
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1 

 

 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 31, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

>>ᑲᑎᒪᓯᒋᐊᖅᑐᑦ 14:02ᒧᐊᖅᑎᓪᓗᒍ 

 

ᐅᖃᖅᑎ(ᑑᓂ ᐋᖁᐊᖅ): ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓄᓇᕗᑦ ᓯᕗᓕᖅᑎᖓ, ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 081 - 6(2): ᐅᑭᐅᖅᑕᖅᑐᒥ ᐸᖅᑭᔭᐃᑦᑎᐊᓐᓂᖅ ᐊᒻᒪᓗ ᒐᕙᒪᖃᕝᕕᒋᔭᓄᑦ 

ᑲᑎᒪᑎᑦᑎᓂᖅ 2022 (ᐊᕿᐊᕈᖅ, ᐸ) 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᓐᓄᓴᒃᑯᑦ. ᐅᓐᓄᓴᒃᑰᕐᒥᕙᒃᑲ ᐃᖃᓗᐃᑦ 

ᓂᐊᖁᙴᒦᑦᑐᓪᓗ. (ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐅᓂᒃᑳᕆᒍᒪᓪᓗᒋᑦ ᐱᖃᑕᐅᓂᕆᓚᐅᖅᑕᓐᓂᒃ 

ᐅᑭᐅᖅᑕᖅᑐᕐᒥ ᐅᐊᑦᑎᔭᐅᓂᖓᓄᑦ ᑲᑎᒪᕐᔪᐊᕈᑕᐅᑎᓪᓗᒍ ᐊᒃᑑᐸ 3, 2022ᒥ. 

 

ᐅᖃᖅᑎ, ᓄᓇᕗᑦ ᐃᑦᑐᖓ ᑕᓂᔅ ᐹᑐᓴᓐ ᑲᑎᒪᑎᑦᑎᓚᐅᕐᖓᑦ ᑲᑐᔾᔨᖃᑎᖃᖅᑐᓂ ᓄᓇᓐᓂᒃ ᐊᒻᒪ 

ᐊᕕᑦᑐᖅᓯᒪᔪᓂ ᑎᒥᐅᔪᓂᒃ, ᐱᖃᑕᐅᓪᓗᑎᒃ ᓄᓇᕗᒻᒥ ᐃᓄᐃᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐸᕇᓴᖏᑦ ᐊᒻᒪᓗ 

ᓄᓇᓯ ᑯᐊᐸᕇᓴᒃᑯᑦ. 

 

ᐅᖃᖅᑎ, ᑕᕝᕙᓂ ᐅᖃᐅᓯᖃᓚᐅᖅᑐᒍᑦ ᐅᑭᐅᖅᑕᖅᑑᑉ ᓇᒻᒥᓂᕆᔭᐅᓂᖓᓂᒃ ᐊᒻᒪᓗ ᖃᓄᖅ 

ᓴᙱᓂᓕᖅᑎᒍᓐᓇᕐᒪᖔᑦᑎᒍᑦ ᓄᓇᓖᑦ ᑕᒫᓂ ᐅᑭᐅᖅᑕᖅᑐᒥ. 

 

ᐅᖃᖅᑏ, ᑖᓐᓇ ᐱᕕᖃᖅᑎᑦᑎᓚᐅᖅᑐᖅ ᑲᑎᒪᓂᐅᔪᖅ ᑐᓴᖅᑕᐅᑎᑦᑎᒍᓐᓇᖅᑐᑎᒃ $4.9 ᐱᓕᐊᓐᓂᒃ 

ᓄᑖᕈᕆᐊᖅᓯᔾᔪᑕᐅᓂᐊᖅᑐᓂᒡᒎᖅ ᐅᑭᐅᖅᑕᖅᑐᒥ ᐅᓇᓕᔅᓴᑯᓐᓄᑦ ᐅᐊᑦᑎᔾᔪᑎᐅᖃᑦᑕᖅᑐᓂ. ᑖᒃᑯᐊ 

ᐅᐊᑦᑎᔨᐅᖃᑦᑕᖅᑐᐃᑦ ᖃᖓᑕᔫᒃᑯᑦ ᐅᐊᑦᑎᖃᑦᑕᕐᖓᑕ ᑕᒪᒃᑮᓐᓂᒃ ᐊᒥᐊᓕᑲᒃᑯᑦ ᓄᓇᖓᓂᒃ ᑲᓇᑕᒥᓪᓗ. 

 

ᑕᐃᒫᓪᓗ ᐃᓚᒋᐊᖅᑕᒻᒪᕆᐅᓂᐊᕐᖓᑕᒎᖅ ᐅᐊᑦᑎᔾᔪᑏᑦ ᐅᑭᐅᖅᑕᖅᑐᒥ. ᐅᐱᒍᓱᓚᐅᖅᑐᖓ ᓂᓪᓕᐊᒋᐊᔅᓴᖅ, 

ᓂᓪᓕᐊᔾᔪᑎᖃᕆᐊᔅᓴᖅ ᐱᒻᓴᕆᐅᓂᖓᓂᒃ ᑕᒪᑐᒪ. ᓇᓗᖅᑯᑎᖏᑦ ᑭᐊ ᐱᒃᑭᒻᒪᖔᒍ ᑲᓇᑐᐅᑉ ᐅᑭᐅᖅᑕᖅᑐᖓ. 

ᐱᒻᒪᕆᐅᓂᖓ ᑕᒪᓐᓇ ᐅᖃᐅᓯᕆᓚᐅᖅᑕᕋ ᐱᖃᑕᐅᒋᐊᖃᕐᓂᕗᓪᓗ ᐋᖅᑮᒍᔾᔭᐅᓕᕋᐃᒍᑦᑕ ᐊᒻᒪᑦᑕᐅᖅ 

ᐊᑲᐊᓂᖅᐹᒃᑯᑦ ᑲᓱᖅᓯᒪᖁᓪᓗᒋᑦ ᑕᐃᒪᐃᑦᑐᓕᕆᔪᐃᑦ ᓄᓇᓖᓪᓗ ᐅᑭᐅᖅᑕᖅᑐᒥ. 

 

ᑕᐃᒪ ᑲᔪᖏᑦᑕᑎᐊᖅᑐᖓ ᓂᓪᓕᐊᖃᑎᖃᐃᓐᓇᕐᓂᐊᕆᐊᔅᓴᖅ ᑕᒪᑦᓱᒥᖓ ᐃᖏᕐᕋᔪᓕᕆᓂᕐᓗ 

ᑐᓴᐅᒪᖃᑎᒌᔾᔪᑏᓪᓗ ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 082 - 6(2): ᐅᓗᕆᐋᓇᙱᑦᑐᒥᒃ ᓯᓂᑦᑎᐊᓐᓂᒻᒧᑦ ᖃᐅᔨᒪᔾᔪᑎᖓ ᑕᖅᑭᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᖁᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᐅᖃᖅᑎᑦᓯᔨ, ᐃᓱᒪᖃᖅᑐᖓᓕ 

ᒪᑯᐊ ᓄᑕᕋᓛᑦ ᓯᓂᒃᑎᓪᓗᒋᑦ ᓇᒡᓕᖕᓇᕐᓂᖅᐹᖑᖅᑰᕐᒪᑕ ᓄᓇᕐᔪᐊᓗᒃᑖᕐᒥ ᓯᓂᓚᐅᕐᓂᖏᓐᓂ.  

 

(ᑐᓵᔨᑎᒍᑦ) ᓄᑕᕋᓛᑦ, ᓱᕈᓯᓄᑦ ᓯᓂᑦᓯᐊᕋᓗᐊᕐᒪᖔᑕ ᐅᔾᔨᕈᓱᖕᓇᐅᔪᖅ ᑕᖅᑭᖅ. ᑕᒪᒃᑯᐊ ᓯᓂᒃᑐᐃᑦ ᓱᕈᓰᑦ 

ᑕᒪᒃᑯᐊ ᐃᓅᔪᓐᓃᕌᓪᓚᖁᓇᒋᑦ. ᑕᒪᒃᑯᐊ ᐃᓅᔪᓐᓃᕌᓪᓚᖃᑦᑕᖅᑐᐃᑦ ᑐᐊᕕᕐᓇᖅᑐᒥ ᐅᓂᒃᑳᒐᒃᓴᐅᙱᑦᑐᖅ. ᓱᕈᓯᖅ 

ᐊᕐᕌᒍᖃᙱᑦᑐᖅ ᓱᓕ ᓯᓂᒃᑎᓪᓗᒋᑦ. ᐱᐅᓛᖑᔪᖅ ᓱᕈᓯᖅ ᓯᓂᒃᑎᓪᓗᒍ ᐃᒡᓕᕋᓛᖅ ᐃᒡᓕᖓᓂ ᑖᒃᑯᐊ 

ᑲᓇᑕᐅᖏᑉ ᒪᓕᒐᖏᓐᓂᒃ ᒪᓕᒃᖢᓂ ᑕᒪᒃᑯᐊ ᑐᓄᖓᓂ ᓯᓂᒃᑎᓪᓗᒋᑦ ᓯᑎᔾᔫᒥᔪᒧᑦ ᐋᓪᓕᐊᕐᒧᑦ 

ᐅᓗᕆᐊᓇᙱᑦᑐᒦᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᖅᑐᐃᑦ ᑕᒪᒃᑯᐊ ᕿᑐᕐᖓᖅᑖᖅᑐᓂᒃ 

ᑲᒪᖃᑦᑕᖅᑐᐃᑦ ᓄᓇᕗᒻᒥ. 

 

ᑕᒪᒃᑯᐊ ᐃᑲᔫᓯᐊᖃᑦᑕᕐᒥᔪᐃᑦ ᐃᓅᓴᖅᑐᓂᒃ ᖃᓄᐃᙱᓪᓗᑎᒃ ᓯᖓᐃᓂᖏᓐᓂᒃ ᐊᒻᒪ ᐃᓅᓵᖅᑎᓪᓗᒋᑦ 

ᐃᓅᓯᖏᓪᓗ ᐊᒻᒪ ᐊᖓᔪᖅᑳᖑᔪᓐᓇᕐᓂᖏᑦ. ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓪᓗᑎᒃ ᐱᖃᑦᑕᖅᑐᐃᑦ. 

ᑕᒪᒃᑯᐊ ᐃᑲᔪᕈᓐᓇᖅᑐᒍᑦ ᓱᕈᓰᑦ ᖃᓄᐃᙱᑦᑐᒦᖁᓇᒋᑦ ᐃᓅᓯᖓ ᐱᒋᐊᓕᓵᖅᑎᓪᓗᒍ. 

 

ᑲᓇᑕᒥ ᓯᖓᐃᔪᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᒃᓴᕐᒥᒃ ᐃᓚᐅᔪᓐᓇᖅᑐᐃᑦ ᑕᒪᒃᑯᐊ ᓄᓇᓕᖕᓂᑦ 

ᐊᐅᓪᓛᖅᑎᑕᐅᔪᐃᑦ ᓯᖓᐃᔪᓄᑦ ᐊᒻᒪ ᕿᑐᕐᖓᖅᑖᓵᖅᑐᓄᑦ ᓄᑕᕋᓛᖅᑖᓵᖅᑐᓄᑦ ᓄᓇᕗᒻᒥ. ᑖᒃᑯᐊ 

ᑐᕌᒐᕆᔭᐅᔪᐃᑦ ᖃᓄᐃᙱᑦᓯᐊᖁᓇᒋᑦ ᒪᕐᕉᓄᑦ ᐊᕐᕌᒍᖃᖅᑐᓄᑦ ᑎᑭᓪᓗᑎᒃ. 

 

ᐅᖃᖅᑎ, ᑖᒃᑯᐊ ᓄᓇᓕᖕᓂ ᓇᔭᙳᐊᓂᒃ ᐅᕝᕙᓘᓐᓃᑦ ᐃᑲᔪᖅᑎᐅᔪᐃᑦ ᐊᐱᕆᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ 

ᐅᖃᖅᑎᑦᓯᔨ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑦ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 083 - 6(2): ᓯᕗᓕᖅᑎᒃᓴᑦ ᐃᓕᓐᓂᐊᖅᑎᑕᑦ ᑕᑯᒃᓴᐅᑎᒧᑦ ᐊᓂᒍᐃᔪᑦ (ᐊᕿᐊᕈᖅ, 

ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎᑦᑎᔨ, ᖁᕕᐊᓱᑦᑎᐊᖅᐳᖓ ᑐᓴᖅᑎᑦᑎᔪᒪᓪᓗᖓ ᑖᓐᓇ ᓇᓕ ᐃᖅᖢᒃ ᐱᔭᕇᖅᓯᓚᐅᕐᒪᑦ ᑖᔅᓱᒥᖓ 

ᓯᕗᓕᖅᑎᒃᓴᑦ ᐃᓕᓐᓂᐊᕈᑎᒧᑦ. ᓇᓕ ᐃᖅᖢᒃ ᐱᔭᕇᖅᓯᓚᐅᖅᐳᑦ ᐊᕐᕌᒍᒥᒃ ᐊᑕᐅᓯᕐᒥᒃ ᐃᓕᓐᓂᐊᖅᓯᓐᓈᖅᓱᓂ 

ᐃᖅᑲᓇᐃᔭᖅᓱᓂ ᑕᕝᕙᓂ ᔫᓐ 7, 2022ᒥ ᐊᒻᒪᓗ ᒫᓐᓇ ᐅᐱᒋᓪᓗᒍᐃᓛᒃ ᑕᐃᒪᓐᓇ ᐱᓕᕆᑦᑎᐊᓚᐅᕐᒪᑦ ᐊᒻᒪᓗ 

ᐊᓂᒍᐃᑦᑎᐊᖅᓱᓂ. 

 

ᓇᓕ ᒫᓐᓇ ᑐᑭᒧᐊᒃᑎᒋᓕᖅᑕᕗᑦ ᓄᓇᓕᓐᓂ ᐊᐅᓚᑦᑎᔨᒋᔭᖏᓐᓂᒃ ᑕᕝᕙᓂ ᕿᑭᖅᑖᓗᖕᒥ. ᑖᓐᓇ 

ᐱᒋᐊᖅᐸᓪᓕᐊᓪᓗᓂ ᑖᔅᓱᒥᖓ ᐃᓕᓐᓂᐊᕐᓂᕆᓚᐅᖅᑕᖓᑕ ᓇᓕ ᐊᕐᕌᒍᒐᓴᖕᓂᒃ ᐱᓕᕆᔨᐅᓚᐅᖅᐳᖅ ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᒻᒪᓗ ᒫᓐᓇᕋᑖᖑᓚᐅᖅᑐᖅ ᐊᐅᓚᑦᑎᓕᕆᔨᐅᓪᓗᓂ ᑖᒃᑯᓄᖓ ᓄᓇᓕᓐᓂ 

ᐱᕚᓪᓕᕈᑎᔅᓴᒃᑲᓐᓂᕐᓂᒃ ᑕᕝᕗᖓ ᕿᑭᖅᑖᓘᑉ ᐅᐊᖕᓇᖓᓅᖓᔪᓂᒃ. 

 

ᑕᐃᒪᓐᓇᐃᓕᖓᑎᓪᓗᒍ ᒫᓐᓇᐅᔪᖅ ᑖᓐᓇ ᓯᕗᓂᒃᓴᒃᑯᑎᒍᑦ ᐃᖅᑲᓇᐃᔭᖅᓱᓂ ᑖᒃᑯᐊ ᐃᖅᑲᓇᐃᔭᕐᕕᒃᑲ ᑕᐃᒪᓐᓇ 

ᐃᑲᔪᖅᑐᖅᑕᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᔪᓯᑦᑎᐊᓚᐅᖅᐳᑦ ᑕᒫᓂᓗ ᓂᕆᐅᑦᑎᐊᖅᐳᖓ 

ᑕᑯᒃᑲᓐᓂᕈᒪᓪᓗᖓ ᓯᕗᓕᖅᑎᒃᓴᒃᑯᓐᓂᒃ ᐃᖅᑲᓇᐃᔮᖅᑎᒍᑦ ᐱᓕᕆᖃᑦᑕᖅᑐᓂᒃ ᑕᒪᒃᑯᓂᖓ ᐃᓄᖕᓂᒃ 

ᐱᕚᓪᓕᕈᑎᐅᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᑕᒪᒃᑯᓂᖓ ᖁᕝᕙᓯᒃᐸᓪᓕᐊᔪᓂᒃ ᑕᒫᓂ 

ᐱᓕᕆᕕᒋᖃᑦᑕᖅᑕᑦᑎᓐᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 084 - 6(2): 2022 ᐃᖃᐃᓕᓴᖅᑎᓄᑦ ᑭᐱᙳᐃᔭᖅᑎᓄᓪᓗ ᐃᓕᓴᖅᓯᔾᔪᑎᓂᒃ 

ᑐᓐᓂᖅᓴᑦᑕᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐃᓕᑕᕆᔪᒪᑉᓗᒋᑦ 2022 ᐱᙳᐊᖅᑐᓕᕆᓂᕐᒧᑦ ᐃᓕᑕᕆᔭᐅᔪᐃᑦ. ᑕᒪᒃᑯᐊ 

ᐃᓕᑕᕆᔭᐅᔪᐃᑦ ᐱᓕᕆᓂᕆᔭᖏᑦ ᐱᙳᐊᕐᓂᕐᒧᑦ, ᐱᙳᐊᖅᑐᓕᕆᓂᕐᒧᑦ. ᑖᒃᑯᐊ ᐊᔾᔨᒌᙱᑦᑐᐃᑦ 

ᐱᙳᐊᖅᑐᓕᕆᔨᒃᑯᑦ:  

 

ᐊᕐᕕᓂᓕᖕᓂᒃ ᐊᖑᑎ ᐱᙳᐊᖅᑎ ᐳᕋᐃᒻ ᐸᓐᓂᐅᖅ ᓴᓪᓕᕐᒥ,  

ᐊᕐᓇᖅ ᓵᓚᑦ ᓯᒃᓯᒃ ᑲᖏᖅᖠᓂᕐᒥᑦ,  

ᐃᑲᔪᖅᑎᒋᔭᐅᔪᖅ ᑖᒥ ᕈᕋᐃᓐᔩ ᐃᖃᓗᖕᓂᑦ,  

ᐊᐅᓪᓛᖅᑐᑦᓯᔨ ᐊᕐᕌᒍᐃᑦ ᐃᓗᐊᓂ ᒫᕐᑏᓐ ᑑᐹᓐᑦ ᐃᖃᓗᖕᓂᑦ,  

ᐃᓚᒌᑦ 9 ᑐᖔᓂ ᑲᖏᖅᖠᓂᕐᒥ,  

ᐅᔭᖅᑲᑦ ᐱᙳᐊᖅᑎᖏᑦ ᐃᓕᑕᕆᔭᐅᔪᑦ ᐊᔾᔨᐅᙱᑦᑐᒧᑦ ᐱᓕᕆᓯᒪᓪᓗᐊᕐᓂᕐᒧᑦ, ᐅᐊᓐᑕ ᔪᐃ ᐃᖃᓗᐃᑦ,  

ᔨᒥ ᖃᒧᒃᑳᖅ ᐃᒡᓗᓕᖕᒥᑦ,  

ᓄᐊ ᑎᒃᑕᖅ ᑲᖏᖅᖠᓂᕐᒥᑦ,  

ᐊᒻᒪ ᔮᓐ ᑕᐃᐸᓈ ᑲᖏᖅᖠᓂᕐᒥᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᐱᙳᐊᖅᑐᓂᕆᓂᕐᒧᑦ ᐃᓕᓴᕆᔭᐅᓂᕐᒧᑦ ᑐᓂᔭᐅᔪᑦ ᐅᐱᒋᔭᐅᓚᐅᖅᑐᑦ 2021ᒥ 

2022ᒥᓗ ᐱᙳᐊᕐᓂᕐᒧᑦ ᖁᕕᐊᓲᑎᖃᖅᑎᓪᓗᒋᑦ ᑕᒫᓂ ᐃᖃᓗᓐᓂ ᐊᒃᑑᐸ 15ᖑᑎᓪᓗᒍ ᐊᒻᒪ 

ᖁᕕᐊᓱᓚᐅᖅᐳᖓ ᐃᓚᒋᔭᐅᖃᑕᐅᔪᓐᓇᓚᐅᕋᒪ. ᐊᒻᒪᑦᑕᐅᖅ ᓱᓕ ᐅᖃᖅᑎ, ᐱᙳᐊᖅᑐᓕᕆᓂᕐᒧᑦ 

ᒥᕐᖑᐃᖅᓯᕕᓕᕆᓂᕐᒧᓪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑐᓂᓯᓚᐅᕆᕗᑦ ᐱᖓᓱᓂᒃ ᐃᓕᓴᖅᓯᓪᓗᑎᒃ 

ᐱᓕᕆᑦᓯᐊᕐᓂᖏᓐᓂᒃ ᐃᑲᔪᖅᑎᐅᓂᖏᓐᓂᒡᓄ ᓄᓇᓕᖕᓂ ᐱᙳᐊᖅᑐᓕᕆᓂᕐᒧᑦ.  

 

ᑖᒃᑯᐊ ᐃᓕᑕᕆᔭᐅᔾᔪᑏᑦ ᑐᓂᔭᐅᓚᐅᖅᑐᑦ ᐅᑯᓄᖓ: ᐱᙳᐊᖅᑐᓕᕆᓂᕐᒧᑦ ᒥᕐᖑᐃᖅᓯᕕᓕᕆᓂᕐᒧᓪᓗ 

ᑲᑐᔾᔨᖃᑎᒌᑦ ᓄᓇᕗᒻᒥ ᓯᕗᓕᖅᑎᑦᓯᐊᕙᐅᓛᒧᑦ ᐊᕐᕌᒍᒥ ᑖᓐᓇ ᕋᒥ ᐅᒃᐸᑎᑯ, ᖃᒪᓂᑦᑐᐊᕐᒥᐅᑕᖅ 

ᑐᓂᔭᐅᓚᐅᖅᑐᖅ ᐊᒻᒪᓗ ᐅᓇ ᓄᓘᔮᓂ ᐅᔭᕋᖕᓂᐊᖅᑎᒃᑯᑦ ᐃᓕᓴᕆᔭᐅᔾᔪᑎ ᐱᙳᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 

ᐊᕐᕌᒍᒥ ᐋᓐᓇ ᐄᑕᓐ ᑲᓪᓗᒃ, ᖁᕐᓗᖅᑐᕐᒥᑦ ᐊᒻᒪᓗ ᔫᐋᓐ ᐊᐃᑦᒫᒃ, ᑭᙵᕐᒥᐅᑕᖅ. ᑖᓐᓇᓗ ᑲᓇᐃᑎᐊᓐ ᓄᐊᑦᑯᑦ 

ᐊᑭᓕᖅᓱᖅᑕᐅᙱᓪᓗᑎᒃ ᐃᑲᔪᖅᑎᒻᒪᕆᒃ ᐊᕐᕌᒍᒥ ᑐᓂᔭᐅᓚᐅᖅᑐᖅ ᒪᑳᐱ ᓇᖅᑐᒧᑦ, ᑯᕌᕐᔪᖕᒥᐅᑕᖅ, ᖁᔭᒋᔭᕗᑦ, 

ᐊᒻᒪᓗ ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲᓗ ᑭᒡᒐᖅᑐᖅᑐᒋᑦ ᐃᓕᓴᖅᓯᖃᑎᒋᔪᒪᕙᒃᑲ ᐃᑲᔪᖅᓯᒪᓂᕐᒥᓂᒃ ᑖᒃᑯᐊ 

ᐅᐱᒋᔪᒪᓪᓗᒋᑦ 2022ᒥ ᐱᙳᐊᖅᑐᓕᕆᓂᕐᒧᑦ ᐃᓕᓴᕆᔭᐅᔾᔪᑏᑦ ᐅᐱᒋᓗᒋᓪᓗ ᖁᕕᐊᓲᑎᒋᓗᒋᑦ 

ᐱᙳᐊᖅᑐᓕᕆᓂᕐᒧᑦ ᐱᓕᕆᖃᑦᑕᕐᓂᖃᖅᑎᓪᓗᒋᑦ ᐊᕐᕌᒍᒥ. ᖁᔭᓐᓇᒦᒃ ᐅᖃᖅᑎ, ᐅᐱᒋᓚᕗᑦ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ, ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 085 - 6(2): ᐊᖏᒡᓕᒋᐊᖅᑕᖅ ᓯᓚᑦᑐᖅᓴᕝᕕᒻᒥ ᐃᓕᓐᓂᐊᖅᑕᐅᔪᒃᓴᑦ ᐊᕐᕌᒍᒧᑦ 

2022-23 (ᑯᕌᔅ) 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4 

 

 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑉᓗᒃᑯᑦ ᓄᓇᕗᒻᒥᐅᑦ, ᑲᑎᒪᔩᓪᓗ ᐅᕙᓂ. 

ᑲᑎᒪᔩᑦ 2022-2023 ᐃᓕᓐᓂᐊᕈᑎᖓᓂ ᓯᓚᑦᑐᖅᓴᕐᕕᖓ ᓄᓇᓕᖕᓄᑦ ᐱᒃᑲᓐᓂᖅᑐᐃᑦ ᒪᕐᕉᒃ ᐊᕐᕌᒍᐃᑦ 

ᐃᓄᓕᕆᔨᒧᑦ ᐃᓕᑕᕆᔾᔪᑎᖃᖅᑐᖅ ᕿᑎᕐᒥᐅᑦ ᐃᖃᓗᒃᑑᑦᓯᐊᕐᒥ. ᒫᓐᓇ ᐊᐅᓚᑕᐅᓂᐊᖅᑐᖅ ᐃᖃᓗᖕᓂ ᓄᓇᑦᑕ 

ᐊᒻᒪ ᐊᕐᕕᐊᓂ. 

 

ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐃᓕᓐᓂᐊᕐᖓᐅᑕᐅᔪᓂᒃ ᐱᓕᕆᐊᒃᓴᖅ ᐊᑕᐅᓯᖅ ᐊᕐᕌᒍ ᐃᓕᓐᓂᐊᖅᑐᐃᑦ. 

ᐸᕐᓇᒃᑕᐅᖃᑦᑕᖅᑐᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᑕᒪᓐᓇ ᓴᖅᑭᑕᐅᖃᑦᑕᖅᑐᖅ ᓄᓇᑦᑕ ᐃᓕᓐᓂᐊᕐᕕᖓ 

ᐃᖃᓗᖕᓂ ᐊᒻᒪ ᕿᑎᕐᒥᐅᓂ ᐃᖃᓗᒃᑑᑦᓯᐊᕐᒥ. 

 

ᐃᖃᓗᒃᑑᑦᓯᐊᕐᒥ ᑖᓐᓇ ᐃᑲᔪᖅᑐᖅᑕᐅᔪᖅ ᓄᓇᕗᑦ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᓂᒃ. ᑖᒃᑯᐊ ᐊᓯᖏᑦ ᑮᓇᐅᔭᐃᑦ 

ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᐊᒻᒪ ᓄᓇᕗᑦ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᓂᒃ. ᓯᓚᑦᑐᖅᓴᕐᕕᒃ ᑖᒃᑯᐊ ᖁᕕᐊᓱᒃᑐᐃᑦ. 

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐃᒃᐱᐊᕐᔪᒃ, ᐃᖃᓗᐃᑦ, ᑭᙵᐃᑦ, ᒥᑦᑎᒪᑕᓕᒃ, ᓴᓂᕋᔭᒃ ᐊᒻᒪ ᑎᑭᕋᕐᔪᐊᕐᒥ 

ᐊᐅᓪᓛᖅᑎᑕᐅᓂᐊᖅᑐᖅ. 

 

ᓯᓚᑦᑐᖅᓴᕐᕕᒃ ᖁᕕᐊᓱᒃᑐᐃᑦ, ᐅᐱᒍᓱᒃᑐᐃᑦ ᑮᓇᐅᔭᖃᖅᑎᑦᓯᔪᓂᒃ ᓯᓚᑖᓂ ᑖᒃᑯᐊ ᓴᖅᑭᒃᑲᓐᓂᖁᓪᓗᒋᑦ. ᑕᒪᓐᓇ 

ᐃᑲᔪᖅᑐᐃᔪᖅ ᑲᑐᔾᔨᓗᑕ ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᑎᒃᑲᓐᓂᕐᓂᖅ. ᑖᒃᑯᐊ ᖁᕕᐊᓱᒃᑐᒍᑦ 

ᓴᖅᑭᒃᑲᓐᓂᕈᓐᓇᕋᑉᑎᒍ ᐃᓕᓐᓂᐊᕈᑏᑦ ᐊᓯᖏᓐᓄᑦ ᓄᓇᓕᖕᓄᑦ. ᖁᐊᓇ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 086 - 6(2): ᖁᓪᓕᒃᑯᑦ ᑎᒥᖓ ᑎᒍᓯᕙᓪᓕᐊᓕᖅᑐᑦ ᐅᒃᑑᑎᓕᐊᓂᒃ ᐆᒧᖓ IPP 

ᑕᑯᒃᓴᐅᑎᑕᖅ ᐱᔭᕆᑐᔪᓂᒃ ᖃᐅᔨᓵᖃᖃᑦᑕᖅᑐᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᓪᓕᖅ ᐆᒻᒪᑯᑎᓕᕆᔨᒃᑯᑦ ᐅᑯᐊ 

ᐃᑲᔪᓯᐊᖃᑦᑕᓲᖑᒻᒪᑕ ᓴᖅᑭᓕᖅᑭᒐᔅᓴᐅᔪᓂᒃ ᐊᔾᔨᒋᔭᐅᙱᑦᑐᓂᓪᓗ ᐆᒻᒪᖅᑯᑎᓕᐅᕈᑎᔅᓴᐅᔪᓂᒃ ᖃᐅᒪᓕᐅᕈᑎᓂᒃ. 

ᑕᒪᒃᑯᐊ ᐊᑭᑐᔪᖅᑐᖅᑐᐃᑦ ᑮᓇᐅᓂᒃ ᐊᑦᑐᐃᑲᒻᒪᖁᓇᒋᑦ ᓄᓇᕗᒻᒥ. 

 

ᑕᐃᒫᓪᓕ ᑯᐊᐸᕇᓴᐅᔪᖅ ᐃᒻᒥᒃᑲᑦ ᑮᓇᐅᔭᖃᖅᑎᑕᐅᒍᓐᓇᕋᔭᖅᑐᒥᑦ ᓴᖅᑭᖅᑎᑦᑎᒐᓱᑉᐳᑦ ᑭᒃᑯᑐᐃᓐᓇᐃᑦ 

ᐆᒻᒪᖅᑯᑎᓕᐅᕈᓐᓇᖅᑐᐃᑦ ᓂᐅᕕᐊᔅᓴᖃᖃᑦᑕᕈᓐᓇᕐᓂᐊᕐᖓᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᖁᓪᓕᒃᑯᑦ 

ᐃᓱᒪᔅᓴᖅᓯᐅᕈᑎᖃᑦᑎᐊᖅᓯᒪᔪᐃᑦ ᑕᒪᑐᒪ ᑮᓇᐅᔭᖅᑎᒍᑦ ᐊᑦᑐᐃᓂᕆᒐᔭᖅᑕᖓᓂᒃ ᒥᑭᔫᒥᑎᑦᑎᒐᓱᐊᖅᑐᓂ 

ᓄᓇᕗᑦ ᐃᑲᔪᖅᓰᔭᐅᒐᓗᐊᖅᑎᓪᓗᒍ ᓱᕈᐃᕙᓪᓕᐊᙱᑦᑐᓄᑦ, ᐆᒻᒪᖅᑯᑎᓕᐅᕈᑎᐅᔪᓄᑦ. 

 

ᐃᓄᐃᑦ ᑎᒥᖁᑎᖏᑦ ᕼᐋᒪᓚᖏᓪᓗ ᓯᕗᓪᓕᐅᑎᑦᑎᖁᔭᐅᓯᒪᒻᒥᔪᐃᑦ ᐊᒻᒪᓗᑦᑕᐅᖅ ᓯᕗᓪᓕᖅᐹᖑᑎᑕᐅᓂᐊᖅᑐᑎᒃ 

ᓄᓇᓕᓐᓂ ᐆᒻᒪᖅᑯᑎᓕᐅᕈᑎᓂᒃ ᐋᖅᑭᑦᑎᕆᔪᓄᑦ. ᖁᓪᓕᒃᑯᑦ ᑖᔅᓱᒥᖓ ᑭᒃᑯᑐᐃᓐᓇᕐᓄᑦ 

ᐆᒻᒪᖅᑯᑎᓕᐅᕈᓐᓇᐅᑎᒥᒃ ᐊᑐᐊᒐᕐᒥᒃ ᓴᖅᑭᖅᓯᕙᓪᓕᐊᓚᐅᖅᒻᓯᒪᒻᒪᑕ 2019ᖑᑎᓪᓗᒍ. ᑕᐃᒫᓪᓗ 

ᐆᒻᒪᖅᑯᑎᓕᕆᔨᒃᑯᑦ ᑐᓴᕆᐊᖅᓯᒪᕗᑦ ᑭᒃᑯᕈᓘᔮᓗᓐᓂᒃ ᖃᐅᔨᒋᐊᖅᑐᑎᒃ ᖃᓄᖅ ᐃᓱᒪᖃᕐᕕᖃᕐᒪᖔᑕ. 

ᒫᓐᓇᕈᓘᓚᐅᖅᑐᕐᓕ ᑕᐃᒪ ᓂᓪᓕᐊᕕᐅᒍᓐᓇᓚᐅᖅᑐᐃᑦ ᐊᑐᐊᒐᓕᐊᕆᒍᒪᔭᖏᑦᑕ ᒥᔅᓵᓄᑦ. ᒫᓐᓇ ᐱᓇᓱᐊᕈᓯᕐᓂ 

ᐊᒡᒋᖅᑐᓂ ᐱᒋᐊᖅᑎᑕᐅᓛᕐᖓᑕ.  

 

ᐅᖃᖅᑎ, ᒫᓐᓇ ᐅᖃᕈᓐᓇᖅᐳᖓ ᐊᖏᑲᐃᓐᓇᖅᓯᒪᒻᒪᑕ ᐱᒋᐊᕈᓐᓇᖅᓯᓕᖅᑐᑎᒃ ᐆᒻᒪᖅᑯᑎᓕᕆᔨᒃᑯᑦ. 

ᐆᒻᒪᖅᑯᑎᓕᐅᕈᓐᓇᕈᒪᔪᓂᑦ ᐃᒻᒥᒃᑰᖓᓗᑎᒃ ᐱᒋᐊᕈᓐᓇᖅᑎᑕᐅᓛᓕᕐᖓᑕ.  

 

ᑖᓐᓇ ᐋᖅᑭᒃᑕᐅᓚᐅᖅᑐᖅ ᐃᓄᓐᓄᑦ ᐊᐅᓚᑕᐅᔪᐃᑦ ᐆᒻᒪᖅᑯᑎᓕᐅᕐᓂᐅᒐᓱᑦᑐᐃᑦ ᑲᔪᓯᑦᑎᐊᕈᓐᓇᖁᓪᓗᒋᑦ, 

ᑭᖑᕙᖁᓇᒋᑦ ᐊᑐᐊᒐᓕᐅᖅᑕᐅᑎᓪᓗᒋᑦ. ᖃᓄᕐᓗ ᑲᓱᖅᑎᑕᐅᒐᔭᕐᒪᖔᑕ ᖃᐅᔨᓴᖅᑕᐅᓂᖏᑦ 

ᐃᓚᒋᔭᐅᓪᓚᕆᓐᓂᐊᕐᒥᔪᖅ ᑕᒪᑐᒪ ᐱᓕᕆᐊᕆᔭᐅᓂᖓᓄᑦ, ᐆᒻᒪᖅᑯᑎᓕᐅᕈᑎᓂᑦ ᓱᕈᐃᕙᓪᓕᐊᙱᑦᑐᓂᒃ 

ᐃᓚᓕᐅᔾᔨᒍᓐᓇᕐᓂᐊᕋᑦᑕ ᐊᑦᑕᓇᑐᒃᑰᙱᓪᓗᑎᒃ.  

ᑐᑭᓯᒃᑲᓐᓂᕈᒪᒍᔅᓯ ᖃᓄᖅ ᑐᔅᓯᕋᕈᓐᓇᕐᒪᖔᔅᓯ ᐊᑦᑐᖅᑕᐅᓂᕆᒐᔭᖅᑕᓯᓐᓂᒃ ᖃᐅᔨᒋᐊᕈᓐᓇᖅᑐᓯ 

ᐃᑭᐊᖅᓯᕕᔅᓯᓐᓄᑦ www.qec.nu.caᒧᑦ.  

 

ᐅᖃᖅᑎ, ᐆᒻᒪᖅᑯᑎᓕᕆᔨᒃᑯᑦ ᐊᖏᖅᓯᒪᓂᖃᑦᑎᐊᕐᖓᑕ ᓄᓇᕗᒻᒥ ᐊᑦᑕᓇᙱᑦᑐᒥᒃ ᑐᕚᕆᔭᔅᓴᐅᔪᒥᒃ 

ᐊᑭᑐᓗᐊᙱᑦᑐᒥᒃ ᖃᐅᒪᓕᐅᕈᑎᖃᖁᔨᓪᓗᑎᒃ. ᑲᓱᖅᑎᑦᑎᓂᖅ ᑕᒪᒃᑯᓂᖓ ᐆᒻᒪᖅᑯᑎᓕᐅᕈᑎᐅᔪᓂᒃ 

ᓱᕈᐃᕙᓪᓕᐊᙱᑦᑐᓂᒃ ᐃᓚᓕᐅᑎᒐᔭᕐᖓᑕ ᐅᖅᓱᐊᓗᑦᑐᖅᑐᓄᑦ ᖃᐅᒪᓕᐅᕈᑎᐅᖃᑦᑕᖅᑐᓄᑦ. ᑕᐃᒫᓪᓗ 

ᓇᓗᓇᙱᑦᑎᐊᕐᓗᓄᑦ ᑭᒃᑯᓐᓄᑦ ᐊᐅᓚᑕᐅᓂᖓ, ᐊᑦᑐᐃᑲᒻᒪᙱᑦᑎᐊᕐᓗᓂᓗ ᐊᑭᓖᖃᑦᑕᖅᑐᓂᒃ. 

 

ᑖᒃᑯᐊ ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑏᑦ ᐊᑐᐊᒐᖓᑕ ᐱᔭᕇᖅᑕᐅᓂᖓ ᐊᒻᒪᓗᑦᑕᐅᖅ ᑕᖅᑲᒃᑯᐊ 

ᖃᐅᔨᒋᐊᕐᕕᐅᓚᐅᕐᓗᑎᒃ ᐊᒻᒪᓗ ᖃᐅᔨᒪᓪᓚᕆᑦᑐᐃᑦᑕᐅᖅ ᖃᐅᔨᒪᔨᑕᐃᑦ ᖃᐅᔨᒋᐊᕐᕕᐅᒻᒥᓗᑎᒃ. ᖁᓪᓕᒃᑯᑦ 

ᐊᑐᐃᓐᓇᖃᖅᑎᑦᑎᒍᒪᒻᒪᑕ ᐆᒻᒪᖅᑯᑎᓕᐅᕈᑎᔅᓴᐅᔪᓂᒃ ᓱᕈᐃᕙᓪᓕᐊᙱᑦᑐᐊᖅᑐᑯᓗᓐᓂᒃ ᓄᓇᕗᒻᒧᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 087 - 6(2): ᒪᑭᒪᓂᖅ ᓄᑖᕈᖅᓯᒪᔭᖏᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔨ, ᖁᕕᐊᓱᑦᑐᖓ ᓇᓗᓇᐃᕈᓐᓇᕋᒪ ᐅᖃᐅᓯᕆᓪᓗᒍ ᖃᐅᔨᓴᕐᓂᐅᔪᖅ ᒪᑭᒪᓇᖅ 2, ᐱᔭᕇᓚᐅᕐᖓᑦ 

ᑭᖑᓪᓕᖅᐹᖅᓯᐅᑏᓪᓗ ᓂᕆᐅᓇᖅᓯᓪᓗᓂ. ᑕᐃᒪ ᑐᓴᐅᒪᒐᑦᑕ ᒪᑭᒪᓇᖅ 2, ᑲᑐᔾᔨᖃᑎᒌᒍᑕᐅᒻᒪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᑐᕌᒐᖃᖅᑐᑎᑦ ᐊᔪᖅᓴᖃᑦᑕᖅᑐᓄᑦ 

ᖃᑦᑏᓐᓇᕈᕐᔫᒥᑎᑦᑎᓂᖅ ᓄᓇᕗᒻᒥᐅᓕᒫᓄᑦ. 

 

(ᑐᓵᔨᑎᒍᑦ) ᐅᖃᖅᑎ, ᖃᐅᔨᒪᒐᑦᑕ ᐊᑦᑐᐃᑲᒻᒪᓐᓂᐅᖃᑦᑕᖅᑐᖅ ᑳᖃᑦᑕᕐᓂᐅᑉ, ᐊᔪᖅᓴᖃᑦᑕᕐᓂᖅ, 

ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᖑᔭᕆᐊᖃᓕᕐᖓᑦ. ᐸᕐᓇᑕᐅᓯᒪᔪᓂᑦ ᓯᕗᒧᑦ ᑕᑯᓐᓇᙳᐊᕋᓱᒋᐊᖃᖅᑐᒍᑦ 

ᓄᓇᕗᒻᒥᐅᑦ ᐱᔾᔪᑎᓗᒋᑦ ᐃᓅᓯᖃᑦᑎᐊᖁᓪᓗᒋᑦ. 

 

ᔫᓂᐅᑎᓪᓗᓂ ᑕᕝᕙᓂ ᐊᕐᕌᒍᒥ ᓄᓇᕗᑦ ᒐᕙᒪᖓ, ᑐᙵᕕᒃᑯᓪᓗ ᑲᑎᒪᑎᑦᑎᓚᐅᕐᖓᑕ ᐊᔪᖅᓴᖃᑦᑕᕐᓂᖅ 

ᐃᓚᙵᑎᖅᑕᐅᔾᔫᒥᒐᓱᐊᖅᑐᓂ. ᑖᓐᓇ ᐱᓇᓱᐊᕈᓯᓕᒫᖅ ᑲᑎᒪᓂᕆᓚᐅᖅᑕᕗᑦ 

ᑲᑐᔾᔨᖃᑎᖐᓐᓂᐊᑦᑎᐊᕙᐅᓚᐅᖅᑐᖅ ᓄᓇᓕᓐᓂ ᐱᖃᑕᐅᑎᑦᑎᓪᓗᑕ, ᖃᐅᔨᓴᖅᑎᓂᓪᓗ ᑲᑐᔾᔭᐅᔪᓂᒃ 

ᐃᓱᒫᓘᑎᒋᔭᐅᔪᓂᒃ ᐅᖃᐅᓯᖃᖃᑦᑕᕈᓐᓇᓚᐅᖅᑐᒍᑦ, ᑭᓱᓪᓗ ᐊᐅᓚᑦᑎᐊᕐᒪᖔᑕ. ᖃᐅᔨᓚᐅᖅᑐᒍᑦ ᑭᓱᓪᓗ 

ᐊᔭᐅᖅᑕᐅᒃᑲᓐᓂᕆᐊᖃᕐᒪᖔᑕ ᑲᑐᔾᔭᐅᓗᑎᒃ. 

 

ᑕᒪᓐᓇ ᖃᐅᔨᓴᕋᓱᓐᓂᖅ ᐊᐅᓚᑦᑎᔾᔪᓯᐅᔪᓂᒃ ᓴᙱᓕᖅᑎᑦᑎᓇᓱᒋᐊᖃᕐᖓᑦ ᐱᓕᕆᓂᐅᔪᓂᒃ ᐊᕕᑦᑐᖅᓯᒪᔪᓂ 

ᐊᒻᒪ ᓄᓇᓕᓐᓂ. ᓇᓗᓇᐃᖅᓯᒍᑕᐅᓚᐅᕐᒥᔪᖅ ᑲᑐᔾᔭᐅᓂᐊᖅᑐᒥᒃ ᐊᐅᓚᑦᑎᐊᕐᒪᖔᑕ ᖃᐅᔨᒪᔾᔪᑎᐅᓂᐊᖅᑐᓂᒃ 

ᒪᑭᒪᓂᖅ ᒪᓕᓪᓗᒍ.  

 

ᐊᓯᐊᑦᑕᐅᖅ ᐊᑐᓕᖁᔭᓕᐊᖑᓚᐅᕐᒥᔪᖅ ᐱᓕᕆᖃᑎᒌᒃᑲᔭᖅᑐᓂᒃ ᑲᑐᔾᔨᖃᑎᒌᓕᐅᕐᓗᑎᒃ 

ᑎᒍᒥᐊᖅᑎᐅᖃᑕᐅᔪᓕᒫᑦ ᐱᖃᑕᐅᓗᑎᒃ ᐊᒻᒪ ᐱᓕᕆᓂᓕᒫᑦ ᑐᑭᒧᐊᒃᑎᑕᐅᑦᑎᐊᕐᓗᑎᒃ ᐃᑲᔪᖅᓯᖅᑕᐅᓗᑎᓪᓗ 

ᐊᒻᒪ ᑐᓴᐅᒪᑎᑦᑎᓂᕐᒧᑦ ᑐᑭᒧᐊᒍᑎᒥᒃ ᐋᖅᑭᒃᓯᖕᒥᓗᑎᒃ ᓄᓇᓕᓐᓃᑦᑐᐃᑦ ᖃᐅᔨᒪᑎᑕᐅᑦᑎᐊᕐᓗᑎᒃ, 

ᖃᐅᔨᒪᑦᑎᐊᕋᓱᓪᓗᑎᓪᓗ ᓄᓇᕗᒻᒥᐅᑦ ᑐᓴᖅᑎᑕᐅᑦᑎᐊᐸᒃᑲᓗᐊᕐᒪᖔᑕ. 

ᐅᖃᖅᑎ, ᒪᑭᒪᓂᖅ 3 ᒫᓐᓇ ᐱᕙᓪᓕᐊᑎᑕᐅᓕᕐᖓᑦ, ᐱᔭᕇᕐᕕᔅᓴᖃᖅᑐᓂ ᐊᕐᕌᒍᒥ. ᐊᕐᕌᒍᓛᖅᑐᒥ. ᑲᔪᖏᖅᓴᖃᒃᑲ 

ᓄᓇᕗᒻᒥᐅᑕᐅᖃᑎᓕᒫᑦᑎᐊᕗᑦ ᐃᓱᒪᒋᔭᒥᓂᒃ ᐅᖃᐅᓯᖃᖃᑦᑕᖁᓪᓗᒋᑦ ᖃᓄᖅ ᖃᑦᑏᓐᓇᕈᕐᔫᒥᑎᒍᓐᓇᕐᒪᖔᑦᑎᒍᑦ 

ᐊᔪᖅᓴᖃᑦᑕᖅᑐᐃᑦ ᓴᙱᓂᖅᓴᐅᓛᕋᑦᑕ ᖃᐅᑉᐸᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎᖓ ᐊᐃᕕᓕᐅᑉ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 115 - 6(2): ᓲᖑᓴᖃᑦᑕᖅᑐᖅ ᐃᓕᕋᓴᐃᓪᓗᑎᒃ ᐃᓕᓐᓂᐊᕝᕕᑦᑎᓐᓂ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᖃᐅᓯᖄᕐᔪᒍᒪᔪᖓ ᐃᓕᓐᓂᐊᕐᕕᖕᓂ ᐱᓂᕐᓗᒍᑕᐅᖃᑦᑕᖅᑐᐃᑦ. 

ᓄᓇᕗᓗᒃᑖᒥ ᐃᓕᓐᓂᐊᕐᕖᑦ ᐱᓂᕐᓗᒡᕕᐅᖃᑦᑕᕐᒪᑕ ᐃᓅᖃᑏᑦ ᐃᓕᓐᓂᐊᖃᑎᒥᓂᒃ ᐋᓐᓂᖅᑎᕆᖃᑦᑕᕐᓂᖅ ᑖᓐᓇ 

ᐃᓅᓯᓗᒃᑖᕐᒧᑦ ᐊᒃᑐᐊᖃᑦᑕᕐᒪᑦ. 

 

ᓄᑕᕋᐃᑦ ᐋᓐᓂᖅᑕᐅᓯᒪᑎᓪᓗᒋᑦ ᖃᓄᖅᑑᖅᑕᐅᒃᑲᓐᓂᕆᐊᖃᖅᑐᖅ ᑖᓐᓇ ᐱᓕᕆᐊᖑᓂᕐᒧᑦ ᐊᒡᓛᑦ ᐃᓅᓯᕐᒥᒃ 

ᑭᐱᓯᓂᕐᒧᑦ ᑎᑭᖃᑦᑕᕐᒪᑦ. ᑖᓐᓇ ᓄᖅᑲᖅᑎᑕᐅᒃᑲᓐᓂᕆᐊᓕᒃ ᑖᒃᑯᐊ ᒐᕙᒪᒃᑯᑦ ᐱᓕᕆᒃᑲᓐᓂᕆᐊᖃᖅᑰᖅᑐᐃᑦ 

ᑖᒃᓱᒪ ᐊᒃᑐᐊᓂᖃᖅᑐᒥᒃ ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑐᓄᓂᐅᑉ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 116 - 6(2): ᖁᕕᐋᓱᒡᓗᑎᑦ ᐅᓗᕆᐋᓇᙱᑦᑐᒥᓪᓗ ᐊᓐᓄᕌᕈᓘᔭᖅᓯᒪᓂᖅ 

(ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᕈᒪᑐᐃᓐᓇᖅᑐᖓ ᒥᑦᑎᒪᑕᓕᖕᒥᐅᑦ ᐅᓐᓄᒃ ᐳᓚᕋᓐᓂᐊᖅᑎᓪᓗᒋᑦ 

ᖃᓄᐃᙱᑦᑎᐊᖁᕙᒃᑲ, ᐅᔾᔨᖅᓱᑦᑎᐊᖁᓪᓗᒋᑦ ᐃᖏᕐᕋᔪᖃᖅᐸᓪᓗ ᐊᖅᑯᑎᒃᑯᑦ ᑕᑯᒋᐊᖅᑳᖃᑦᑕᕐᓗᑎᒃ 

ᖃᓄᐃᓕᔪᖃᖁᓇᒍ ᐊᒻᒪ ᖁᕕᐊᓱᑦᑎᐊᕐᓂᐊᖅᐳᑦ ᐱᙳᐊᕐᕕᖕᒧᐊᖅᐸᑕ. ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 117 - 6(2): ᐃᒻᒥᓂᒃ ᐃᓄᐋᖅᓯᓂᒻᒧᑦ ᓄᖅᑲᖓᔾᔪᑎᒃᓴᑦ (ᓴᕕᑲᑖᒃ)  

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ, ᐅᑉᓗᒃᑰᑦᓯᐊᖅᐸᑦᓯ ᑖᓐᓇ ᐊᕐᕕᐊᓂ ᖁᕕᐊᓱᙱᑦᑐᖅ 

ᐊᐳᖅᑕᐅᓗᐊᖅᑎᓪᓗᒍ. ᑕᐃᒃᑯᐊ ᐊᕐᕕᐊᕐᒥᐅᑦ ᐃᒃᐱᒋᖃᑎᒋᕙᑉᓯ ᑕᐃᒃᑯᐊ ᐃᓚᙵᖅᑐᑦ. 

 

ᐅᖃᖅᑎ, ᓯᕗᓪᓕᖅᐹᕐᒥᒃ ᑕᕝᕙᓂ ᐃᒃᓯᕙᒋᐊᖅᑎᓪᓗᑕ ᐃᖕᒥᓃᕐᓂᕐᒥᒃ ᐅᖃᓚᐅᕋᒪ. ᐅᑭᐅᖅ ᐊᑕᐅᓯᖅ 

ᐅᖃᐅᓯᐅᕐᔪᐊᖅᑕᓚᐅᖅᖢᓂ. ᓄᕙᖕᓇᕐᔪᐊᖅᑎᑐᒎᖅ ᑖᓐᓇ ᐊᒃᓱᕉᑎᒋᓗᒍ ᑖᓐᓇ ᐃᖕᒥᓃᕐᓂᖅ 

ᐱᓕᕆᐊᕆᔭᐅᓂᐊᕐᒪᑦ. ᑖᒃᑯᐊ ᓄᓇᕗᒻᒥᐅᑦ ᐅᑕᖅᑭᔪᑦ ᓱᓕ. 

 

ᐊᕐᕕᐊᕐᒥ ᑕᕝᕙ ᐃᖕᒥᓃᕐᓂᕐᒧᑦ ᐃᑉᐸᒃᓴᖅ ᐃᓚᙵᕐᒥᔪᒍᑦ. ᑖᓐᓇ ᖃᐅᔨᒪᔭᕋ ᑕᐃᒪᙵᑦ ᐅᖃᓚᐅᕋᒪ 

ᑖᓐᓇᑑᙱᑦᑐᖅ. ᑕᐃᒪᐅᖏᓐᓇᕐᓂᐊᖅ ᓱᓕ. ᑖᓐᓇ ᐱᓕᕆᐊᕆᔭᐅᒋᐊᖃᓪᓚᑦᑖᓕᖅᑑᒐᓗᐊᖅ ᑖᓐᓇ ᐃᖕᒥᓃᕐᓂᖅ 

ᑲᑦᓱᒋᐊᖃᓕᕐᒪᑦ. ᐊᒥᓲᓗᐊᕐᒪᑕ ᐅᖃᐅᓯᐅᓯᓐᓇᓚᐅᖅᖢᓂ. ᓱᕙᓪᓕᐊᙱᖦᖢᑎᒃ. ᐊᕐᕕᐊᕐᒥᐅᑦ 

ᐃᒃᐱᒋᑦᓯᐊᖃᑎᒋᕙᑉᓯ. ᒪ’ᓇ ᐅᖃᖅᑎ. 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7 

 

 

 

ᐅᖃᖅᑎ (ᑐᓵᓕᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᒻᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 118 - 6(2): ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᓄᓇᓕᓐᓄᑦ 

ᐳᓚᕋᓐᓂᖏᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑰᖅᐸᔅᓯᓗ ᓄᓇᕗᒻᒥᐅᑦ. ᐅᖃᐅᓯᖃᕈᒪᓪᓗᖓ ᖁᔭᓕᓂᕐᒧᑦ ᑖᒃᑯᓄᖓ 

ᐃᓄᒃᑐᑦ ᐅᖃᐅᓯᓕᐅᖅᑏᑦ ᑕᐃᒎᓯᓕᐅᖅᑏᑦ ᑕᐃᑲᓂ ᒪᐃᖑᑎᓪᓗᒍ ᐅᐱᕐᖔᖅ ᐳᓛᕆᐊᓚᐅᕐᒪᑕ ᒪᐃ ᐊᒻᒪ ᔫᓐ, 

ᑕᕝᕙᓂ ᑕᖅᑭᖏᓐᓂᒃ ᐅᕙᖓ ᑭᒡᒐᑐᖅᑕᖏᓐᓂᒃ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᕐᒥᓗ. 

 

ᐅᖃᖅᑎ, ᖁᕕᐊᓱᓚᐅᕋᒪ ᑕᐃᑲᓂ ᑕᒪᓐᓇ ᐊᑐᖅᑕᐅᒌᖅᑎᓪᓗᒍ ᑐᓴᖅᑎᑕᐅᓪᓗᖓ ᑕᐃᒃᑯᓄᖓ 

ᐃᖅᑲᓇᐃᔭᖅᑐᓄᑦ ᒐᕙᒪᒃᑯᓐᓄᑦ ᐅᖃᐅᓯᖏᑦ, ᐅᖃᐅᓯᖏᓐᓂᒃ ᐃᓄᒃᑎᑐᑦ ᐊᒻᒪ ᐃᓄᒃᑎᑐᑦ ᑎᑎᕋᕈᓐᓇᕐᓂᖏᑦ 

ᓱᑯᑦᑎᐊᓃᒻᒪᖔᑕ ᖃᐅᔨᓴᖅᑕᐅᓂᖃᖅᑎᓪᓗᒋᑦ. ᑕᒪᓐᓇ ᐃᑉᐱᓐᓇᓲᖑᓂᖓᓂᒃ ᐊᑭᓕᖅᓱᖅᑕᐅᔪᓐᓇᕐᓂᖏᑦ 

ᐱᔾᔪᑎᒋᓪᓗᒋᑦ. 

 

ᐅᖃᖅᑎ, ᐳᐃᒍᖅᓯᒪᕙᙱᓪᓚᕆᒃᑲᒃᑭᑦ ᑕᒪᒃᑯᐊ ᐃᓐᓇᖅᐳᑦ ᖃᓪᓗᓈᑎᑐᑦ ᑐᑭᓯᐊᓂᖃᙱᑦᑐᑦ 

ᑎᑎᕋᕈᓐᓇᙱᑦᑐᓪᓗ ᑭᒡᒐᑐᖅᑕᐅᑦᑎᐊᕆᐊᖃᕐᓂᖏᑦ ᑕᕝᕙᓂ ᓄᓇᓕᓐᓂ ᒐᕙᒪᑦᑎᓐᓂ ᑎᑎᖅᑲᐅᓯᐊᓲᖑᒻᒪᑕ 

ᒐᕙᒪᑐᖃᒃᑯᓂᓪᓗ ᑎᑎᖅᑲᐅᓯᐊᓲᖑᒋᓪᓗᑎᒃ. 

 

ᑕᒪᒃᑯᐊ ᐱᔨᑦᑎᕋᖅᑏᑦ ᐊᓪᓚᕕᒻᒥ ᐃᓄᒃᑎᑐᑦ ᑎᑎᕋᕈᓐᓇᑦᑎᐊᕐᓗᑎᒡᓗ ᑐᑭᓯᐊᓗᑎᒡᓗ ᐱᐅᓂᖃᓪᓚᕆᒻᒪᑦ ᑕᒪᓐᓇ 

ᐱᔾᔪᑎᒋᓪᓗᒍ. ᑕᐃᒪᐃᒻᒪᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᔭᖅᑐᖁᓂᕐᒥᒃ ᑕᒫᓂ ᐊᕐᕌᒍᕋᑖᒥ 

ᐅᖃᓚᐅᖅᓯᒪᒐᒪ. ᐊᒻᒪᓗ ᐅᖃᖅᑎ, ᑕᒪᒃᑯᐊ ᑭᒡᒐᑐᖅᑕᒃᑲ ᐅᖃᐅᑎᒋᐊᒃᑲᓐᓂᕈᒪᓪᓗᒋᑦ ᐃᖅᑲᓇᐃᔭᖅᑎᐅᔪᐃᑦ 

ᒐᕙᒪᒃᑯᓐᓄᑦ ᐅᖃᐅᓯᕐᒥᒃ ᖃᐅᔨᓴᖅᑕᐅᔪᒪᓂᕐᒥᒃ ᐊᑑᑎᓂᕐᒥᒃ ᑕᑕᑎᕆᔪᓐᓇᕐᓂᖏᓐᓂᒃ ᑕᒪᔅᓱᒥᖓ.  

 

ᐊᑏ, ᖃᐅᔨᒪᒋᐊᖁᓪᓗᒋᑦ ᑭᒡᒐᖅᑐᖅᑕᒃᑲ ᐃᑲᔫᓯᐊᕈᓐᓇᕐᒪᑕ ᐅᖃᐅᓯᕐᒥᒃ ᐃᓄᒃᑎᑐᑦ ᑎᑎᕋᕈᓐᓇᓂᕐᒥᒃ 

ᐅᖃᐅᓯᕐᒥᓗ ᐃᖅᑲᓇᐃᔭᕐᕕᖓᓐᓂ ᐊᔭᐅᖅᑐᕆᐊᒃᑲᓐᓂᕈᒪᓪᓗᒋᑦ ᐊᒻᒪᓗᑦᑕᐅᖅ ᑖᒃᑯᐊ (ᑐᓵᔨᑎᒎᓕᖅᑐᖅ) 

ᑲᔪᖏᖅᓱᖃᒃᑲ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐳᓛᕆᐊᒃᑲᓐᓂᓛᕆᕗᐃᑦ ᐅᕙᕗᑦ 

ᓂᕈᐊᖅᑎᒋᓯᒪᔭᖏᓐᓄᑦ. ᐱᐅᓪᓚᕆᓲᖑᒻᒪᓪᓗ ᓯᕗᓂᐊᒍᑦ ᖃᐅᔨᒃᑲᕐᓂᐊᕐᓂᕋᕐᓗᓯ.  

 

ᐅᖃᖅᑎ, ᐊᐱᖅᑯᑎᔅᓴᖃᕐᓂᐊᕐᒥᔪᖓ ᒥᓂᔅᑕᒧᑦ ᑕᐃᒪᐃᑦᑐᓕᕆᔨᐅᔪᒧᑦ ᐅᐊᑦᑎᐊᕈᒃᑲᓐᓂᖅ ᑕᕝᕙᓂᔅᓴᐃᓐᓇᖅ 

ᐅᓪᓗᒥ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᓕᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᐃᑦ−ᑕᓯᓗᒃ, ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 119 - 6(2): ᐅᓗᕆᐋᓇᙱᑦᑐᒥᒃ ᖁᕕᐊᓇᖅᑐᒥᓪᓗ ᐊᓐᓄᕌᕈᓘᔭᖅᓯᒪᓂᖅ 

(ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᔪᓯᒋᐊᓚᐅᙱᓂᓐᓂ ᐅᖃᐅᓯᔅᓴᓐᓂᒃ ᐅᐱᒍᓱᖅᑳᕈᒪᒐᒪ 

ᓵᓚᖃᓚᐅᖅᑐᓂᒃ ᐊᒻᒪ ᓂᕈᐊᒐᔅᓴᓕᐊᒥᓂᐅᓚᐅᖅᑐᓂᒃ ᐱᙳᐊᖅᑐᓕᕆᓂᕐᒧᒃ ᐱᔾᔪᓯᐊᖃᑦᑕᓚᐅᕐᒪᑕ 

ᐱᓇᓱᐊᕈᓯᐅᓚᐅᖅᑐᒥ. ᐱᕙᓪᓕᐊᔪᓂᒃ ᐅᖃᓕᒫᓚᐅᕋᒃᑭᑦ ᐃᖃᓗᓐᓂ. ᒪᓕᒐᓕᐅᖅᑏᑦ 

ᖃᐃᖁᔭᐅᔪᖃᖅᐸᓪᓚᐃᓚᐅᙱᒻᒪᑕ, ᖁᐊᖅᓵᕐᓇᖅᑐᒥᒃ ᑕᑯᖅᑲᐅᒐᒪ ᐅᓪᓗᒥ. 

 

ᐅᖃᖅᑎ, ᐃᓱᒫᓗᓪᓚᕆᑦᑐᐊᓘᓕᕋᒪ ᑐᐱᓛᓄᐃᓐᓄ ᑑᕐᖔᓗᐃᓪᓗ ᐊᓃᕐᓂᐊᖅᑐᐊᓘᒻᒪᑕ ᐅᓐᓄᒃ. ᐅᖃᖅᑎ, 

ᐅᖃᐅᔾᔭᐅᓯᒪᔪᖓ ᑕᐃᒃᑯᐊ ᑎ.ᓯ−ᒥ ᐊᒻᒪ ᑕᐃᒃᑯᐊ ᐹᓐᒫᓐᑯᕈᓘᔭᐃᑦ ᓱᐳᒫᓐᒃᑯᕈᓘᔭᐃᑦᑕᐅᖅ 

ᓴᐳᒻᒥᑎᓂᐊᖅᑐᐊᓘᒻᒪᑕᒎᖅ, ᑕᐃᒃᑯᓂᖓ ᐊᕐᓇᙳᐊᖑᔪᓂᒃ. 

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  8 

 

 

ᐅᖃᖅᑎ, ᓇᓗᖅᑯᑎᙱᑎᐊᖅᑐᖓ ᑕᐃᒃᑯᐊ ᐊᔪᙱᑦᑐᐊᓗᐃᑦ ᐱᓯᒪᑎᑦᑎᐊᕈᓐᓇᓂᐊᕐᖓᑕ ᕼᐋᓗᕖᖅᑐᓂᒃ 

ᐅᖁᒻᒥᐊᒐᖅᑖᖃᑦᑕᖅᑐᓂᒃ ᓱᕈᓯᓕᒫᓂᒃ ᐊᒻᒪ ᐅᓐᓄᒃ ᑭᒍᑎᓯ ᑭᒍᑎᓯᐊᑦᑎᐊᓂᐊᖅᑯᓯ ᓯᓂᓐᓂᐊᓕᕈᔅᓯ. 

ᖃᐅᔨᒪᑦᑎᐊᕋᓱᓐᓂᐊᖅᑯᓯ ᐊᓃᕋᔭᒃᑯᔅᓯ ᐅᓐᓄᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 182 - 6(2): ᑎᑎᕋᕝᕕᖓ ᐃᑯᐊᓪᓚᒃᑐᓕᕆᔨᐅᑉ ᐊᖓᔪᖅᑳᖓᑕ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᖃᖅᑎ, ᑭᐅᔾᔪᑎᔅᓴᖃᖅᑐᖓ ᐅᖃᐅᒃᑯᑦ ᐊᐱᖅᑯᑎᒥᓂᕐᓄᑦ, 

ᓈᓴᐅᑎᓕᒃ 182-6(2) ᐊᐃᕕᓕᐅᑉ ᒪᓕᒐᓕᐅᖅᑎᖓᑕ ᐊᐱᖅᑯᑎᒋᔪᔭᖓ. 

 

ᐊᔾᔨᖓᓂᒃ ᑐᓂᓯᖅᑲᐅᔪᖓ ᑐᓂᐅᖅᑲᓂᐊᕐᖓᒋᑦ ᑎᑎᕋᖅᑎᐅᑉ ᐊᒻᒪᓗ ᑲᑎᒪᔾᔪᑎᒥᓃᖅᑐᖅᑕᐅᒍᓐᓇᓂᐊᕐᖓᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᕝᕕᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ. ᐅᖃᖅᑎ, 

ᖁᕕᐊᓱᒃᑐᖓ ᐅᐱᑦᑐᖓᓗ ᑖᒃᑯᐊ ᐃᓚᑯᓗᒃᑲ ᑕᕝᕙᓃᒻᒪᑕ. ᐸᓂᒐᓴᒃᑲ.  

 

ᐅᖃᖅᑎ, ᐃᓚᒋᑐᐃᓐᓇᙱᑕᒃᑲᐅᑯᐊ ᓂᕈᐊᖅᑎᒋᖕᒥᒐᒃᑭᑦ. ᑖᒃᑯᐊ ᐃᓚᑯᓗᒃᑲ, ᓄᓕᐊᕋ ᒫᒡᒍᓚ ᖃᕝᕕᒃ, ᐸᓂᒃᐳᑦ 

ᑐᒡᓕᐊ ᒫᑦᓕᓐ ᐃᓄᒃᑕᓗᒃ, ᓄᑲᖅᖠᖅᐹᖅ ᐃᕐᓂᕗᑦ ᑖᓂᐅᓪ ᐊᒻᒪᓗ ᐊᓈᓇᒥᓂᒃ ᖃᓂᒃᓴᖅᑐᖅ  

 

>>ᐸᑦᑕᒃᑐᑦ 

 

ᓄᑲᖅᖠᖅᐹᖅ ᐸᓂᑯᓗᒃᐳᑦ ᔅᑕᓚ ᐃᓄᒃᑕᓗᒃ.  

 

>>ᐸᑦᑕᒃᑐᑦ 

  

ᑭᖑᓪᓕᖅᐹᖑᒐᓗᐊᖅᖢᓂ ᐊᕙᓂ ᑎᕆᖅᑯᐊᓂ ᐃᒃᓯᕚᖅᑐᖅ ᐊᖓᔪᒃᖠᖅᐹᕗᑦ ᐸᓂᒃᐳᑦ ᑦᓵᑦᓂ ᐃᓄᒃᑕᓗᖅ.  

 

>>ᐸᑦᑕᒃᑐᑦ 

  

ᑖᓐᓇ ᐱᔨᑲᑖᖑᓂᐊᖅᑐᖅ ᑕᒪᑯᒪᓂ ᐅᑭᐊᒃᓵᖅᓯᐅᖅᑎᓪᓗᑕ. ᐅᖃᖅᑎ, 2005ᖑᑎᓪᓗᒍ ᑕᕝᕙᓂᑦᑕᐅᖅ 

ᐱᔨᑲᑖᖑᓚᐅᖅᓯᒪᖕᒥᔪᖓ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒻᒪᓗ ᖁᔭᓕᓪᓗᖓ, ᖁᕕᐊᓱᒃᑐᖓ ᐅᐱᑦᑐᖓᓗ ᑕᐹᑦᓵᓕ 

ᐃᓕᓐᓂᐊᕐᕕᐊᓗᖕᒥ ᑕᐃᑲᓂ ᐃᓕᓐᓂᐊᓱᖓᖅᑎᓪᓗᖓ ᑕᐃᒪ ᐸᓂᑯᓗᒐ ᐊᖓᔪᒃᖠᖅᐹᖅ ᑕᕝᕙᓃᑦᑐᓐᓇᕐᒪᑦ. 

ᑖᒃᑯᐊ ᐃᓘᓐᓇᖏᑦ ᐃᓚᑯᓗᒃᑲ ᑐᙵᓱᒃᑎᑕᐅᓕᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᐃᒡᓗᔅᓯᓐᓄᑦ ᒪᓕᒐᓕᐅᕐᕕᖕᒧᑦ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ, 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 186 - 6(2): ᑕᕆᐅᖏᕋᐃᔾᔪᑎᖓ ᐊᒻᒪᓗ ᖃᓄᐃᙱᓐᓂᖏᓄᑦ ᐅᔾᔨᖅᓵᕆᔭᐅᔾᔪᑎᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓱᑲᑦᑐᕕᒡᔪᐊᕌᓘᓵᖅᑐᐃᑦ.  

 

>>ᐃᒡᓚᖅᑐᑦ 

 

ᐅᖃᖅᑎ, ᐅᓇ ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᐋᓐᓂᐊᓯᐅᖅᑎᑭᒃᓴᖃᑦᑕᕐᓂᖅ ᑕᒪᓐᓇ ᐊᒃᓱᐊᓗᒃ ᐃᓱᒫᓘᑎᒋᒐᑦᑎᒃᑯᑦ ᓴᓂᑭᓗᐊᕐᒥ ᐊᒻᒪᓗ ᐊᓯᖏᓐᓂᒃ 

ᓄᓇᓕᖕᓂᒃ ᓄᓇᕗᒻᒥ. ᑕᐃᒪᙵᓕᒫᖅ ᑖᒃᑯᐊ ᖃᓄᓕᒫᖅ ᐃᖅᑕᓇᐃᔭᖃᑦᑕᕐᒪᑕ ᐃᒻᒧᓕᐅᖅᖢᑎᒡᓗ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᓐᓇ ᖃᓄᖅ ᑕᒪᓐᓇ ᐋᓐᐊᓯᐅᖅᑎᑭᒃᓴᕐᓂᖅ ᖃᓄᖅ 

ᐊᒃᑐᐃᓂᖃᖃᑦᑕᕐᒪᖔᖓ ᐋᓐᓂᐊᕕᓕᐊᕆᐊᓕᖕᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋᓗ ᒪᓕᒐᓕᐅᖅᑎ ᑕᒪᑦᓱᒥᖓ. ᐃᒥᖃᑦᓯᐊᕆᐊᖃᕐᓂᖅ 

ᑕᒪᓐᓇ ᐊᖏᔫᖕᒪᑦ. ᐱᒻᒪᕆᐅᖕᒪᑦ ᐃᓛᒃ, ᑎᒥᑦᓯᐊᕆᖕᓂᖅ, ᐃᓅᓯᑦᓯᐊᕆᖕᓂᖅ ᑕᐅᑐᒃᖢᒍ. (ᑐᓵᔨᑎᒍᑦ) ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᒪᖃᑦᑎᐊᕐᓂᖅ ᑕᒪᓐᓇ ᒪᓕᒐᖅᑎᒍᑦ ᐊᐅᓚᑕᐅᖕᒪᑦ ᐊᒻᒪᓗ ᒪᓕᒐᕐᓂᒃ 

ᐊᑐᓕᖅᑎᑦᑎᖃᑦᑕᖅᑎᓪᓗᑕ ᓇᐅᑦᑎᖅᓱᖅᑎᒋᔭᐅᖃᑦᑕᖅᑕᕗᑦ ᐃᒪᑭᒃᓴᕐᓂᖅ ᑕᒪᓐᓇᐅᒃᐸᑦ ᓴᓂᑭᓗᐊᓕᕆᖕᒪᑦ ᐅᓇ 

ᐱᓗᐊᕐᓗᒍ ᑕᐃᒃᑯᐊ ᑕᕆᐅᖃᓗᐊᖅᑐᖅ ᑕᒪᓐᓇᐅᖕᒪᑦ.  

 

ᐃᓗᓕᑯᓘᔭᖏᓐᓂᒃ ᐅᖃᐅᓯᖃᕈᓐᓇᙱᑦᑐᖓ, ᑕᐃᒃᑯᐊ ᑕᕆᐅᕐᓂᒃ ᐲᔭᖏᓲᑦ ᐃᒥᒃᓴᓂᒃ ᑕᐃᒪᓐᓇ ᒪᓕᒐᓂᒃ 

ᐊᖑᒻᒪᑎᔫᓐᓃᕌᖓᑦ ᐃᒥᑦᑎᐊᕙᒃ ᑖᒃᑯᐊ ᐋᓐᓂᐊᖃᕐᓇᙱᒃᑐᓕᕆᔨᒃᑯᑦ ᑕᖅᑲᒃᑯᓂᖓ ᖃᐅᔨᒃᑲᐃᓲᑦ ᓲᕐᓗ 

ᖃᓛᖅᑎᓪᓗᒍ ᐃᒥᖅ ᐊᒻᒪᓘᓐᓃᑦ ᑕᒫᓂ ᐃᖃᓗᖕᓂ ᒫᙵᑦ ᐃᒥᖅᑕᐃᓕᓚᐅᖅᓯᒪᒐᑦᑕ, ᑰᖕᒥᑦ ᑭᓯᐊᓂ ᐊᒻᒪᓘᓐᓃᑦ 

ᐴᖅᓯᒪᔪᓂᒃ ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᒃᑯᐊ ᑕᕆᐅᖃᓗᐊᕐᓂᖅ ᑕᕆᐅᕐᒥᒃ ᐲᔭᐃᓂᖅ 

ᑕᒪᓐᓇᐅᖕᒪᑦ. ᐲᔭᐃᖃᑦᑕᓕᓚᐅᖅᓯᒪᔪᑦ. ᐃᒥᖅ ᐱᐊᒃᑎᓪᓗᒍ ᒪᒪᙱᒻᒪᑦ. ᐱᐅᔫᒋᐊᖃᕐᒪᑦ, ᐃᒥᑦᑎᐊᕙᐅᔭᕆᐊᓕᒃ. 

ᑕᒪᒃᑯᐊᓗ ᐲᔭᖅᑕᐅᑎᓪᓗᒋᑦ ᐃᒥᕐᓃᑦᑐᑦ ᑕᕆᐅᕐᓂᒃ ᐲᔭᐃᓪᓗᓂ ᑕᒪᒃᑯᐊ ᐱᐅᓂᖏᑦᑕᐅᖅ ᐲᔭᖅᑕᐅᖃᑦᑕᕐᒪᑕ 

ᒪᑯᓄᖓ ᑎᒥᒧᑦ ᐱᐅᔪᑦ.  

 

ᓂᕈᐊᖅᑎᒪ ᐃᓚᖓ ᐅᖃᖅᓯᒪᔪᖅ ᐃᓚᖏᒡᒎᖅ ᑕᐃᒪᓐᓇ ᑎᒥᒧᑦ ᐱᐅᔪᑦ ᐲᔭᖅᑕᐅᖕᒪᑕ ᐃᒥᕐᒥᒃ ᑎᒥᖓᓄᑦ 

ᐱᐅᙱᑦᑐᒧᑦ ᐊᒃᑐᐃᓂᖃᓕᖅᑐᖅ. ᖃᓄᐃᓕᖓᕙᓕᑭᐊᖅ ᑕᒪᓐᓇ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐃᒦᑦ ᖃᐅᔨᓴᕐᓗᑎᒃᑯᑦ ᑕᒪᓐᓇ ᑭᐅᖅᑲᐅᒐᒪ 

ᐅᐊᑦᑎᐊᖅ. ᐃᒦᑦ ᖃᐅᔨᓴᖅᑕᐅᔪᒃᓴᑦ ᓄᐊᑕᐅᖃᑦᑕᖅᑐᑦ ᐃᒥᖅᑕᖅᑐᖃᓚᐅᖅᑎᓐᓇᒍ. ᓲᕐᓗᖃᐃ ᐃᒥᖅᑕᐅᑎᓂᒃ 

ᐊᑐᖃᑦᑕᖅᐸᑦ ᑕᐃᒪᓐᓇ ᖃᐅᔨᓴᖅᓴᑯᓗᖕᓂᒃ ᐲᖅᓯᖃᑦᑕᖅᑐᒍᑦ ᑕᕝᕙᙵᑦ ᓄᓇᓯᐅᒻᒥᑦ ᐅᕝᕙᓘᓐᓃᑦ 

ᐃᒥᖅᑕᕐᕕᐅᖃᑦᑕᖅᑐᒥᒃ. 

ᑖᓐᓇ ᐊᐱᖅᑯᑏᑦ ᑐᑭᓯᑦᑎᐊᕈᒃᑯ, ᑕᐃᒪ ᑯᕕᖅᑕᖅᑐᖓᓂᖅᑲᐃ ᑕᐃᒪᓐᓇ ᑎᒥᒧᑦ ᐱᐅᔪᓂᒃ ᐱᔭᐅᒃᐸᑦ 

ᑐᑭᓯᑦᑎᐊᕈᒃᑭᑦ ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ ᑕᒪᓐᓇ ᐃᓱᒫᓘᑎᒋᔭᐅᖕᒪᖔᕐᒪ ᖃᐅᔨᓴᐃᔨᐅᖃᑦᑕᖅᑐᓂᒃ 

ᓴᓂᑭᓗᐊᕐᒥ ᐊᒻᒪᓘᓐᓃᑦ ᑕᕆᐅᖑᓂᖓ ᐲᔭᕐᓗᒍ ᑎᒥᒧᓪᓗ ᐱᐅᔪᑦ ᐲᓴᖅᑕᐅᖃᓯᐅᔾᔭᐅᒃᐸᑕ 

ᖃᓄᖅᑑᕈᑎᒋᒃᑲᓐᓂᕈᓐᓇᕐᓂᐊᖅᑕᕗᑦ. ᑕᐃᒪᓐᓇ ᒫᓐᓇ ᐅᖃᕈᓐᓇᖅᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓇ ᐃᓱᒫᓘᑎᒋᓯᒪᒐᑦᑎᒃᑯᒃ ᐊᑯᓂᐊᓗᒃ ᑕᕆᐅᕐᒥᒃ 

ᐲᔭᖅᓯᒪᔪᒥᒃ, ᐃᓛᒃ ᐲᔭᐃᔾᔪᒻᒥᒃ ᐊᑐᖅᑐᖅ ᐊᑯᓂ ᐃᒥᖅᖢᓂ ᐊᒃᑐᐃᓂᖃᕐᓂᐅᓴᑐᐃᓐᓇᕐᒪᑦ ᑎᒥᑦᑎᓐᓂ 

ᐱᐅᓯᒋᐊᖅᑕᐅᒋᐊᓕᒃ ᐃᒥᖅᐳᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᕕᖓᓐᓄᑦ ᐃᒡᓗᓕᕆᔨᕐᔪᐊᒃᑯᓐᓂᒡᓗ 

ᐃᖅᑲᓇᐃᔭᖃᑎᖃᕈᓐᓇᕐᓂᐊᖅᐸ ᑕᐃᒪᓐᓇ ᐱᐅᓂᖅᐹᓂᒃ ᐃᒥᖃᖃᑦᑕᕈᓐᓇᕐᓂᐊᕋᑦᑕ ᐃᓅᓯᖓᓐᓂᒃ 

ᐊᒃᑐᐃᓂᖃᕐᒪᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐄ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑕᖅ. 

 

ᐊᐱᖅᑯᑦ 187 - 6(2): ᐃᒻᒥᒃᑰᖅᑐᑦ ᐆᒻᒪᖅᑯᑎᓄᑦ ᓴᖅᑮᔪᓐᓇᖅᑐᓄᑦ ᑕᑯᒃᓴᐅᑎᑕᖓ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎᑦᓯᔨ, ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒍᑦ) ᐅᓇ ᐊᐱᖅᑯᑎᒋᔪᒪᔭᕋ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐅᖃᐅᓯᕆᖅᑲᐅᔭᖓᓄᑦ.  

ᒪᒃᐱᕐᓗᒍ ᐃᒪᐃᓕᖓᔪᖅ ᒫᓐᓇᐅᔪᖅ ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑕᐃᒃᑯᐊ ᐊᖏᕈᑎᒃᓴᐃᑦ ᑲᔪᓯᑎᑕᐅᓚᐅᖅᑐᑦ 

ᖃᐅᔨᓵᕆᔭᐅᔪᓐᓇᕐᓂᐊᕐᒪᑕ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑏᑦ ᐊᑐᖅᖢᒋᑦ ᐱᓕᕆᐊᙳᖅᑎᑕᐅᓯᒪᔪᑦ. ᑕᒪᓐᓇ 

ᐃᓱᒪᓕᐅᕈᑎ ᑕᐃᒪᐃᓕᖓᕗᖅ ᐃᓄᖕᓂᒃ ᓯᕗᒃᑲᑕᖅᑎᒋᓪᓗᑎᒃ ᑕᒪᓐᓇ ᑲᔪᓯᑎᑕᐅᖕᒪᑦ.  

 

ᐊᕐᕕᐊᑦ ᕼᐋᒻᒪᓚᒃᑯᖏᑦ ᐊᕐᕌᒍᖃᐃ ᐊᕐᕌᒎᒃ ᒪᕐᕈᓪᓗᐊᒃ ᐃᖅᑲᓇᐃᔭᖅᓯᒪᓕᕐᒪᑕ ᓇᒻᒥᓂᖅ ᐆᒻᒪᖅᑯᑎᓕᐅᕐᓂᖅ 

ᐊᑐᖅᖢᓂᔾᔪᒃ ᐱᓕᕆᐊᕆᔭᐅᖕᒪᑦ ᖃᑦᑎᑦ ᒥᓕᐊᕌᓗᖕᓂᒃ ᐱᑕᖃᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᓂᒃ. 

ᖃᓄᐃᒻᒪᓄᓇ ᐃᓄᐃᑦ ᑎᒥᖁᑎᖏᓐᓄᑦ ᑐᕌᖓᑐᐃᓐᓇᖅᐸ ᐊᓯᖏᓐᓂᒃ ᓇᓗᓇᐃᖅᓯᙱᖦᖢᑎᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᕐᒥᓂᒃ 

ᐊᒃᓱᕉᑎᖃᐃᓐᓇᕐᒪᑦ ᓂᕈᐊᖅᑎᒥᓂᒃ. 

 

ᓄᓇᓖᑦ ᕼᐋᒻᒪᓚᒃᑯᖏᑦᑕᐅᕐᖏᒃᑯᐊ ᑕᕝᕙᓂ ᐃᓚᒋᔭᐅᖃᑕᐅᔪᑦ ᐃᓄᐃᑦ ᑎᒥᖁᑎᖏᓐᓅᑐᐃᓐᓇᐅᙱᒻᒪᑦ. ᑖᒃᑯᐊ 

ᐊᑐᐊᒐᖅᑎᒍᑦ ᐃᓚᒋᔭᐅᖃᑕᐅᔪᑦ ᕼᐋᒻᒪᓚᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑎᑎᕋᖃᓯᐅᑎᓪᓗᐊᖅᑲᐅᕚ ᑕᕝᕘᓇ 

ᐅᖃᐅᓯᕆᓂᐊᖅᑕᒥᖕᓄᑦ ᕼᐋᒻᒪᓚᒃᑯᑦ ᖃᐅᔨᒪᓂᐊᕐᒪᑕ. ᑭᓱᑦ ᑎᑎᕋᖅᓯᒪᔪᖃᙱᑎᓪᓗᒍ ᒥᓂᔅᑕᐃᑦ 

ᐅᖃᐅᓯᖏᑦᑎᒍᑦ ᓇᓗᓈᕿᐅᑎᒋᔭᐅᓕᓲᖑᖕᒪᑦ. ᐊᒻᒪᓗ ᐅᑎᕐᕕᒋᓪᓗᒍ ᑖᓐᓇ ᓯᕗᓪᓕᖅᐹᖅ ᒪᒃᐱᖅᑐᒐᖅ 

ᑖᔅᓱᒥᖓᑦᑕᐃᓐᓇᖅ ᒥᓂᔅᑕᐅᑉ ᐅᖃᐅᓯᖏᑦᑎᒎᕈᑎᒋᖅᑲᐅᔭᖓᑦ, ᖁᓪᓕᒃᑯᑦ ᐃᑲᔪᖅᓱᐃᕗᑦ ᐆᒻᒪᖅᑯᑏᑦ 

ᐅᖅᓱᑐᙱᑦᑐᑦ ᐊᑐᖅᑕᐅᑲᓐᓂᖁᓪᓗᑎᒃᑯᑦ ᑮᓇᐅᔭᖅᑐᖏᓐᓂᖅᓴᐅᔪᓐᓇᕐᓂᐊᕐᒪᑦ.  

 

ᑕᒻᒪᙱᒃᑯᒪ ᑖᓐᓇᖃᐃ ᒥᓂᔅᑕᐅᑉ ᓇᓗᓇᐃᖅᓯᔪᓐᓇᖅᐳᖅ ᐅᑯᐊ ᖁᓪᓕᒃᑯᑦ ᒪᓕᒐᕐᔪᐊᖃᕐᒪᑕ ᐆᒻᒪᖅᑯᑎᓂᒃ 

ᓂᐅᕕᕐᓂᐊᕈᑎᒃ ᐆᒻᒪᖅᑯᑏᑦ ᐊᑭᖏᑦᑕ ᑐᖔᓃᑦᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᔅᓱᒪ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᑦ 

ᕼᐋᒻᒪᓚᒃᑯᓐᓂ ᑕᐃᓯᖅᑲᐅᖕᒪᑦ ᐅᑯᓇᓂ, ᐄ, ᑕᕝᕙᓂ ᑎᑎᕋᖃᑕᐅᓯᒪᔪᖅ ᒪᒃᐱᒐᖅ ᓯᕗᓪᓕᖅᐹᖅ ᑖᓐᓇ 

ᑭᖑᓪᓕᖅᐹᖅ ᐃᓄᐃᑦ ᑎᒥᖁᑎᖏᑦ ᐊᒻᒪᓗ ᕼᐋᒻᒪᓚᒃᑯᑦ ᓯᕗᓪᓕᐅᔾᔭᐅᓯᒪᔪᑦ ᑕᒪᑐᒪᓂ.  

 

ᓴᐳᒻᒥᐅᓯᖅᑕᐅᓯᒪᓂᐊᕐᒪᑦ ᑕᐃᒃᑯᐊ ᓂᐅᕕᖅᐸᒃᑐᑦ ᐆᒻᒪᖅᑯᑎᓂᒃ ᓂᕈᐊᖅᑎᕗᓪᓗ. ᑮᓇᐅᔭᖅᑐᓗᐊᖁᓇᒍ ᐅᑯᐊ 

ᐊᑐᐊᒐᐃᑦ ᐋᖅᑭᑦᑕᐅᓯᒪᔪᑦ ᐊᑭᑦᑑᑎᒋᔭᒃᑲᓂᔾᔮᓇᓂᓗ. ᑕᐃᒪᐃᑦᑑᖕᒪᑦ ᐅᔾᔨᕈᓱᑦᑎᐊᕋᓱᒃᑐᒍᑦ 

ᐊᒃᑐᐃᓂᕐᓗᓗᐊᖅᑕᖃᕐᓂᐊᕐᒥᖕᒪᑦ ᓂᕈᐊᖅᑎᑦᑎᓐᓄᑦ. ᑕᕝᕗᖓᖃᐃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑖᓐᓇ ᑭᐅᓵᙱᒻᒪᑦ. ᐅᓇ ᐊᐱᖅᑯᑎᒋᓵᕋᒃᑯ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᐱᖁᔭᕐᔪᖓᓐᓂ ᓂᐅᕕᕐᓂᐊᕈᑎᑦ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᓴᓇᓗᓂᔾᔪᒃ ᐃᒪᓐᓇ 

ᐊᑭᑐᑎᒋᓐᓂᖅᐸᑦ ᐅᖓᑕᐅᔾᔨᓯᒪᔪᓂᒃ ᓂᐅᕕᕈᓐᓇᙱᑦᑐᑦ. ᑕᐃᒪᓐᓇ ᐋᖅᑭᒃᑕᐅᓯᒪᖕᒪᑕ ᐊᕕᒃᑐᖅᓯᒪᔪᓂ 

ᐋᖅᑭᒃᓱᖅᑕᐅᖃᑦᑕᖅᑐᑦ. ᑕᕝᕙᓃᖃᑕᐅᑉᐸᑦ ᑕᐃᒃᑯᐊ ᐃᒻᒥᒃᑰᖅᑐᑦ ᐊᖏᖃᑎᒋᔭᐅᓯᒪᔪᑦ ᑕᕝᕙᓂ 

ᑎᑎᕋᖅᓯᒪᖃᑕᐅᖕᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑐᐊᒐᑦ ᐋᖅᑭᒃᓱᖅᓯᒪᖕᒪᑕ ᑭᓂᖅᑐᓄᑦ 

ᑐᕌᖓᔪᖅ ᐊᑭᑦᑐᓗᐊᖁᓇᒋᑦ. ᒪᓕᒐᓕᐅᖅᑎ ᐅᖃᖃᑦᑕᖅᓯᒪᖕᒪᑦ ᐊᒃᓱᐊᓗᒃ ᐊᑭᓕᖅᓱᐃᖃᑦᑕᖅᑐᒍᑦ ᐊᓯᖏᓐᓄᑦ. 

ᐅᓇᓕ ᑭᓂᖅᑐᓄᑦ ᑐᕌᖓᑐᐃᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ.  

 

ᐊᐱᖅᑯᑦ 188 - 6(2): ᐃᓄᒃᑎᑐᑦ ᐅᖃᐅᓯᒻᒧᑦ ᐊᑐᑦᑎᐊᕆᓇᓱᐊᕈᑎᒧᑦ ᐊᑐᐊᒐᕆᔭᖓ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᖅᓱᕈᒪᓪᓗᖓ ᑖᔅᓱᒧᖓ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐱᔾᔪᑎᖃᖅᑐᓂ ᐃᓱᒫᓗᓐᓇᖃᑦᑕᕐᓂᖓ ᑕᒪᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓄᒃᑐᑦ ᐅᖃᐅᓯᐅᕐᒥᒃ 

ᐊᑐᕈᓐᓇᕆᐊᖃᕐᓂᖏᑦ ᐱᔪᓐᓇᖅᓯᔭᕆᐊᖃᕐᓂᖏᓪᓗ ᑕᐃᓐᓇ ᑐᕌᒐᕆᓯᒪᔪᖅ ᐱᔾᔪᑎᒋᓪᓗᒍ.  

 

ᐅᖃᖅᑏ, ᑕᐃᑲᓂ ᓇᓗᓇᐃᖅᑲᐅᒐᒪᐃᓛᒃ ᑕᒪᒃᑯᐊ ᓄᓇᕗᒻᒥ ᐃᓄᒃᑐᑦ ᖃᓪᓗᓈᑐᑦ ᑐᑭᓯᐊᙱᑦᑐᑦ 

ᑎᑎᕋᕈᓐᓇᕋᑎᓪᓗ ᐅᖃᓕᒫᕈᓐᓇᙱᑦᑐᐃᑦ ᐃᓐᓇᐃᑦ ᐱᔾᔪᑎᒋᓪᓗᒋᑦ ᐃᓐᓇᑐᐃᓐᓇᐅᙱᑦᑐᑦ. ᑐᓴᐅᒪᑎᑦᑎᔾᔪᑎᓂᒃ 

ᑎᑭᑕᐅᖃᑦᑕᕐᓂᖏᑦ ᐊᒃᓱᕈᕈᑕᐅᓲᖑᖕᒪᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᓄᓪᓗ ᐅᐸᒍᑎᒋᐊᖃᕐᓂᕐᒥᒃ ᐊᑑᑎᓲᖑᖕᒪᑕ 

ᑕᒪᒃᑯᓄᖓ ᑐᑭᓯᐊᙱᑦᑐᓄᑦ ᐅᖃᐅᓯᕐᒥᒃ.  

 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐅᖃᐅᓯᕆᓚᐅᖅᖢᒍ ᖁᔭᓐᓇᒦᖅᑐᖓ ᑖᒃᑯᐊ ᐃᓄᒃᑎᑑᕈᓐᓇᖅᑐᑦ 

ᐱᔪᒥᒃᓲᑎᖃᖅᑎᑕᐅᓂᕐᒧᑦ ᐊᑐᐊᒐᖅᑕᖃᕐᒪᑦ ᖄᒃᑲᓐᓂᐊᒍᑦ ᐊᑭᓕᖅᑕᐅᕙᒃᖢᑎᒃ ᐃᓄᑦᑎᑑᕈᓐᓇᕐᓂᖏᑦ ᐱᓪᓗᒋᑦ. 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᒫᓐᓇ ᖄᒃᑲᓐᓂᐊᒍᑦ ᐊᑭᓕᖅᑕᐅᖃᑦᑕᖅᐸᑕ ᐊᒻᒪᓗ ᓱᑯᑦᑎᐊᓃᑉᐸᑦ 

ᖁᕝᕙᓯᖕᓂᖏᑦ? ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  12 

 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ.  

 

ᑖᒃᑯᐊ ᐊᕕᑦᑐᖅᓯᒪᓂᖏᑦ ᐊᒥᓲᓂᖏᑦ ᐱᓯᒪᙱᑕᕋᓗᐊᒃᑲ ᑭᓯᐊᓂ ᑖᒃᑯᐊ ᖃᐅᔨᓴᖅᑕᐅᒍᒪᓯᒪᔪᐃᑦ ᑲᑎᑦᑐᒋᑦ 

1,515 ᑖᓐᓇ ᓰᑏᕝᕙ 30-ᖑᑎᓪᓗᒍ ᑕᐃᒪᐃᑦᑐᒧᑦ ᖃᐅᔨᓴᖅᑕᐅᒍᒪᓯᒪᔪᐃᑦ ᐊᒻᒪᓗ 905-ᖑᓪᓗᑎᒃ 

ᖃᐅᔨᓴᖅᑕᐅᕙᒌᖅᓯᒪᓕᖅᑐᑦ ᐊᒻᒪᓗ 610 ᖃᐅᔨᓴᖅᑕᐅᒋᐊᖃᑦᑕᖅᑯᑦ. ᓰᑏᕝᕙ 30-ᖑᑎᓪᓗᒍ 758 

ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓄᑦ ᑮᓇᐅᔭᖅᑖᖃᑦᑕᖅᑐᐃᑦ ᑖᒃᑯᓇᙵᑦ ᐃᓄᒃᑐᑦ ᐅᖃᕈᓐᓇᕐᓂᖓ ᒪᓕᑦᑐᒍ.  

 

ᑭᓯᐊᓂ ᑖᒃᑯᐊ ᐃᓗᓕᑯᓗᖏᑦ ᐱᖓᓲᓕᖅᑲᖓᒻᒪᑕᐃᒃᑯᐊ ᐅᖃᐅᓯᕐᒥᒃ ᑎᑎᕋᕈᓐᓇᕐᓂᖏᑦ ᐅᖃᓕᒫᕈᓐᓇᕐᓂᖏᑦ 

ᐱᓪᓗᑎᒃ. ᑖᒃᑯᐊ ᐊᒥᓲᓂᖏᓐᓂᒃ ᓇᓗᓇᐃᔭᖅᓯᒪᙱᒻᒪᑕ ᐅᑎᕐᕕᒋᒃᑲᓐᓂᕈᓐᓇᕋᔭᖅᑕᕋ ᑖᔅᓱᒪᙵᑦ ᐱᒍᒪᑉᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ. ᐃᓛᒃ, (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᐃᑉᐸᒃᓴᖅ ᐅᖃᐅᓯᔅᓴᓂᒃ 

ᒪᓕᒐᓕᐅᖅᑏᑦ ᐃᓄᐃᑦ ᐅᖃᐅᓯᖏᑦ ᑕᐃᒎᓯᓕᐅᖅᑏᑦ ᓄᓇᓕᓐᓄᑦ ᐳᓚᕋᖃᑦᑕᕋᑖᓚᐅᕐᒪᑕ ᑲᖏᖅᑐᒑᐱᒻᒧᑦ 

ᕿᑭᖅᑕᕐᔪᐊᕐᒧᓪᓗ ᓂᕈᐊᖅᑕᐅᕕᒋᔭᓐᓄᑦ ᐅᖅᑯᕐᒥᐅᓄᑦ ᐊᕐᕌᒍᒋᔭᑦᑎᓐᓂ.  

 

ᐅᖃᖅᑏ, ᓄᕙᔾᔪᐊᕐᓇᖃᖅᑎᓪᓗᒍ ᓄᓇᓕᓐᓂ ᓄᓇᓕᓐᓅᑲᑕᓐᓂᖅ ᐊᔪᕐᓇᐸᓗᓚᐅᕐᒪᑦ ᐃᓱᒫᓘᑕᐅᓪᓗᓂ ᐃᓄᐃᑦ 

ᐅᖃᐅᓯᖏᑦ ᑕᐃᒎᓯᓕᐅᖅᑏᑦ ᓄᓇᓕᓐᓅᖃᑦᑕᕈᓐᓇᓚᐅᙱᒻᒪᑕ ᖃᐅᔨᓴᕆᐊᖅᑐᕈᓐᓇᖅᓱᑎ 

ᐅᖃᑦᓯᐊᕈᓐᓇᖅᑎᒋᓂᖏᑦᑕ ᐃᓄᑦᑎᑐᑦ ᐅᖃᐅᓯᕐᓃᓛᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ.  

 

ᑖᒃᑯᐊ ᐃᓱᓕᔅᓯᒪᓕᕐᒪᑕ ᑭᒡᓕᓕᐅᖅᑕᐅᓯᒪᓚᐅᖅᑐᑦ ᐊᐅᓪᓚᑲᑕᓐᓂᕐᒧᑦ, ᒥᓂᔅᑕ ᐅᖃᕈᓐᓇᖅᐸ ᖃᓄᑎᒋ ᐃᓄᐃᑦ 

ᐅᖃᐅᓯᓂᒃ ᑕᐃᒎᓯᓕᐅᖅᑏᑦ ᓄᓇᓕᓐᓅᑲᑕᓕᓛᕐᒪᖔᑕ ᒥᑭᔫᑕᐅᓂᖅᓴᓄᑦ? ᐅᖃᖅᑲᐅᒐᕕᑦ 610-ᖑᒻᒪᑕ 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᓴᖅᑕᐅᓯᒪᙱᑦᑐᐃᑦ ᐅᖃᐅᓯᕆᕋᑖᕋᕕᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

ᑐᑭᓯᐅᒪᔭᒃᑯᑦ ᑖᒃᑯᐊ ᖃᐅᔨᓴᖅᑕᐅᓂᖏᑦ ᑲᒪᒋᔭᐅᖃᑦᑕᕐᖓᑕ ᐃᓕᖅᑯᓯᓕᕆᔨᒃᑯᓐᓂ. ᑕᐃᒃᑯᐊ 

ᖃᐅᔨᓴᖅᑕᐅᒍᒪᓯᒪᔪᐃᑦ ᐱᒐᓱᐊᕈᑎᒋᓯᒪᔭᖓᓂᒃ ᒪᓕᑦᑐᑎᒃ, ᖃᓄᖅ, ᖃᐅᔨᓴᖅᑕᐅᔭᖅᑐᓕᑕᐃᓐᓇᑎᓪᓗᒋᑦ 

ᑭᖑᒧᖔᖅ ᐅᓪᓗᓕᖅᑕᐅᒍᓐᓇᖃᑦᑕᖅᑐᐃᑦ ᑮᓇᐅᔭᖅᑖᖅᑎᐸᑦᑐᑎᒃ ᑕᐃᑲᙵᑦ ᑐᔅᓯᕌᕆᐊᙵᓚᐅᖅᓯᒪᔭᖓ 

ᐅᓪᓗᖓ ᒪᓕᑦᑐᒍ.  

 

ᑖᓐᓇ ᖃᐅᔨᒪᒃᑲᓂᕐᓂᐊᕋᕕᐅᒃ ᐃᓚᖓ ᐊᐱᖅᑯᑎᖓ ᐳᐃᒍᕈᔪᑦᑐᒍ ᑭᓯᐊᓂ ᐅᑯᐊ ᖁᑦᑎᓂᖏᑦ, ᐅᖃᖅᑲᐅᒐᑦᑕ 

ᐊᕕᑦᑐᖅᓯᒪᕈᔪᓐᓂᖏᓐᓂᒃ  ᑖᒃᑯᐊ ᑎᑎᕋᕐᓂᖏᑦ ᐅᖃᕈᓐᓇᕐᓂᖏᑦ ᖁᑦᑎᓂᖏᑦ 1, ᓰᑏᕝᕙ 30 ᒪᓕᑦᑐᒍ 56 

ᖁᑦᑎᓂᖓᓂ 1-ᒥ ᐱᓯᒪᔪᑦ, ᖁᑦᑎᓂᖓ 2, 493 ᐊᒻᒪᓗ ᖁᑦᑎᓂᖓ 3, 209-ᙳᑦᑕᖅᑯᑦ. ᑕᕝᕙ ᑖᒃᑯᐊ 

ᓇᓗᓇᐃᔭᖅᓯᒪᔪᑦ. ᑭᐅᑦᑎᐊᐸᓪᓚᐃᙱᒃᑲᓗᐊᕆᒃᑭᑦ ᐊᐱᕆᒋᐊᒃᑲᓐᓂᕈᓐᓇᖅᑐᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄ, ᑭᐅᕋᑖᖅᑕᑎᑦ ᐃᓚᖏᑦ. ᐃᓛᒃ ᑕᐃᓐᓇ ᑕᕝᕗᖓ ᓄᓇᓕᓐᓄᑦ ᒥᑭᓐᓂᖅᓴᓄᑦ 

ᐳᓛᕆᐊᕐᓂᕐᒥᒃ ᑖᓐᓇ ᐸᕐᓈᖑᑦᑎᐊᕐᒪᖔᖅ. ᑕᐃᒪ ᑖᒃᑯᐊ ᑕᐃᕋᑖᖅᑕᑎᑦ ᐅᑯᓇᓃᓛᒃ ᑎᑎᖅᓯᒪᔪᓂᒃ 

ᑕᕝᕙᓃᑦᑐᖃᕐᒪᑦ 56 ᐅᖃᐅᓯᕐᒥ ᐊᑐᒐᓛᒍᓐᓇᖅᑐᐃᑦ 493-ᓪᓗᑎᑦ ᐅᖃᓕᒫᕈᓐᓇᖅᑐᑦ ᐊᒻᒪᓗ 209 ᑕᒪᒃᑮᓐᓄᑦ 

ᐊᔪᙱᑎᐊᖅᑐᑦ ᑖᒃᑯᐊ ᐱᖓᓲᓕᖅᑲᖓᓂᖏᑦ ᖃᐅᔨᒪᒐᑦᑎᒍ ᑕᕝᕙᓂ ᑎᑎᖅᑕᐅᓯᒪᔪᓂᒃ.  

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  13 

 

 

ᑖᓐᓇ ᑕᑯᓪᓗᒍ ᓈᓴᐅᑎᖓ ᐃᓕᓐᓂᐊᖅᑐᖃᒃᑲᓂᑦᑎᐊᕆᐊᖃᕐᓂᖓ ᑕᑯᔅᓴᓕᔪᖅ 

ᐊᐅᓚᔾᔭᒋᐊᕆᐊᖃᕐᓂᖅᑕᖃᕆᐊᖃᕐᓂᖓᓂᒃ. ᑖᓐᓇ ᑕᑯᔅᓴᓕᒻᒪᑦ ᑕᕝᕗᖓ. ᑕᐃᒪᐃᓐᓂᑯᖓᓄᑦ ᐅᕗᖓ 

ᐊᓪᓗᕆᐊᕐᓗᖓ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕈᓐᓇᖅᐸ ᓇᓪᓕᐊᒃ ᑎᒥᐅᔪᖅ ᐅᖃᖅᑐᔅᓴᐅᒻᒪᖔᑕ ᐃᓄᐃᑦ ᑕᐃᒎᓯᓕᐅᖅᑏᑦ 

ᐳᓚᕋᕐᓂᐊᓕᕌᖓᑕ ᓄᓇᓕᒻᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᑎᔨᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒋᐊᒃᑲᓐᓂᕋᕕᑦ ᑖᔅᓱᒪᙵᑦ. 

ᐅᖃᕆᐊᒃᑲᓂᕐᓗᖓ ᓄᓇᓖᑦ ᖃᑦᑎᑦ ᖃᐅᔨᓴᖅᑕᐅᒍᒪᓂᖏᑦ ᐊᒥᓱᕈᖅᐸᓪᓕᐊᑎᓪᓗᒋᑦ ᑕᐃᒃᑯᐊ 

ᒪᓕᑦᑕᐅᓲᖑᒻᒥᒻᒪᑕ ᖃᐅᔨᓴᖅᑕᐅᒋᐊᖃᓕᖅᑐᐃᑦ ᓄᓇᓕᒻᒥ ᐃᒪᓐᓇᐅᓕᖅᑎᓪᓗᒋᑦ ᐸᕐᓇᐸᓪᓕᐊᒍᓐᓇᖅᓯᓲᖅ 

ᖃᐅᔨᓴᕆᐊᕐᓂᕐᒧᑦ.  

 

ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᓱᐃᓂᕐᒧᑦ ᐊᒻᒪᓗ ᐋᖅᑮᒋᐊᕐᓂᕐᒧᑦ ᒪᓕᒐᐅᔪᓂᒃ 

ᓇᓗᓇᐃᔭᖅᓯᒪᔪᓂᒃ ᐊᑐᐊᒐᖏᓐᓂᒃ ᑐᓴᐅᒪᑎᑦᑎᓂᒃᑯᑦ ᐱᖃᑦᑕᖅᑐᐃᑦ ᖃᐅᔨᓴᕐᓂᒃᑯᑦ ᐃᓄᐃᑦ 

ᐃᓕᖅᑯᓯᓕᕆᔨᒃᑯᓐᓄᑦ ᑲᒪᒋᔭᐅᑦᑕᖅᑯᑦ ᖃᐅᔨᓴᕐᓂᖏᑦ ᑕᐃᒃᑯᐊ ᖃᓄᐃᑦᑐᒥᒃ ᐃᓄᒃᑐᑦ ᐅᖃᐅᓯᖃᕐᒪᖔᖅ 

ᐊᔾᔨᒌᙱᑦᑑᑕᐅᖃᑦᑕᒥᒻᒪᑕ ᑭᕙᓪᓕᕐᒥ, ᕿᑎᕐᒥᐅᑦ ᐊᒻᒪᓗ ᕿᑭᖅᑖᓗᒃ. ᑖᒃᑯᐊᓗ ᐊᕕᒃᑐᖅᓯᒪᕙᒻᒥᒻᒪᑕ 

ᑕᐃᒪᐃᓕᖓᖃᑦᑕᖅᑐ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 189 - 6(2): ᖁᓪᓗᖅᑑᑉ ᐆᒻᒪᖅᑯᑎᓕᐅᕈᑖᑕ ᐊᐅᓚᐅᑎᖃᕝᕕᖓ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. ᖁᕐᓗᖅᑑᕐᒥᐅᓪᓗ ᓄᓇᕗᒻᒥᐅᓪᓗ ᒪᓕᒐᓕᐅᖅᑎᐅᖃᑎᒃᑲᓗ 

ᐅᓪᓗᖃᑦᑎᐊᖅᑯᑦ. 

 

ᑖᒻᓇ ᒥᓂᔅᑕ ᐊᐱᕆᓇᓱᐊᖅᑕᕋ ᓴᕙᒃᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑯᐊᐳᕇᓴᒃᑯᓐᓂ. ᑖᑉᑯᐊ ᐃᓱᒫᓗᒋᔮᑦ 

ᖁᕐᓗᖅᑐᖅ ᐃᑯᒪᔾᔪᑖᓄᑦ.  

 

ᒥᓂᔅᑕ ᐃᓕᓯᒪᔪᖅ ᖁᕐᓗᖅᑐᖅ ᐃᑯᒪᔾᔪᑖ ᐊᕙᒃᑭᑦᑐᖅ 50−ᓂᒃ ᐅᑭᐅᓂᒃ ᑕᔾᔭ ᓄᑖᕐᒥᒃ ᕼᐊᕙᒃᑕᒃᓴᙳᓕᖅᑐᖅᖅ. 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔩᑦ ᕼᐊᕙᒃᐸᒃᑐᑦ ᑖᔅᓱᒧᖓ ᐃᓗᐊᕐᕈᑖᓂᓪᓗ ᕼᐊᕙᒃᑕᒃᕼᐋᓂᓪᓗ ᑖᔅᓱᒧᖓ 

ᐋᓪᓚᕙᓪᓕᑦᑎᐊᒧᑦ “Hybrid Diesel Power Plant” [ᐃᒃᑭᖐᔭᖅᓯᒪᔪᑦ ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ 

ᐊᐅᓚᐅᑎᖃᕐᕕᒃ] ᐅᖅᓱᐊᓗᒡᓗ ᓯᕿᓂᒃᑯᓪᓗ ᐊᑐᖅᑐᖅ ᐃᑯᒻᒪᒃᑯᑎᓕᕆᕝᕕᒃ ᐃᑲᔪᖅᑎᖃᖅᖢᑎᒃ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓄᑦ ᑮᓇᐅᔭᑦ ᓇᓗᓇᐃᖅᑕᐅᕙᒃᑐᖅ ᐋᒡᒋᓯ 2019ᒥ.  

 

ᓄᕕᐊᒻᐸᒥ 2021 ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐆᒃᑐᕈᐊᖅᐸᒃᑐᑦ ᑖᒃᑯᐊ ᕼᐊᕙᒃᑐᒃᓴᑦ ᐃᑯᒪᔾᔪᖕᒥᒃ. ᑖᓐᓇ 

ᑕᐃᒫᖅᑕᐅᕙᒃᑐᖅ. ᖁᓪᓕᒃᑯᑦ ᐆᒃᑐᕈᐊᖅᐸᒃᑐᑦ ᓄᑖᕐᒥᒃ ᑖᔅᓱᒥᖓ ᕼᐊᕙᒃᑐᒃᓴᒥᒃ ᔪᓚᐃ 2022-ᖑᑎᓪᓗᒍ ᑖᓐᓇ 

ᐅᒥᑎᑖ ᐊᖕᒪᒃᓱᐊᖅᐸᒃᑐᖅ ᐊᑐᖅᑕᐅᓂᐊᖅᑐᒥᒃ ᐊᑦᑑᑉᐱᕆ 3, 2002−ᒥ ᑎᑭᓪᓗᒍ. ᐅᑉᓗᒥ ᑖᒻᓇ 

ᓇᓗᓇᐃᓂᐊᕆᕙᕋ ᕼᐊᕙᔾᔪᑖᓂᒃ? ᖁᐊᓇᖅᑯᑎᑦ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩᑦ. ᖁᔭᓐᓇᒦᒃ ᐊᐱᖅᑯᑎᓐᓄᑦ. ᓱᓕᕗᑎᑦ 

ᐱᑐᖃᕐᒨᕐᒪᑦ ᑖᓐᓇ ᐃᑯᒻᒪᖅᑯᑎᓕᕆᕝᕕᒃ 1968−ᒥ ᓴᓇᔭᐅᓚᐅᖅᓯᒪᔪᖅ. ᐱᑐᖃᐅᓛᖑᖃᑕᐅᓯᒪᔪᖅ ᓄᓇᕗᒻᒥ. 

ᑖᓐᓇ ᓄᑖᒥᒃ ᓴᓇᔭᐅᓂᒃᓴᒧᑦ ᒪᓂᒪᓂᑕᐅᒻᒪᑦ ᒪᑐᓯᒪᓕᖅᑐᓂ ᐊᒻᒪᓗ ᐊᑭᑦᑐᕋᐅᑕᐅᓂᐅᔭᓕᖅᖢᓂ ᐱᓇᓱᒍᒪᔪᓄᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  14 

 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᔭᓇᖅᑯᑎᑦ ᐅᖃᖅᑎ. ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑕᔾᔭ ᓇᓗᓇᐃᖅᕼᐃᒪᔪᑦ ᕼᐊᕙᒃᑐᒃᕼᐊᒥᒃ 

ᖁᕐᓗᖅᑐᖅ ᐃᑲᒪᔾᔪᑖᓄᑦ ᑖᒻᓇ ᐆᒃᑐᒃᑕᐅᔪᖅᕼᐊᔫᒐᓗᐊᖅ 2021-2022ᒥ ᐅᑭᐅᓂᒃ. ᑕᐃᒪᓕ ᐃᒃᕼᐃᕙᑉᓗᑕ 

ᐅᐱᓐᖓᒃᕼᐊᒥᒃ ᖃᒪᓂᖅ ᐊᐱᕆᕙᑦᑕᕋ ᒥᓃᕼᐃᑕ ᓇᓗᓇᐃᖁᓪᓗᒍᑦ Q-9−ᓂᒃ ᑖᑉᑯᐊᓪᓗ ᖃᖁᒍᑦ 

ᕼᐊᕙᒃᑕᐅᓂᐊᕆᐊᒃᕼᐊᒥᒃ ᖁᕐᓗᖅᑐᖅ ᐃᑲᒪᔾᔪᑖ. ᑕᒡᕙᓂ ᓇᓗᓇᐃᒃᑯᑎᓂᒃ ᐱᖃᓐᖏᒻᒪᑦ ᐅᖃᓐᖏᑦᑐᖅ. 

(ᑐᓵᔨᑎᒍᑦ) ᓇᓗᓇᐃᖅᓯᔪᓐᖏᒻᒪᑦ ᐅᖃᓐᖏᑦᑐᖅ. ᒥᓂᔅᑐ ᑐᓴᕋᔅᓴᖁᑎᖃᖅᐸ ᑕᒪᑐᒪ ᒥᒃᓵᓄᑦ ᐅᑉᓗᒥ? 

(ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩᑦ. ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓᓐᓄᑦ. 

ᑲᑎᑦᑐᒋᑦ ᑮᓇᐅᔭᖅᑑᑎᒃᓴᐃᑦ ᐃᑯᒻᒪᖅᑯᑎᓕᕆᕕᐅᓂᐊᖅᑐᖅ ᖁᕐᓗᖅᑐᒥ ᒪᐃ 24−ᖑᑎᓪᓗᒍ. ᑕᒫᓂ 

$6.7−ᒥᓕᐊᓐᖑᓚᐅᖅᑐᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒥᓂᔅᑕ ᖃᐅᔨᒪᒻᒪᑦ. ᖁᕐᓗᖅᑐᒥ ᐃᑯᒻᒪᖅᑯᑎᓕᕆᕖᑦᑕᐅᖅ 

ᓴᓇᒪᓂᖓ ᒪᕐᕈᐃᓕᖓᓂᐊᖅᑐᖅ ᓯᕿᓂᕐᒧᑦ ᐊᒻᒪᓗ ᐅᖅᓱᐊᓗᔅᓯᐅᒻᒥᒃ ᐊᖅᓱᐊᓗᑐᐃᓐᓇᕐᒥᒃ ᐊᑐᖅᐸᖕᓂᐊᖅᖢᓂ. 

ᐱᒻᒪᕆᐅᒻᒪᑦ ᑖᒃᑯᐊ ᓄᓇᓕᖏᓐᓄᑦ ᖁᓪᓗᖅᑐᒥᐅᑦ ᑐᓴᖅᑎᑕᐅᑦᓴᐃᓐᓇᖁᓪᓗᒋᑦ ᐱᕙᓪᓕᐊᓂᖓᑕ ᖁᕐᓗᖅᑐᒥ 

ᐃᑯᒻᒪᖅᑯᑎᓕᐅᕐᕕᐅᓂᐊᖅᑑᑉ.  

 

ᒥᓂᔅᑕ ᐊᖏᕈᓐᓇᖅᐸ ᐊᒻᒪᓗ ᑖᒃᑯᐊ ᐅᖃᐅᑎᓗᒋᑦ ᓄᓇᓖᑦ ᕼᐊᒻᒪᓚᒃᑯᖏᑦ ᑐᓴᕋᔅᓴᐃᓐᓇᖃᖅᐸᓪᓗᑎᒃ 

ᖁᓪᓗᒃᑯᓐᓂ, ᖃᓄᐃᑉᐸᓪᓕᐊᓂᕆᔭᖏᑦ, ᖃᓄᐃᑉᐸᓪᓕᐊᓂᕆᔭᖓᑕ ᐃᑲᒻᒪᕐᕈᑎᓕᕆᕕᐅᓂᐊᖅᑐᑉ ᖁᕐᓗᖅᑐᒥ. 

ᖁᐊᓇᖅᑯᑎᑦ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᑲᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᑲᕋ ᐊᐱᖅᑯᑎᖓᓄᑦ. ᖁᓪᓕᒃᑯᑦ 

ᑐᓴᐅᒪᑎᑦᑎᑦᓴᐃᓐᓇᕋᓱᑉᐸᑉᐳᑦ ᕼᐊᒻᒪᓚᒃᑯᓐᓂᒃ ᐱᒋᐊᕐᓂᖓᓂᒃ. ᓴᓇᓂᐊᓛᓕᕌᖓᒥᒃ ᐱᒋᐊᕐᕕᖓᓐᓂ, ᐄ, 

ᖁᕐᓗᖅᑐᒥᐅᑦ ᑐᓴᖅᑎᑦᑎᓴᐃᓐᓇᕈᓐᓇᖅᐹ ᑖᓐᓇᓗ ᒪᓕᒐᓕᐅᖅᑎ ᐊᑕᐅᑦᓯᒃᑯᑦ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 190 - 6(2): ᐱᓇᓱᐊᕈᑏᑦ ᐃᖅᑲᓇᐃᔭᖅᑎᓂᒃ ᑎᒍᒥᐊᙱᓐᓇᐅᑎᕗᓪᓗ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑉᓗᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ. ᐅᖃᖅᑐ, ᖃᐅᔨᒪᓕᐅᒐᑦᑕ 

ᐃᓱᒫᓘᑕᐅᔪᐃᑦ ᐃᖅᑲᓇᐃᔭᖅᑎᒋᔭᐅᔪᑦ ᒐᕙᒪᒃᑯᓐᓄᑦ. ᑕᒪᒃᑯᐊ 100 ᓄᖅᑲᖅᓯᒪᒻᒪᑕ ᐊᐃᐳᓗ ᑕᒡᕙᓂ ᐊᕐᕌᒎᔪᒥ 

ᑖᒃᑯᐊᓗ ᑕᑯᓗᒋᑦ 100−ᖑᔪᐃᑦ ᐃᖅᑲᓇᐃᔮᒃᓴᐃᑦ ᒪᑐᐃᖓᔪᐃᑦ ᓯᕗᓪᓕᖅ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᖏᑦ.  

 

ᐅᖃᖅᑎ, ᒥᓂᔅᑕ ᐃᖅᑲᓇᐃᔭᖅᑎᖏᑦ ᖃᓄᐃᓕᖓᓕᕐᒪᖔᑕ ᐃᖅᑲᓇᐃᔭᖅᑐᓕᕆᔨᒃᑯᑦ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒥᒃ ᐅᖃᖅᑎᑦᑎᔩᑦ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᐃᖅᑲᐅᒪᒍᒪ 

ᑖᓐᓇ ᖃᐅᔨᒋᐊᑦᑎᐊᑲᓐᓂᕆᐊᖃᕐᓂᐊᖅᑕᕋ ᑭᓯᐊᓂ 61%−ᒦᓚᐅᖅᑐᑦ ᑭᖑᓪᓕᖅᐹᒥ ᖃᐅᔨᒋᐊᕋᒪ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  15 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᓕᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᒥᔅᑕ ᐃᓱᒫᓗᓐᓇᖅᑐᖅ ᐅᑐᖅᖢᒋᑦ ᑖᒃᑯᐊ ᐃᖅᑲᓇᐃᔭᖅᑑᑎᔅᓴᓂᒃ 

ᕿᓂᖅᑎᒋᓂᐊᖅᑕᕗᑦ ᐅᓪᓗᓯ ᑕᐃᒪᓐᓇ ᐃᓱᒫᓗᓐᓇᖅᑎᓪᓗᒍ ᐱᕚᓪᓕᖅᑐᒥᒃ ᑕᑯᔪᒪᓐᓇᖅᑑᒐᓗᐊᖅ.  

 

ᐅᖃᖅᑎ, ᒪᐃ ᔫᓐᒥ ᐅᐱᕐᖔᖅ ᐊᐱᖅᑯᑎᖃᓚᐅᕋᒪ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᐃᑦ ᑖᓐᓇ ᐃᖅᑲᓇᐃᔭᖅᑎᓄᑦ ᐊᑕᓪᓚᕆᖃᑦᑕᕐᒪᑦ. ᔫᓐ 2, ᐅᖃᐅᑎᔭᐅᓚᐅᖅᑐᖓ 61 ᐋᖅᑭᒋᐊᖃᖅᑐᐃᑦ 

ᐊᑐᒐᒃᓴᐅᓕᕈᓐᓇᖁᓪᓗᒋᑦ. ᑕᐃᑲᓂᓗ ᐊᐱᕆᓚᐅᖅᖢᖓ.  

 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᖃᑯᒍ ᐊᑐᐃᓐᓇᕈᕋᔭᕐᒪᖔᑕ ᐊᑐᒐᒃᓴᖑᕐᓗᑎᒃ ᒥᓂᔅᑕ ᐅᖃᐅᓚᐅᖅᑐᖅ 15−ᒥᑦ 

90 ᐅᓪᓗᓄᑦ ᐊᑐᒐᒃᓴᓐᖑᕋᔭᖅᑐᑦ. ᒫᓐᓇ 150 ᐅᓪᓗᖏᓐᓃᓕᖅᑐᒍᑦ. ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ 

ᑕᐃᒃᑯᐊ 51 ᐃᒡᓗᐃᑦ ᐊᑐᖅᑕᐅᔪᓐᓇᓕᖅᐸᑦ ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᓱᓕᑦᑎᐊᖅᑐᑎᑦ 

ᐃᓱᒫᓘᑎᖃᖅᓯᒪᔪᒍᑦ ᐃᖅᑲᓇᐃᔭᖅᑎᑭᔅᓱᕈᔪᓐᓂᖅ ᓇᒥᑐᐃᓐᓇᖅ ᐊᑦᑐᖅᑕᐅᓯᒪᖃᓯᐅᑎᓪᓚᕆᐅᑎᒻᒪᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᖃᓄᖅᑑᕋᓱᔅᓯᒪᓪᓗᑕᓗ ᐃᖅᑲᓇᐃᔭᖅᑎᓂᒃ ᐱᒃᑲᓐᓂᕋᓱᐊᕐᓂᕐᒥᒃ ᒐᕙᒪᒃᑯᓐᓂ ᓇᒥᑐᐃᓐᓇᖅ ᐊᒥᒐᖃᑦᑕᕐᖓᑕ 

ᐃᖅᑲᓇᐃᔭᖅᑎᓂᒃ. ᑕᐃᒪ ᐅᖃᐅᓯᕆᔪᒐᒃᑯ ᒫᓐᓇ ᐱᓇᓱᐊᕈᓯᐅᓚᐅᖅᑐᒥᒃ ᐃᓪᓗᐃᑦ ᐃᓯᖅᑕᐅᕙᓪᓕᐊᔪᑦ 

ᒐᕙᒪᒃᑯᓐᓄᑦ ᐃᓪᓗᖁᑎᒋᔭᐅᔪᑦ ᖃᓄᖅᑲᓐᓂᖅ ᐃᓯᖅᑕᐅᒋᐊᒃᑲᓐᓂᕈᓐᓇᕐᒪᖔᑕ ᐱᓕᕆᐊᕇᓐᓇᕋᓱᒃᑲᑦᑎᒍᑦ.  

 

ᑖᓐᓇ ᑕᐃᒪᓐᖓᑦ ᑎᓕᔭᐅᓚᐅᖅᓯᒪᓪᓗᖓ ᐊᒥᓲᓂᖏᑦ ᒫᓐᓇ ᐅᖃᕈᓐᓇᓐᖏᑕᒃᑲ ᑭᓯᐊᓂ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐃᓪᓗᑖᕋᓱᖃᕐᓂᕐᒧᑦ ᐊᒥᓱᑦ ᐅᑕᖅᑭᓯᒪᕙᓚᐅᕐᖓᑕ. ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ. ᑕᖅᑭᖅ 

ᐊᑦᑑᑉᐱᕆᐅᑎᓪᓗᒍ 16 ᐃᓪᓗᑖᕈᓐᓇᖅᓯᓚᐅᕐᖓᑕ ᐃᓄᐃᑦ ᓄᓇᕘᒥ. ᐊᒻᒪᓗ ᐅᓗᒥ ᑐᓴᖅᓴᐅᖅᑲᐅᒋᓪᓗᖓ 

13−ᑲᓐᓃᑦ ᑕᒫᓂ ᐱᓇᓱᐊᕈᓯᕐᒥᑦ ᐃᓪᓗᑖᕈᓐᓇᖅᓯᒪᔪᐃᑦ ᐃᓄᐃᑦ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ. ᑖᒃᑯᐊᓗ 

ᓄᓇᕘᓕᒫᒥ ᓇᓗᓇᐃᔭᖅᓯᒪᒻᒪᑕ ᐃᖃᓗᓐᓂ, ᐃᒡᓗᓕᒻᒥ, ᑭᓐᖓᕐᓂᑦ ᓇᒥᑐᐃᓐᓇᖅ ᒐᕙᒪᒃᑯᓐᓄᑦ 

ᐃᓪᓗᖁᑎᒋᔭᐅᔪᓄᑦ ᐃᓯᖅᐸᓪᓕᐊᔪᑦ.  

 

ᑖᓐᓇ ᕿᒥᕐᕈᓯᒪᕕᐅᑎᒃᑲᑦᑎᒍ ᖃᓄᖅ ᐊᑐᖅᑕᐅᓐᖏᓗᐊᖃᑦᑕᕐᓂᖏᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ 

ᐅᖃᐅᓯᕇᓐᓇᖃᑦᑕᖅᓯᒪᒐᑦᑎᒍ.  

 

ᑖᓇᓗ ᒪᓕᒐᓕᐅᖅᑎᑐᐃᓐᓇᐅᓪᓗᖓ ᐅᖃᐅᓯᕆᖃᑦᑕᔪᒻᒥᒐᒃᑯ ᒐᕙᒪᒃᑯᑦ ᐃᓪᓗᖁᑎᖏᑦ 

ᐃᓯᖅᑕᐅᑲᓐᓂᕈᓐᓇᖁᓪᓗᒋᑦ. ᑕᕝᕙ ᑖᒃᑯᐊ ᐅᓪᓗᒥᒧᑦ ᐱᓕᕆᐊᕆᓯᒪᔭᕗᑦ ᐅᖃᐅᓯᕆᐱᓪᓚᐸᒃᑲ, ᐃᖅᑲᓗᓐᓄᑦ 

ᐊᒥᓲᓂᖏᓐᓂᒃ ᓇᓗᓇᐃᑦᑎᐊᑲᓐᓂᕈᓐᓇᕋᔭᖅᑕᕋ ᐅᖃᖅᑎᑦᑎᔩ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᒥᒃ ᐃᓚᓕᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᓂᕆᐅᒋᕙᒃᑲ ᒥᓂᔅᑕᒥᑦ ᑕᑯᔪᒪᓗᒋᑦ ᐱᓇᓱᐊᕈᓯᕐᒥ. ᑖᒃᑯᐊᓗ 

ᓴᖅᑭᖃᑦᑕᕐᒥᔪᐃᑦ ᑖᒃᑯᐊ ᐊᑭᓕᖃᑦᑕᖅᑕᕗᑦ ᐃᖅᑲᓇᐃᔭᖅᑎᓄᑦ ᐊᑭᓕᖅᑐᐃᓂᕆᔭᕗᑦ ᓄᓇᕗᑦ ᓄᓇᑦᓯᐊᕐᒥ 

ᐅᑉᓗᒥᒧᑦ ᑕᒪᓐᓇ ᐅᑭᐅᖅᑕᖅᑐᒧᑦ ᓅᓐᓇᓱᒃᖢᓂ ᑮᓇᐅᔭᖅ ᐃᓛᓐᓂᑦ ᑕᒪᐅᖓᐅᔾᔨᕙᒃᑐᖅ ᑕᒫᓂᕐᒥᐅᑕᓐᖑᖅᖢᑎᒃ 

ᐃᓅᓯᒥᓂᒃ ᑕᒫᓂᒥᐅᑕᓐᖑᖅᖢᑎᒃ.  

 

ᒫᓐᓇᓵᖅ ᕖᕗᐊᕆ 14, 2022 ᓄᓇᓕᐸᐅᔭᒃᑯᑦ ᓅᑦᓯᓚᐅᕐᖓᑕ ᖄᖏᖅᖢᓂᓗ ᑲᑎᒪᑎᓪᓗᒋᑦ ᑖᒃᑯᐊ 

ᐊᑭᑦᑐᕆᐊᕈᓐᓇᕐᓂᕐᒥᒃ 20%−ᖑᓪᓗᐊᖅᑐᒥᒃ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᓂᖏᓐᓄᑦ. ᑖᒃᑯᐊ ᐃᖅᑲᓇᐃᔭᖅᑎᓂᒃ 

ᐱᔪᓐᓇᖁᓗᒋᑦ. ᑕᐃᒪᓐᓇ ᐊᑭᑦᑐᕋᐅᑎᖃᑎᒌᒃᑎᓪᓗᑕ ᐃᖅᑲᓇᐃᔭᖅᑐᖅᓯᐅᖅᑎᓪᓗᑕ ᐅᕙᒍᑦ ᑲᓇᑕᐅᑉ ᐊᓯᐊᒍᑦ 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  16 

 

 

ᑮᓇᐅᔭᖅ ᐃᓱᒪᒋᓗᒍ ᐃᒻᒪᖄ ᑕᒫᓂᕐᒥᐅᑕᓐᖑᕈᒪᔪᐃᑦ ᐊᑭᓕᖅᑕᐅᓂᖓᓅᓐᖏᑦᑐᐃᑦ ᑕᒪᓐᓇ ᐊᔪᕐᓇᖅᑑᓪᓗᓂ, 

ᓄᓇᓖᓪᓗ ᐊᔪᕐᓇᖅᑑᖕᒪᑕ.  

 

ᑕᒪᒃᑯᐊ ᐃᖅᑲᓇᐃᔭᖅᑎᑖᒃᑲᓐᓂᕈᑦᑕ ᑖᒃᑯᐊ ᐱᓯᒪᔪᓐᓇᕆᐊᖃᕋᓗᐊᕋᑦᑐᒍ. ᑖᒃᑯᐊ ᐊᑭᑦᑐᕆᐊᕈᑏᑦ ᑕᑯᓪᓗᒋᑦ 

ᖃᓄᖅ ᐱᑕᖃᖅᐸ, ᑖᒃᑯᐊ ᓇᓪᓕᐅᒪᔪᓐᓇᖁᓪᓗᑕ ᐊᓯᖏᑦ ᐃᖅᑲᓇᐃᔭᖅᑎᓂᒃ ᕿᓂᖅᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᖏᖃᑎᒋᕙᒋᑦ. ᑖᒃᑯᐊ ᐋᖅᑭᒋᐊᕈᑕᐅᔪᐃᑦ 

ᐊᑭᓕᖅᑐᖅᑕᐅᔪᓄᑦ ᑕᒪᓐᓇ ᑕᑯᒋᐊᖅᑕᕗᑦ ᑕᒪᒃᑯᐊ ᑲᑐᔾᔨᖃᑎᒌᖏᒃᑕ ᐊᖏᖁᑎᑖᕆᔮᕆᔭᖓ ᑕᒪᓐᓇ 

ᑕᑯᔭᕆᐊᖃᕋᑉᑕ ᖃᓄᐃᓘᕈᓐᓇᕈᑎᒋᔭᑉᑎᓐᓂᒃ. ᖃᓄᖅ ᑲᔪᓯᔪᓐᓇᕐᒪᖔᑕ ᓄᓇᕗᑦ ᐃᖅᑲᓇᐃᔭᕐᕕᐅᔪᓐᓇᕐᓗᓂ 

ᐊᑭᓕᖅᑕᐅᓂᖓᒍᑦ ᐃᑲᔫᓯᐅᑎᑎᒍᑦ ᐱᐅᓛᖑᖃᑕᐅᖑᒐᓗᐊᖅᑐᒍᑦ. ᑕᒪᓐᓇ ᐊᖏᕈᑎᖓᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᓐᓇ ᕿᒥᕐᕈᔭᐅᕙᓪᓕᐊᖕᒪᑦ ᑖᒃᑯᐊ ᓄᖅᑲᖅᑎᔾᔮᓐᖏᑕᕗᑦ 

ᖃᓄᐃᓘᒃᑲᓐᓂᕈᓐᓇᕐᒪᖔᑦᑕ ᐃᓚᒋᔭᐅᔪᒪᓪᓗᑕ ᐊᑐᐊᒐᖓᑕ ᐋᖅᑭᒃᑕᐅᕙᓪᓕᐊᔪᑦ ᐅᑭᐊᒃᓵᒃ. ᖁᔭᓐᓇᒥᒃ 

ᐅᖃᖅᑎᑦᑎᔩ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 191 - 6(2): ᐱᓕᕆᐋᖑᓯᒪᔪᑦ ᐃᖅᑲᓇᐃᔭᖅᑎᓄᑦ ᐅᓗᕆᐋᓇᖅᑕᐃᓕᒪᔾᔪᑎᓄᑦ 

ᑭᖑᕝᕕᐅᑎᒃᓴᖏᑕᓗ ᑮᓇᐅᔭᓄᑦ ᑲᒥᓴᙵ (ᐳᕈᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓕᕆᓂᕐᒧᑦ 

ᖃᐅᔨᓴᖅᑏᑦ ᑖᒃᑯᐊ ᐱᓕᕆᐊᕆᔭᕗᑦ ᓄᓇᕗᒻᒥ ᑭᒡᒐᖅᑐᐃᔨᐅᔪᐃᑦ, ᓄᓇᕗᑦ ᑲᑎᒪᔨᖏᓐᓄᑦ ᑖᒃᑯᓄᖓᑦ 

ᑐᕌᖓᔪᐃᑦ. ᑖᒃᑯᐊ ᖁᕕᐊᓱᕐᑐᖓ ᑖᒃᑯᐊ ᐱᓕᕆᐊᕆᔭᖏᑦ ᖁᕕᐊᒋᓪᓗᒋᑦ ᐃᖅᑲᓇᐃᔭᖅᑎᖏᓪᓗ.  

 

ᐅᖃᖅᑎ, ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐃᖅᑲᓇᐃᔭᖅᑎᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑕᒪᓐᓇ ᓇᓪᓕᐅᒃᑯᒫᖓᑦ 

ᐱᔾᔪᑎᒋᓗᒋᑦ. ᐋᓐᓂᖃᑦᑕᖅᑐᐃᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐱᔾᔪᑎᒋᓗᒋᑦ. ᑖᒃᑯᐊ ᓴᖅᑭᑕᐅᔪᐃᑦ ᑖᒃᑯᐊ 

ᐊᓯᔾᔨᕈᑕᐅᓂᐊᖅᑐᐃᑦ ᓴᖅᑭᑕᐅᓂᐊᖅᑎᓪᓗᒋᑦ ᒪᓕᒐᓕᐅᕐᕕᖕᒥ ᓄᓇᑦᓯᐊᕐᒥᓗ. ᐊᑕᐅᑦᓯᒃᑯᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑖᓐᓇ ᒪᓕᒐᕐᒥᒃ ᑖᑦᓱᒧᖓ ᓴᖅᑭᑎᑦᓯᓂᐊᖅᐸ ᒥᓂᔅᑕ? 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ. ᑖᒃᑯᐊ 

ᐱᔾᔪᑎᒋᓪᓗᒋᑦ ᑐᑭᓯᒍᒪ ᐊᐱᕆᕗᖓ ᑖᒃᑯᐊ. ᑖᓐᓇ ᑐᑭᓯᒃᑲᓐᓂᕈᒪᔪᖅ. ᒥᔅ ᐳᕉᑦᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᖓ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓕᕆᓂᕐᒧᑦ ᑲᑎᒪᔨᖏᑦ ᑖᒃᑯᐊ ᑲᒪᖃᑦᑕᖅᑐᐃᑦ ᐱᓕᕆᐊᖓᑕ ᐃᓗᐊᓂ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓄᑦ ᑲᑎᒫᔩᑦ. 

ᖃᐅᔨᓴᖅᑏᑦ ᑖᒃᑯᐊ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᓗ ᑖᔅᓱᒥᖓ ᓇᓗᓇᐃᕆᐊᒃᑲᓐᓂᕋᕕᑦ ᑕᐃᒃᑯᐊ 

ᕿᒥᕐᕈᔭᐅᓂᖓ ᑕᒫᓂ ᑲᑎᒪᓂᑦᑎᓐᓂ ᓴᖅᑭᖅᑕᐅᒋᐊᖃᖅᓯᒪᔪᐃᑦ ᓇᓗᓇᐃᑦᑎᐊᑲᓐᓂᕈᓐᓇᕋᔭᖅᑐᑦ ᖃᖓᓪᓚᕆᒃ 

ᓴᖅᑭᕋᔭᕐᒪᖔᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᓕᐊᕈᑦ ᑐᒡᓕᐊᓂᒃ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑲᑎᒪᔨᐅᖃᑕᐅᖃᑦᑕᖅᓯᒪᓪᓗᖓ ᑖᒃᑯᐊᓄ ᑐᑭᓯᐅᒪᔪᖓ ᖃᓄᖅ 

ᐱᔭᕆᐊᑐᑎᒋᒻᒪᖔᑦ. ᑖᒃᑯᐊ ᐋᖅᑭᒃᓯᒪᔪᐃᑦ ᐊᕕᒃᑐᖅᓯᒪᔪᓂ ᐊᒻᒪ ᖃᐅᔨᒪᔭᒃᑯᑦ. ᑖᒃᑯᐊ ᒥᑭᑦᑑᖏᒻᒪᑕ 

ᐃᓱᒪᒋᓪᓗᒍ ᑭᒡᒐᖅᑐᐃᓂᐅᔪᐃᑦ ᐊᕕᑦᑐᖅᓯᒪᔪᐃᑦ ᓄᓇᑦᓯᐊᖅ ᐊᒻᒪᓗ ᓄᓇᕗᑦ. ᒪᕐᕉᒃ ᒥᓂᔅᑕ ᐊᒻᒪ ᒪᕐᕉᒃ 

ᒪᓕᒐᓕᐅᕐᕖᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᑲᑎᖃᑦᑕᕐᒪᖔᑕ? ᒥᓂᔅᑕ ᓄᓇᑦᓯᐊᕐᒥ ᒥᓂᔅᑑᖃᑎᒋᔭᐃᑦ 

ᐅᖃᖃᑎᒋᖃᑦᑕᖅᐱᐅᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᖏᑦᑕ 

ᒥᒃᓵᓄᑦ? ᖁᔭᓐᓇᒦᒃ ᐅᖃᖅᑎ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒃᑯᓄᖓ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᑖᒃᑯᓂᖓ ᐊᐱᕆᒋᐊᒃᑲᓐᓂᕋᕕᑦ. 

ᓱᓕᑦᑎᐊᖅᑐᑎᑦ ᑕᐃᒃᑯᐊ ᑲᒪᖃᑦᑕᕐᖓᑕ ᑕᒪᒃᑭᖅᑐᑎᒃ ᓄᓇᑦᓯᐊ ᐊᒻᒪ ᓄᓇᕘᒥ. ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑕᒫᓂ ᐃᖃᓗᓐᓂ ᐱᕙᓪᓕᐊᓯᒪᒻᒥᔪᒍᑦ. ᑭᓯᐊᓂ ᑕᐃᒃᑯᐊ ᑲᑎᒪᖃᑦᑕᖅᑐᐃᑦ ᑕᖅᑭᑦ ᐱᖓᓱᑦ ᐊᓂᒍᕋᐃᒻᒪᑕ 

ᐱᓕᕆᖃᑎᒌᑦᑐᑎᑦ ᑖᒃᑯᐊ ᐊᕕᑦᑐᖅᓯᒪᔪᑦ ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

  

ᐅᖃᖅᑎ (ᑐᓵᔨᑎᒍᑦ) ᑐᒡᓕᐊᓂᒃ ᐃᓚᓕᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᔭᕆᐊᖃᕆᐊᖃᖅᑐᑦ ᐱᔭᕆᐊᑐᔪᑦ ᑖᒃᑯᐊ ᐱᓪᓗᒋᑦ 

ᐱᓕᕆᖃᑎᒌᓐᓂᕐᒧᑦ. ᑖᒃᑯᐊ ᐱᓕᕆᖃᑎᒋᒐᑦᑎᒍ ᒪᓕᒐᖃᑎᒌᓐᖏᓇᑦᑕ. ᒥᓂᔅᑕ ᓯᑕᒻᒥᐅᓚᐅᖅᑐᒥ ᒥᓂᔅᑕ 

ᐅᖃᓚᐅᕐᒪᑦ ᑖᒃᑯᐊ ᐃᖅᑲᓇᐃᔭᕐᕖᑦ ᖃᓄᐃᓐᖏᑦᓯᐊᖁᓪᓗᒋᑦ ᑖᒃᑯᐊ ᐅᓗᕆᐊᓇᖅᑐᒦᖃᑦᑕᕐᓂᖅ ᐱᔾᔪᑎᒋᓪᓗᒍ. 

ᑖᒃᑯᐊ ᐱᓕᕆᐊᖑᔪᑦ ᖁᕕᐊᒋᔭᕋ ᐊᒻᒪ ᐃᑲᔪᖅᑐᖅᖢᒍ ᒥᓂᔅᑕ ᐅᖃᐅᓯᕆᓚᐅᖅᑕᖏᓐᓂᒃ. ᑕᐃᑲᓂ ᐅᖃᓚᐅᕐᒪᑦ 

ᐃᓂᓪᓚᒃᑎᕐᓗᓂ ᑲᓇᑕᒥ ᒪᓕᒐᐅᔪᐃᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓴᕆᔭᐅᔪᑦ ᑲᓇᑕᒥ.  

 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᔪᓕᕆᔩᑦ ᒪᓕᒐᖓ ᑖᑦᓱᒧᖓ ᒪᓕᒍᓐᓇᕐᓗᓂ? 

ᖁᔭᓐᓇᒦᒃ ᒥᔅᑕ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑏᑦ ᐊᑦᑕᒃᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓕᕆᓂᕐᒧᑦ ᑲᑎᒪᔨ. 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᒐᕙᒪᓕᒫᒥ ᐱᓕᕆᖃᑎᒋᖃᑦᑕᕋᑦᑎᒍ ᑕᐃᓐᓇ 

ᐅᖃᐅᓯᕆᕋᑖᖅᑕᓗ ᐱᖃᓯᐅᑎᓪᓗᒍ. ᑕᐃᒪ ᐃᖅᑲᓇᐃᔭᕐᕕᐅᔪᐃᑦ ᐊᒻᒪ ᐋᓐᓂᖅᑕᐃᓕᒪᑎᑦᑎᓂᕐᒧᑦ ᑲᒪᖃᑦᑕᖅᑐᐃᑦ 

ᖃᓄᖅ ᓴᖅᑭᔮᖅᑎᑦᑎᑲᓐᓂᕋᓱᐊᕐᓂᕐᒥᒃ ᖃᓄᐃᑦᑕᐃᓕᒪᑎᑦᑎᓂᕐᒧᑦ ᓴᖅᑭᔮᖅᑎᑦᑎᔨᐅᓲᖑᒐᑦᑕ.  

 

ᑕᕝᕙ ᑭᓯᐊᓂ ᐅᓇ ᐊᐳᕈᑎᒋᓯᓐᓈᖃᑦᑕᐸᒻᒥᒻᒪᒍ ᐃᓚᖏᑦ ᐃᖅᑲᓇᐃᔭᕐᕕᐅᔪᑦ ᑕᐃᒪᐃᑦᑐᓄᑦ 

ᐃᑲᔪᖅᑐᐃᕕᖃᑦᑎᐊᖅᑎᓐᓇᒋᑦ ᐃᓱᒪᒃᑯᑦ ᐊᔅᓱᕈᓗᐊᖅᑐᓂᑦ ᐱᓕᕆᖃᑎᖃᕆᐊᓕᖃᑦᑕᖅᑐᒍᑦ ᐊᓯᖏᓐᓂᒃ 

ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᓂᒃ ᐊᒻᒪᓗ ᐋᓐᓂᖅᑕᐃᓕᒪᑎᑦᑎᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᓕᖅᐸᒻᒪᑕ 

ᓄᓇᕗᑦ ᒐᕙᒪᒃᑯᑦ ᓯᓚᑖᓂ ᐃᓛᓐᓂᒃᑯᑦ ᐱᓕᕆᖃᑎᖃᕆᐊᓕᖅᐸᑦᑐᑦ ᑖᒃᑯᐊ ᐃᑲᔪᖅᑕᐅᒋᐊᓖᑦ 

ᑕᑯᓐᓇᖅᑕᐅᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 192 - 6(2): ᒥᓂᔅᑕᐃᑦ ᑎᑎᖅᑲᕆᔭᖏᑦ ᓂᕆᐆᒋᔭᐅᓇᓱᒃᑐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᕐᓂᐊᖅᑐᐃ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᐱᔾᔪᑎᖃᕐᓂᐊᖅᑐᓂ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓂᒃ ᓄᓇᕘᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᖓ ᐊᒻᒪ ᓄᓇᕘᒻᒥ ᓇᒻᒥᓂᖃᐅᑎᓄᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓ.  

ᐅᖃᖅᑎ, ᒥᓂᔅᑕ ᑕᐃᒪ ᒫᓐᓇᕈᓗᒃ ᑎᑎᕋᕋᑖᔪᒻᒪᑦ ᑲᑎᒪᔨᖏᓐᓄᑦ, ᑲᑎᒪᔨᕆᔭᖏᓐᓄᑦ ᑕᒪᒃᑮᒃ ᑖᒃᑯᐊ ᑎᒥᐅᔫᑉ 

ᑕᐃᕋᑖᖅᑕᒪ, ᓄᓇᕘᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓ ᐊᒻᒪᓗ ᓄᓇᕘᒻᒥ ᓇᒻᒥᓂᖃᐅᑎᓂᒃ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᖓ.  

 

ᔫᓐᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᑭᐅᔪᓐᓇᖁᓪᓗᒋᑦ ᓯᕙᓂᕗᑦ ᐃᓱᓕᓚᐅᖅᑎᓐᓇᒍ. ᑖᒃᑯᐊ ᒪᕐᕉᒃ ᑯᐊᐳᕋᐃᓵᒃ 

ᐊᑕᐅᑦᑎᒧᑦ ᑲᑎᑎᑕᐅᖁᔭᐅᓪᓗᑎᒃ ᐅᖃᐅᓯᐅᖃᑦᑕᖅᓯᒪᓕᕐᖓᑦ ᐊᑕᐅᓯᐊᕐᓇᓂ ᐊᒻᒪᓗ ᒥᓂᔅᑕᐅᑉ 

ᑎᑎᖅᑲᕆᕋᑖᓚᐅᖅᑕᖓᑦ ᖃᓄᖅ ᓂᕆᐅᕐᕕᖃᕐᒪᖔᕐᒥᓂᒃ ᐅᖃᖅᓯᒪᓚᐅᕐᖓ. ᓂᕆᐅᓐᓂᐊᖅᑯᓯᒎᖅ ᓄᓇᕘᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓ ᐃᖏᕐᕋᔪᓕᕆᔨᒃᑯᓐᓂ ᐱᓕᕆᖃᑎᖃᕐᓂᐊᕐᓗᑎᒃ ᓄᓇᕗᒻᒥ ᓇᒻᒥᓂᖃᐅᑎᓂᒃ 

ᐊᑐᖅᑐᐊᕐᕕᖓᓂ ᑯᐊᐳᕇᓴᕐᒥ.  

 

ᒥᓂᔅᑕ ᖃᓄᖅ ᑕᒪᓐᓇ ᐃᓱᒪᒋᕙᐅᒃ ᒪᕐᕉᒃ ᑖᒃᑯᐊ ᑲᑎᑎᑕᐅᒍᒪᓂᖓ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑑᔪᖅ ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᐊᖑᓂᖓ ᐅᕝᕙᓘᓐᓃᑦ 

ᐃᓱᒪᒋᔭᐅᓂᖓ ᑲᑎᑎᑦᑎᓂᖅ ᐅᖃᐅᓯᐅᒋᐅᓐᖏᑦᑐᖅ. ᑕᑯᒋᐊᖃᑦᑕᖅᓯᒪᓕᖅᑕᕗᑦ ᐊᑯᓂᑲᓪᓚᒃ. ᑕᒪᒃᑮᒃ ᒪᕐᕉᒃ 

ᑎᒥᐅᔫᒃ ᐱᓕᕆᖃᑎᒌᒋᐊᖃᖅᓯᒪᒐᑦᑎᒍ. ᐃᓕᔪᔪᒍᒃ ᒪᕐᕈᐃᖑᒐᓗᐊᕐᖓᑎᖑᑯᐊ. ᐱᐅᓯᕚᓪᓕᑎᑦᑎᒐᓱᑦᑐᐃᑦ 

ᓄᓇᕗᒻᒥᐅᑕᕐᓄᑦ ᑲᔪᓯᓐᓇᑐᒃᑯᑦ. ᑕᐃᒫᒃ ᐱᓕᕇᓐᓇᖅᑐᑎᒃ ᖃᓂᒋᓪᓗᑎᒃ ᑖᒃᑯᐊ ᑎᒥᐅᔫᒃ ᐱᓕᕆᖃᑎᒋᖃᑦᑕᕋᒃᑭᑦ 

ᖃᐅᔨᒐᓱᑦᑐᑕ ᖃᓄᖅ ᐱᔨᑦᑎᕋᑦᑎᐊᓂᖅᐹᖑᔪᓐᓇᕋᔭᕐᒪᖔᑦᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᒃᑮᒃ ᒥᓂᔅᑑ ᑎᑎᖅᑲᖏᑦ ᖃᓄᖅ ᓂᕆᐅᕐᕕᖃᕐᒪᖔᕐᒥᓂᒃ 

ᑐᕌᒐᕐᓂᒃ ᑐᕌᖅᑕᐅᕕᒋᒍᒪᔭᒥᓐᓂᒃ ᓇᓗᓇᐃᖅᓯᓚᐅᕐᖓᑕ. ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑐᐊᕐᕕᖓᓐᓂᒃ 

ᑯᐊᐳᕇᓴᓐ, ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓂᒃ. ᐃᑲᔫᓯᐊᖃᑦᑕᓂᕐᒥᑦ ᐅᖃᐅᓯᖃᖅᓯᒪᓚᐅᕐᖓᑕ ᐃᑲᔫᓯᐊᓂᒃ 

ᐊᖏᕐᕋᖃᖅᑎᑕᐅᓂᕐᒧᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂ. ᒥᓂᔅᑐᑦᑕᐅᒃ ᐃᖅᑲᐅᒪᒻᒥᒻᒪᑦ ᒪᓕᒐᓕᐅᕐᕕᐅᔪᔪᓂᒃ. 

ᐊᑐᓕᖅᑎᑕᐅᓚᐅᖅᓯᒪᒻᒪᑦ ᓱᕐᕋᓇᖅᑐᑦ ᑲᓇᑕᓕᒫᒥ ᐊᒻᒪ ᑐᕌᒐᕆᓚᐅᖅᓯᒪᒻᒪᒍ ᑖᔅᓱᒪ ᐱᕋᔭᓐᓂᒃᑯᑦ 

ᓂᐅᕕᐊᔅᓴᖃᖃᑦᑕᖅᑐᐃᑦ ᓱᕐᕋᓇᖅᑐᓂᑦ ᐃᓐᓇᕐᓄᑦ.  

 

ᐅᖃᖅᑎ, ᒐᕙᒪᒃᑯᑦ ᓇᓗᓇᐃᖅᓯᓯᒪᔪᑦ ᓇᒻᒥᓂᖅ ᓂᐅᕕᐊᔅᓴᖃᖃᑦᑕᔾᔮᖏᓐᓇᒥᒡᒎ ᓱᕐᕋᓇᖅᑐᓂᒃ ᓄᓇᕗᒻᒥᐅᓄᑦ, 

ᑕᐃᒫᓪᓕ ᑐᑭᖃᖅᑐᖅ ᑕᒪᓐᓇ ᓇᒻᒥᓂᖃᐅᑎᓕᓐᓂᒃ ᓴᖅᑭᖅᑐᖃᕆᐊᖃᕐᓂᐊᕐᖓᑕ ᓄᓇᓕᓐᓂᑦ. ᐊᒻᒪ 

ᑎᑎᕋᖅᑕᐅᒍᓐᓇᕐᓂᐊᕐᖓᑦ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐅᖃᐅᔾᔨᒋᐊᖅᓯᒪᕙ, ᑐᑭᒧᐊᒋᐊᖅᑎᑦᑎᓯᒪᕙ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓂ ᐊᒻᒪ ᓄᓇᕗᒻᒥ ᓇᒻᒥᓂᖃᐅᑎᓕᓐᓄᑦ ᐱᕙᓪᓕᐊᑎᑦᑎᓂᕐᒧᑦ 

ᑯᐊᐳᕇᓴᖓᓂ. ᐃᑲᔪᖅᓰᒍᑎᔅᓴᓐᓂᒃ ᓱᕐᕋᓇᖅᑐᒥᒃ ᓂᐅᕕᐊᔅᓴᖃᖃᑦᑕᕈᒪᔪᓄᑦ ᐃᑲᔪᕈᑎᔅᓴᓂᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑦ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐃᓚᒋᔭᐅᓗᓂ ᐋᖅᑭᑦᑎᕆᓂᕆᔭᑦᑎᓐᓄᑦ 

ᓱᕐᕋᓇᖅᑐᓄᑦ ᓂᐅᕕᐊᔅᓴᐅᓂᐊᖅᑐᓂᒃ ᓄᓇᕘᒥ. ᒥᓂᔅᑕ ᑲᒪᔨᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐃᒥᐊᓗᓕᕆᔨᒃᑯᓄᓪᓗ 

ᑕᐃᓐᓇ ᓄᓇᓕᓐᓂᑦ ᐱᖃᑕᐅᑎᑦᑎᒐᓱᐊᖅᓯᒪᔪᑦ ᑕᐃᒃᑯᐊ. ᑕᐃᒃᑰᓇᓗ ᐱᓕᕆᐊᖏᒍᑦ ᓄᓇᕘᒻᒥ ᓇᒻᒥᓂᖃᐅᑎᓂᒃ 

ᐊᑐᖅᑐᐊᕐᕕᖓᓄᑦ ᑯᐊᐳᕇᓴᓄᑦ ᑕᑯᓯᒪᔪᒍᑦ 2021−ᒥ ᐊᑕᐅᓯᕐᒥᒃ ᐱᒐᓱᐊᓚᐅᖅᓯᒪᔪᒥᒃ ᒪᑐᐃᖅᓯᒍᒪᔪᒥᒃ 

ᓱᕐᕋᓇᖅᑐᓄᑦ ᓂᐅᕕᕐᕕᒻᒥᑦ. ᑕᕝᕙ ᐱᓯᒪᔭᑐᐅᕗᑦ ᐅᓪᓗᒥᒧᑦ. ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓄᑦ 

ᑐᔅᓯᕋᐅᑎᓕᐅᖅᓯᒪᓐᖏᑦᑐᑦ ᐅᓪᓗᒥᒧᑦ. ᐊᒻᒪ ᒪᓕᒐᓕᐅᖅᑎ ᐅᖃᕋᑖᕐᖓᑦ ᕿᓂᕋᓗᐊᕋᑦᑕᐃᓛᒃ 

ᓇᒻᒥᓂᖃᐅᑎᓕᓐᓂᑦ ᓴᖅᑭᖅᓯᒍᒪᔪᓂᒃ ᓂᐅᕕᕐᕕᓐᓂᒃ ᓴᖅᑭᖅᓯᒐᔭᖅᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  19 

 

 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪ ᖁᔭᓕᔭᕋ ᒥᓂᔅᑕ ᑕᐃᒫᒃ ᑭᐅᒻᒫᖓ. ᓇᓗᓇᐃᖅᓯᕋᑖᕐᖓᑦ 

ᖃᑦᑎᑦ ᐱᒐᓱᐊᖅᓯᒪᒻᒪᑕ ᑖᒃᑯᐊ ᒪᕐᕉᒃ ᑯᐊᐳᕇᓴᐅᔫᒃ. ᒐᕙᒪᑐᖃᒃᑯᑦ ᑕᐃᒪ ᐅᖃᖅᑎ, ᒪᓕᒐᕐᓂᒃ 

ᓱᕋᐃᒍᓐᓃᑎᑦᑎᓚᐅᖅᓯᒪᒻᒪᑕ ᓱᕐᕋᓇᖅᑐᓂᒃ ᓂᐅᕕᐊᖅᓴᐅᒍᓐᓇᖅᓯᑎᑕᐅᓪᓗᑎᒃ ᐊᒻᒪ ᐱᕋᔭᐃᑦ 

ᑮᓇᐅᔭᓕᐅᖃᑦᑕᖁᓇᒋᑦ ᐱᕋᔭᓐᓂᒃᑯᑦ. ᐊᒻᒪᑦᑕᐅᖅ ᐋᓐᓂᐊᖅᑕᐃᓕᓕᕆᓂᕐᒧᑦ ᖃᐅᔨᒪᔭᐅᑦᑎᐊᕋᓱᐊᖅᑐᑎᒃ 

ᓱᕐᕋᓇᖅᑐᐃᑦ ᑐᖁᓐᓇᖏᒃᑲᓗᐊᕐᒪᖔᑕ.  

 

ᐊᒻᒪᓗᑦᑕᐅᖅ ᓱᕐᕋᓇᖅᑐᑦ ᓱᕈᓯᕐᓄᑦ ᐱᔭᐅᖃᑦᑕᖁᓇᒋᑦ. ᐊᑕᐅᓯᑐᐊᕐᒥᒃ ᓂᐅᕕᕐᕕᖃᕋᑦᑕ ᒫᓐᓇ ᓄᓇᕘᒥ. ᑕᐃᒪᓕ 

ᑕᐃᒃᑯᐊ ᑐᕌᒐᓕᐊᖑᓯᒪᔪᑦ ᑎᑭᐅᑎᒍᓐᓇᖏᓪᓚᕗᑦ?  

 

ᐅᖃᖅᑎ, ᐊᑦᑐᐊᓂᖃᕐᖓᑎᖑᑯᐊ ᓱᕐᕋᓇᖅᑐᐃᑦ ᐊᒻᒪᑦᑕᖅ ᐃᓱᒪᒃᑯᑦ ᐊᔪᓕᖃᑦᑕᖅᑐᐃᑦ ᐊᒻᒪ ᑐᓵᓚᖃᑦᑕᖅᑐᐃᑦ 

ᐱᑕᖃᓐᖏᑦᑐᐊᓗᒻᒥᒃ. ᑕᒫᓐᖔᓲᖑᒻᒪᑕ ᐃᓛᓐᓂᒃᑯᑦ ᓱᕐᕋᓇᖅᑐᒦᓐᖔᓲᖑᒻᒪᑕ ᒪᒃᑯᓗᐊᖅᑐᓄᑦ 

ᐱᔭᐅᖃᑦᑕᓕᕋᐃᒻᒪᑕ. ᑕᒪᒃᑯᐊ ᐋᓐᓂᓇᕐᓂᖏᑦ ᓇᓗᓇᐃᖅᑕᐅᖃᑦᑕᕐᓗᑎᒃ ᐱᕈᖅᐸᓪᓕᐊᔪᓄᑦ ᑕᖅᑲᐅᖓ 

ᐅᖃᐅᓯᖃᑦᑕᕆᐊᖃᕐᖓᑦ.  

ᐊᒻᒪᓗᑦᑕᐅᖅ ᒪᓕᒐᕐᓂᒃ ᓱᕋᐃᓐᖏᓪᓗᑎᒃ ᓂᐅᕕᐊᔅᓴᖃᖅᑎᑦᑎᖃᑦᑕᕈᓐᓇᕐᓗᑎᒃ ᐊᑐᐃᓐᓇᖃᓗᐊᓐᖏᑦᑐᓂᒃ 

ᒪᒃᑯᑦᑐᐃᑦ ᐱᒍᓐᓇᓗᐊᓐᖏᓪᓗᑎᒃ.  

 

ᑭᖑᓪᓕᖅᐹᒥᒃ ᐊᐱᖅᑯᑎᒋᓗᒍ ᐅᓇ, ᒥᓂᔅᑕ ᐊᖏᕈᓐᓇᖅᑲ ᐱᓕᕆᖃᑎᖃᕈᓐᓇᕐᓂᐊᕐᓂᕋᕐᓗᓂ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓂ ᐊᒻᒪ ᓄᓇᕘᒻᒥ ᓇᒻᒥᓂᖃᐅᑎᓄᑦ ᐊᑐᖅᑐᐊᕐᕕᒻᒥᑦ ᑯᐊᐳᕋᐃᓴᒥᑦ. 

ᐃᑲᔪᕐᓗᑎᒃ ᓄᓇᓕᓐᓂᒃ ᐊᒥᓲᓂᖅᓴᓂᒃ ᒪᓕᒐᕐᓂᒃ ᓱᕋᐃᓐᖏᓪᓗᑎᒃ ᓱᕐᕋᓇᖅᑐᓂᒃ ᓂᐅᕕᐊᔅᓴᖃᕈᓐᓇᕐᓂᐊᕐᖓᑕ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ ᒥᓂᔅᑕᖓ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᓐᓇ ᓂᐅᕕᕐᕕᒻᒥ 

ᒪᑐᐃᖅᓯᔪᖃᕈᓐᓇᕐᓂᐊᕐᒪᖔᕐᓘᓐᓃᑦ ᐋᒡᒐᓘᓐᓃᑦ ᐃᒥᐊᓗᓕᕆᔨᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᓲᖑᒻᒪᑦ. ᑖᒃᑯᐊ 

ᑕᖅᑲᐅᖓ ᓴᖅᑭᔮᕆᐊᖅᑎᑦᑎᖃᑦᑕᖅᓯᒪᔪᐃᑦ ᑐᔅᓯᕋᖅᑐᑎᑦ ᓇᒻᒥᓂᖃᐅᑎᓕᓐᓂᒃ ᐃᓕᓴᔭᖅᑐᖁᔨᓪᓗᑎᒃ ᖃᓄᖅ 

ᒪᑐᐃᖅᓯᒍᓐᓇᕋᔭᕐᒪᖔᑖ ᓱᕐᕋᓇᖅᑐᑖᕐᕕᒻᒥ ᐊᒻᒪ ᓇᒻᒥᓂᖃᐅᑎᓕᑦᑕᖃᖅᑲᑦ ᒪᑐᐃᖅᓯᒍᒪᔪᓂᒃ ᑕᐃᒪᐃᑦᑐᓂᒃ 

ᓂᐅᕕᕐᕕᓐᓂᒃ ᐊᔾᔨᒌᓐᖏᑦᑐᕈᓘᔭᕐᓂᒃ ᐊᑐᖅᑐᐊᕋᔅᓴᑦᑕᓕᒃ ᑮᓇᐅᔭᓂᒃ ᓄᓇᕗᒻᒥ ᓇᒻᒥᓂᖃᐅᑎᒥᒃ 

ᐊᑐᖅᑐᐊᕐᕕᖓᓂᒃ ᑯᐊᐳᕇᓴᖓᓂᒃ Conar−ᑯᑎᒍᓪᓘᓐᓃᑦ ᐊᒻᒪᓗ ᑕᒪᒃᑯᓄᖓ ᓇᓕᐊᓐᓄᑐᐃᓐᓇᖅ. 

ᓇᒻᒥᓂᖃᐅᑎᓕᖁᑎᑦᑎᓐᓄᑦ ᐃᑲᔪᕈᒪᑦᑎᐊᖅᑐᒍᑦ ᖃᓄᑐᐃᓐᓇᖅ ᒪᓕᒐᓕᕆᓂᒃᑯᓪᓘᓐᓃᑦ ᒪᓕᒐᕐᓂᐊᓂᒃᑯᑦ 

ᒪᑐᐃᖅᓯᒍᒪᔪᖃᕐᓂᖅᑲᑦ, ᓱᕐᕋᓇᖅᑐᒧᑐᐊᖑᓐᖏᑦᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 193 - 6(2): ᐃᓂᒃᓴᑭᒃᓴᖃᑦᑕᓐᓂᖅ ᓄᓇᓕᑦᑕ ᐋᓐᓂᐊᕕᖁᑎᖓᓂᒃ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᓇᐅᔮᕐᒥᐅᑦ ᓴᓪᓕᕐᒥᐅᓪᓗ. ᐅᖃᖅᑎᑦᑎᔩ ᐊᐱᖅᑯᑎᖃᕐᓂᐊᖅᑐᖓ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᑕᐃᑲᓂ ᐅᑭᐊᒃᓵᖑᔪᖅ ᐃᑉᐸᒃᓵᓂᑦᑎᐊᓵᖅ ᐃᒃᓯᕙᓂᖃᖅᑎᓪᓗᑕ ᐅᖅᑯᕐᒥᐅᓄᑦ ᐊᐱᖅᓱᖅᑕᐅᓚᐅᕐᒪᑦ 

ᐋᓐᓂᐊᖅᑐᓕᕆᔨ ᒥᓂᔅᑕ ᓄᓇᓕᖕᓃᓐᖔᖅ ᐱᓕᕆᔪᒪᓂᖅᓴᐅᓕᖅᖢᑎᒃ. ᑭᓯᐊᓂ ᓄᓇᓖᑦ ᐃᓚᖏᑦ ᐋᓐᓂᐊᕕᖏᑦ 

ᑎᑎᕋᕐᕕᒃᓴᖏᓐᓂᓪᓘᓐᓃᑦ ᐊᒥᒐᖅᓴᖅᑎᓪᓗᒋᑦ ᖃᓄᖅ ᑖᒃᑯᓂᖓ ᐱᓕᕆᐊᖃᕈᓐᓇᕐᒪᖔᑦ? ᑐᑭᓯᔪᒪᔪᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  20 

 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩᑦ ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᒃᑯᓂᖓ ᐊᐱᖅᕼᐅᖅᑑᓪᓗᐊᓚᐅᕐᒪᑦ 

ᐃᓛᒃ, ᐊᐱᕆᖕᒪᑦ. ᓄᓇᓕᖕᓂ ᐱᖁᑎᕗᑦ ᐃᒡᓗᕐᔪᐊᖁᑎᒋᔭᕗᑦ ᐊᔾᔨᒌᓐᖏᒻᒪᑕ ᐃᓚᖏᑦ ᐆᒃᑑᑎᒋᓗᒋᑦ ᑭᓐᖓᐃᑦ 

ᐅᕝᕙᓘᓐᓃᑦ ᓴᓂᑭᓗᐊᖅ ᐋᓐᓂᐊᕐᕕᒋᔭᖏᑦ ᓄᑕᐅᓂᖅᑰᖅᖢᑎᒃ ᐊᖏᓂᖏᓪᓗ ᓄᓇᓕᖕᓄᑦ ᓈᒻᒪᓈᖅᕼᐃᒪᑉᓗᑎᒃ. 

ᑎᑎᕋᕐᕕᓗᕿᖏᓪᓗ ᐱᓕᕆᔨᖏᓪᓗ ᓈᒻᒪᓈᕼᐃᒪᑦᓯᐊᖅᑐᑦ ᑭᕼᐃᐊᓂᑦᑕᐅᖅ ᐃᓚᖏᑦ ᓄᓇᓖᑦ 

ᐆᒃᑑᑎᑦᓯᐊᖅᑰᖅᖢᓂ ᕿᑭᑕᕐᔪᐊᖅ, ᑖᑉᑯᐊᓕ ᓄᓇᓖᑦ ᐊᕼᐃᖏᑦ ᓂᕈᑭᓗᐊᖅᑐᒥᒃ ᐱᓕᕆᕝᕕᖃᖅᖢᑎᒃ ᐊᒻᒪᓗ 

ᓄᓇᓕᐅᑉ ᐊᖏᓂᖓᓂᒃ ᐊᖑᒪᑦᓯᐊᖏᖦᖢᑎᒃ.  

 

ᕼᐆᖅ ᑕᒪᓐᓇ ᐱᔾᔪᑎᒋᖦᖢᒍ ᓇᐅᔮᓂᒃᑕᐅᖅ ᐆᒃᑑᑎᒋᓗᒍ ᖃᐅᔨᔭᕌᖓᑉᑕ ᓂᕈᑭᓗᐊᓕᖅᑐᖅ ᑕᒡᕙ 

ᐱᓕᕆᕝᕕᒋᔭᕗᑦ ᐅᑯᐊ ᒐᕙᒪᓕᕆᔨᒃᑯᑦ ᐱᓕᕆᖃᑎᒋᒋᐊᑉᑕᕋᑉᑎᒍ ᐋᓐᓂᐊᕐᕕᐅᑉ ᕼᐃᓚᑖᓂᒃ 

ᑎᑎᕋᖅᑖᕐᕕᖅᑖᖅᑑᓪᓗᐊᖏᒻᒪᖔᑉᑕ ᐱᑕᖃᕌᖓᑦ ᐱᓕᕆᖃᑎᒋᑉᓗᑎᒍ ᐊᖏᕈᑎᑎᒍᑦ ᑎᑎᕋᕐᕕᒃᕼᐋᓂᒃ 

ᓇᓂᕼᐃᕼᐅᖅᑐᒍᑦ ᐃᓛᓐᓂᒃᑯᑦ, ᑭᕼᐃᐊᓂ ᐊᑭᑐᔫᑎᓕᕆᓂᖅ ᑕᒪᓐᓇ ᑐᓗᖅᑕᕈᑕᐅᖃᑦᑕᕐᒪᑦ ᐃᓛᓐᓂᒃᑯᑦ.  

 

ᐅᒡᒍᓇᖅᑑᒐᓗᐊᖅ ᐅᕙᑦᑎᓐᓄᑦ ᐱᓕᕆᓇᔪᑦᑎᑉᓗᑕ ᑕᒪᓐᓇ ᐱᔾᔪᑎᒋᖦᖢᒍ ᐊᑭᑐᔫᑎᓂᒃ 

ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ ᑐᕌᖓᔪᓂᒃ ᐅᑭᐅᓂᒃ ᐊᒡᒋᖅᑐᓂᒃ ᐊᒃᕼᐅᕈᕐᓂᐊᖅᑐᒍᑦ. ᐊᒥᒐᖅᑐᓂᒃ 

ᖃᐅᔨᑎᑕᐅᔭᕌᖓᑦᑕ ᖃᓄᖅᑑᕆᐊᖅᑕᕋᓗᐊᖅᑐᒍᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᑎ. (ᑐᓵᔨᑎᒍᑦ) ᐅᖃᖅᑎ. ᐃᓂᑭᓗᐊᕐᓂᖓ ᓴᓪᓕᕐᒥ ᐋᓐᓂᐊᕕᖓᑕ ᐃᓱᒫᓗᓇᓐᓇᕆᓕᕐᒪᑦ. 

ᓂᓐᓂᐅᓗᐊᕐᓂᑯᒧᑦ ᑲᓐᖑᓇᖅᑐᓂᒃ ᑐᓵᖃᑦᑕᓕᕐᖓᑕ ᐃᓚᖏᑦ. ᐋᓐᓂᐊᕕᓕᐊᖅᓯᒪᔪᑦ ᑐᓵᔭᐅᖃᑦᑕᓕᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᑕᒪᒃᑯᐊᓂ ᑲᒪᒐᓱᐊᓲᖑᒻᒪᖔᖅ ᑐᓵᔭᐅᔭᕆᐊᖃᓐᖏᑦᑐᓂᒃ 

ᑲᓐᖑᓇᖅᑐᓂᒃ ᐊᑦᑕᓇᕆᐊᖃᓐᖏᑦᑐᓂᓪᓗ ᐊᑲᐅᔭᕆᐊᖃᖅᑐᓂᓗ ᐋᓐᓂᐊᕕᓕᐊᖅᑐᖃᖅᑎᓪᓗᒍ. ᐋᓐᓂᐊᕕᒻᒥ 

ᐱᔨᑦᑎᕋᖅᑐᖃᖅᑎᓪᓗᒍ ᓄᓇᓕᓐᓂᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ, 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ ᒪ’ᓈᑉᐸᕋᓗ ᒪᓕᒐᐅᓕᖅᑎ (ᑐᓵᔨᑎᒍᑦ) ᑕᐃᒪᓕ ᐅᖃᕋᑖᕋᒪ 

ᖃᐅᔨᒪᒐᓗᐊᖅᑐᒍᑦ ᐃᓚᖏᓐᓂᒃ ᓄᓇᓕᓐᓂ ᑕᐃᒃᑯᐊ ᓂᓐᓂᐅᓗᐊᓕᕐᖓᑕᐃᓛᒃ ᐱᕕᑭᓗᐊᓕᕐᖓᑕ. ᑕᒪᓐᓇ 

ᐊᑲᐅᒋᓐᖏᓪᓚᕆᑦᑖᓗᕋᓗᐊᕋ ᒥᓂᔅᑕᐅᓪᓗᖓ. ᖃᐅᔨᒪᔪᒍᑦ ᐃᖅᓯᖅᑐᖃᕋᐃᒻᒪᑦ ᐋᓐᓂᐊᕕᓕᐊᖅᑐᓂᒃ 

ᐋᓐᓂᐊᕕᓕᐊᖃᑦᑕᕐᖓᑕ ᐃᓛᓐᓂᒃᑯᑦ ᓈᒻᒪᖏᑦᑐᓄᑦ.  

 

ᐃᖅᑲᓇᐃᔭᖅᑎᑎᓐᓄᓪᓗ ᓈᒻᒪᖃᑦᑕᖏᒻᒥᔪᖅ ᐊᑦᑐᐃᓂᕐᓗᖃᑦᑕᕐᒥᔪᖅᑕᐅᖅ ᐃᖅᑲᓇᐃᔭᖅᑎᑎᓐᓄᑦ. 

ᑕᑯᓐᓇᓐᖑᐊᕈᕕᑦ ᓘᑦᑖᖑᒍᕕᓪᓘᓐᓃᑦ ᓄᓇᓕᒻᒧᑦ ᑎᑭᑦᑕᖅᑯᑎᑦ ᐋᓐᓂᐊᕕᒻᒨᑕᖅᑯᑎᑦ ᑕᑯᓗᑎᓪᓗ ᓈᒻᒪᖏᑦᑐᓂᒃ. 

ᑕᐃᒫᒃ ᐱᐅᑦᑎᐊᖏᓪᓚᕆᑦᑐᓂᒃ ᐃᖅᑲᓇᐃᔭᖅᑎᑎᓐᓄᑦ ᐅᓂᒃᑳᖑᓕᖅᑎᑦᑎᓲᖑᒻᒪᑦ. ᑮᓇᐅᔭᓂᒃ 

ᐃᓕᐅᖅᑲᐃᑲᓐᓂᕆᐊᖃᖅᑐᒍᑦ ᐱᖁᑎᕐᔪᐊᓕᐅᕈᑎᔅᓴᓂᒃ ᐃᓱᒪᓕᕆᔨᒃᑯᓐᓄᑦ, ᐋᓐᓂᐊᖅᑕᐃᓕᓕᕆᔨᒻᒧᑦ 

ᐊᒻᒪᓗᑦᑕᐅᖅ ᐊᑦᑐᓗᕐᓇᖅᑐᓄᑦ ᐋᓐᓂᐊᓄᑦ ᐱᓕᕆᔪᖃᒃᑲᓐᓂᕆᐊᖃᕆᓪᓗᓂ ᓄᓇᓕᓐᓂᑦᑕᐅᖅ ᐃᓗᐊᓂ 

ᐱᓕᕆᔪᖃᒃᑲᓐᓂᕆᐊᖃᕆᓪᓗᓂ.  

 

ᐋᑐᕚᒥ ᑕᐃᒪ ᒐᕙᒪᑐᖃᒃᑯᑦ ᒥᓂᔅᑕᐅᖃᑎᒃᑲ ᑲᑎᒪᖃᑎᒋᕋᑖᔪᒐᒃᑭᑦ. ᐋᓐᓂᐊᕕᒃ ᓄᓇᕘᒻᒥ 

ᐃᓚᒋᐊᖅᑕᐅᒋᐊᖃᓪᓚᕆᑦᑐᐊᓗᐃᑦ. ᓴᓪᓕᕐᒥᑦᑕᐅᖅ 7−ᒋᔭᐅᔪᖅ ᓇᓪᓕᑭᑕᖅᑕᐅᒐᔭᖅᑐᓄᑦ ᐋᓐᓂᐊᕕᑦᑖᕋᔭᖅᑐᓄᑦ 

ᐊᓯᓂᑦᑕᐅᒐᔭᖅᑐᓄᓂᓛᒃ ᐋᓐᓂᐊᕕᖏᑦ. ᒫᓐᓇ 7−ᒋᔭᖓᓐᓃᒻᒪᑦ ᓱᓕ. ᑖᓐᓇ ᓱᒃᑲᓕᓂᖅᓴᐅᖁᓇᖅᑑᒐᓗᐊᖅ. 

ᒥᓂᔅᑕᐅᓪᓗᖓ ᐊᔭᐅᕆᔾᔪᑎᒌᓐᓇᕐᓂᐊᖅᑕᕋᓗᐊᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ ᒥᓂᔅᑕ ᐊᔭᐅᖅᑐᖅᐸᕋᓗ ᐊᑐᓂ ᓄᓇᓖᑦ ᐋᓐᓂᐊᕕᒃᑖᕆᐊᓖᑦ 

ᐅᖃᐅᓯᕆᖅᑲᐅᒌᖅᑕᕋ. ᑖᒃᑯᐊ ᐱᔾᔪᑎᒋᓪᓗᒋᑦ ᐊᔭᐅᖅᑐᒃᑲᓐᓂᕈᒪᕙᒃᑲ ᓴᓪᓖᑦ ᐋᓐᓂᐊᕕᒃᑖᕆᐊᖃᕐᒪᑦ ᓄᑖᒥᒃ. 

ᓄᑖᖅᑕᖃᓐᖏᒻᒪᑦ ᑕᐃᑲᓂ ᓄᓇᓕᖕᓂᑦ ᓱᓇᑐᐃᓐᓇᕐᓂᒃ ᓴᓇᔭᐅᓯᒪᔪᖅ ᒫᓐᓇ 5-6 ᓄᑖᖑᔪᑐᐊᑦᑎᐊᖑᔪᖅ 

ᐊᑯᓂᑲᓪᓚᒡᓗ ᑕᑯᓯᒪᓐᖏᖦᖢᑎᒃ ᑕᒪᒃᑯᓂᖓ ᐱᔭᐅᔭᕆᐊᖃᖅᑐᓂᒃ. ᐋᓐᓂᐊᕕᖕᒥ ᑖᔅᓱᒥᖓ 

ᓯᕗᓪᓕᐅᔾᔨᖁᔨᒐᓗᐊᖅᐳᖓ ᑕᐃᑯᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. (ᑐᓵᔨᑎᒍᑦ) ᓴᓪᓕᕐᒥ ᑕᐃᓐᓇ ᐋᓐᓂᐊᕕᒃ ᑖᒃᑯᐊ 

ᑐᓴᐅᒪᔾᔪᑏᒃ ᓵᑦᑎᓐᓃᑦᑐᑦ ᒪᓕᒃᖢᒋᑦ. ᐃᖕᓇ ᒥᑭᓗᐊᕐᒪᑦ ᓄᓇᓖᑦ ᐊᖏᒡᓕᕙᓪᓕᐊᑎᓪᓗᒋᑦ ᑕᐃᓐᓇ 

ᒥᑭᔫᖏᓐᓇᕐᒪᑦ. ᐊᒃᓱᕉᑎᒌᓐᓇᕐᓂᐊᖅᑕᕗᑦ ᐱᓗᐊᕐᓗᒋᑦ ᑕᒪᒃᑯᐊ ᐱᖁᑎᕐᔪᐊᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑰᔪᒍᑦ 

ᐊᑕᐅᓯᑯᓗᒃ ᖃᐅᔨᒪᔭᕋ. ᑕᐃᓐᓇ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᖢᓂ ᑮᓇᐅᔭᓂᒃ ᐱᔪᓐᓇᖅᓯᓚᐅᖅᑐᒍᑦ 

ᐸᓂᖅᓰᕕᒃ ᐱᓪᓗᒍ. ᐋᓐᓂᐊᕖᑦ ᐅᖃᐅᓯᕆᓗᒋᑦ ᑮᓇᐅᔭᓂᒃ ᓴᓂᕐᕙᐃᓯᒪᓐᖏᑦᑐᒍᑦ.  

 

ᐱᖁᑎᕐᔪᐊᑦ ᑕᒪᒃᑯᐊ ᓴᓇᔭᐅᔪᓐᓇᖅᑐᑦ ᓄᓇᕗᒻᒥ ᐊᒻᒪᓗ ᐊᑭᓕᖅᓱᖅᑕᐅᓗᑎᒃ ᑲᓇᑕᐅᑉ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ ᑕᒪᒃᑯᓂᖓ ᐱᑕᖃᓐᖏᑦᑐᖅ, ᑕᐃᒪᐃᑦᑐᓂᒃ ᑕᑯᒃᑲᓐᓂᕈᒪᔪᖓ ᓄᓇᕗᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦ ᑲᑐᔾᔨᓗᑎᒃ ᑮᓇᐅᔭᓂᒃ ᓴᕐᕙᐃᖃᑦᑕᕐᓗᑎᒃ. ᐊᒃᑐᐃᓂᖃᖅᑐᓪᓚᕆᐊᓘᖕᒪᑦ ᐃᓄᖕᓂᒃ. 

ᐊᒃᓱᕉᑎᒌᓐᓇᖅᑕᕋ ᑲᑎᒪᖃᑎᖃᓕᕌᖓᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ 

ᕚᓐᑰᕗᒥ ᑲᑎᒪᒃᑲᓐᓂᓕᕈᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖏᑦ ᐱᓇᓱᐊᕈᓯᐅᓂᐊᖅᑐᒥᒃ 

ᐊᒃᓱᕉᑎᒋᒃᑲᓐᓂᕐᓂᐊᖅᑕᕋ. ᖁᔭᓐᓇᒦᒃ ᐅᖃᖅᑎ. 

 

ᐃᓚᖓ ᑲᑎᒪᔨ: ᐃᓛᒃ, ᐃᓛᒃ! 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᑦ ᒪᓕᒐᓕᐅᖅᑎ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 194 - 6(2): ᐃᒡᓗᓕᒑᔾᔫᑉ ᐃᓕᓐᓂᐊᕝᕕᐊᑕ ᐱᔪᒪᓂᖃᓐᓂᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓗᒃᑯᑦ ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ ᓄᓇᕗᒻᒥᐅᑦ ᑲᑎᒪᔨᐅᖃᑎᒃᑲ. (ᑐᓵᔨᑎᒍᑦ) ᐅᖃᖅᑎ, 

ᐅᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᓯᕗᓪᓕᖅᐹᒥᒃ ᑖᓐᓇ ᒥᓂᔅᑕᕆᐅᔭᔪᖅ ᖁᔭᓕᔪᒪᔭᕋ ᐊᐱᖅᑯᑎᒋᔭᓐᓄᑦ ᑭᒡᒍᑎᓂᒃ ᓴᖅᑭᑦᑎᓚᐅᕐᒪᑦ 

ᐊᐱᖅᑯᑎᖃᓚᐅᖅᑎᓪᓗᖓ ᐊᒃᑑᑉᐱᕆ 26−ᒥ. ᑎᑎᖅᑲᖏᓄᑯᐊ ᓴᖅᑭᓚᐅᖅᑕᒃᑲ ᒪᓕᒐᓕᐅᕐᕕᖕᒧᑦ ᐃᓗᓕᖏᑦ 

ᐅᖃᐅᓯᕆᔪᒪᓪᓗᒋᑦ. ᓂᐱᓕᐅᖅᑕᐅᒐᑦᑕ ᐃᓕᓴᐃᔨᒥᒃ ᐃᒡᓗᓕᒑᕐᔪᖕᒧᑦ ᕕᒃᑐ ᓴᒻᒧᖅᑑᑉ ᐃᓕᓐᓂᐊᕐᕕᖓᓂ 

ᐊᑕᐅᓯᒃᑲᓐᓂᕐᒥᒃ ᐱᔪᒪᓚᐅᓐᖏᑦᑐᖓ. ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᑐᒃᓯᕌᕆᔭᐅᑎᓪᓗᒍ ᐃᑲᔪᖅᓯᑦᑎᐊᖅᑕᕋ 

ᐊᒻᒪᓗ ᒥᓂᔅᑕᒧᑦ ᑕᒪᓐᓇ ᐅᖃᐅᓯᕆᓚᐅᖅᖢᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᐅᓚᐅᕐᒪᖓ ᑕᐃᕕᑦ ᖃᑕᒑᑦᑎᐊᕐᒧᑦ ᐃᒡᓗᓕᒑᕐᔪᖕᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦᑕ ᐃᒃᓯᕙᐅᑕᖓᑦ. ᐱᔾᔪᑎᒋᓪᓗᒋᑦ ᑕᐃᒃᑯ ᑎᑎᖅᑲᑦ ᐃᓕᓴᐃᔨᑖᒃᑲᓐᓂᕈᒪᓚᐅᕐᒪᑦ ᖃᓪᓗᓈᑎᑐᑦ 

ᐅᖃᐅᓯᕐᒥᒃ ᐃᓕᓴᐅᔨᐅᓇᔭᖅᑐᒥᒃ ᕕᒃᑐ ᓴᒻᒧᖅᑐᖅ ᐃᓕᓐᓂᐊᕐᕕᐊᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᐃᒡᓗᓕᒑᕐᔪᖕᒥ ᐃᓕᓐᓂᐊᖅᑐᓕᕆᔨᒃᑯᑦ ᐃᒃᓯᕙᐅᑕᖓᓐᓃᓐᖔᖅᑐᑦ. ᑕᐃᒃᑯᐊ ᑎᑎᖅᑲᑦ ᐱᓚᐅᖅᑕᕗᑦ 

ᒪᓕᒐᓕᐅᖅᑎᐅᖃᑎᓐᓄᐊᖅᑕᐅᓚᐅᖅᓯᒪᖕᒪᑦ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥᒃ ᑭᐅᓚᐅᖅᑐᖓ 

ᒪᓕᒐᐅᖅᑎᐅᖃᑎᓐᓄᑦ ᑕᐃᓐᓇ ᑎᑎᖅᑲ ᐱᓪᓗᒍ ᐊᒻᒪᓗ ᑕᐃᒃᑯᐊ ᑭᐅᓂᐊᖅᖢᑎᒃᑯ ᑎᑎᕋᓚᐅᖅᑐᑦ 

ᐃᒡᓗᓕᒑᕐᔪᖕᒥ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑎᑎᕋᖅᑕᒥᓂᒃ ᐅᕙᓐᓄᑦ ᑎᑎᕋᕋᒥ ᒥᓂᔅᑕ 

ᐃᒪᐃᓕᓚᐅᕐᒪᑦ ᐃᒫᒃ, ᑖᓐᓇ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᑉᐸᑦ ᐅᑭᐅᖅᓯᐅᒻᒥᒃ ᑲᑎᒪᕐᔪᐊᓕᕐᒥᒍᑎᒃ 2022-2023−ᒥ 

ᐃᒡᓗᓕᒑᕐᔪᒃ ᑕᐃᒪ ᐊᑕᐅᓯᒃᑲᓐᓂᕐᒥᒃ ᐃᓕᓴᐃᔨᑖᕈᓐᓇᕐᓂᐊᖅᑐᖅ ᐃᓕᓐᓂᐊᕐᓇᐅᑉ ᐊᕐᕌᒍᐊ 2023-2024 

ᐊᑐᓕᖅᐸᑦ. ᑕᕝᕗᖓ ᐃᓱᓕᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᓐᓇ ᒥᓂᔅᑕ ᒪᓕᒐᓕᐅᖅᑎᓂᒃ ᐊᖏᖅᑕᐅᔪᒪᖕᒪᖔᖓ ᐊᑕᐅᓯᕐᒥᒃ 

ᐃᓕᓴᐃᔨᒃᑲᓐᓂᕐᒥᒃ ᐱᔪᒪᑎᓪᓗᒋᑦ ᕕᒃᑐ ᓴᒻᒧᖅᑑᑉ ᐃᓕᓐᓂᐊᕐᕕᖓᓐᓂ ᐃᒡᓗᓕᒑᕐᔪᖕᒥ ᒫᓐᓇ ᐊᖏᖅᑎᐊᖅᑐᖓ. 

ᓂᕈᐊᖅᑎᑦᑎᓂᐊᕈᕕᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒋᖕᒪᒍ. ᐃᓕᓴᐃᔩᑦ ᐃᒡᓗᓕᒑᕐᔪᖕᒥ ᐱᔾᔪᑎᒋᓪᓗᒍ ᑕᐃᓐᓇ ᐃᓕᓴᖅᑏᑦ ᐅᓄᕐᓂᖏᑦ ᓄᑖᑦ 

ᐋᖅᑭᒃᑕᐅᓚᐅᕐᒪᑕ ᐊᑕᐅᓯᒃᑲᓐᓂᕐᒥᒃ ᐃᓕᓯᒃᑲᓐᓂᕐᓂᐊᖅᑐᖅ ᐊᕐᕌᒍ. ᐊᑕᐅᓯᒃᑲᓐᓂᕐᒥᒃ ᐃᓚᔭᐅᓂᐊᖅᑐᑦ 

ᐃᓕᓴᐃᔩᑦ. ᑖᓐᓇ ᐃᓱᒪᖅᓲᑎᒋᔭᐅᓂᐊᖅᖢᓂ ᖃᓪᓗᓈᑎᑐᑦ ᐅᖃᕆᐅᖅᓴᓂᕐᒥᒃ ᐃᓕᓴᐃᔨᒋᔭᐅᔪᒪᒃᐸᑦ 

ᑕᐃᒪᐃᑦᑐᓐᓇᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑐᑭᓯᑦᑎᐊᕈᒃᑯ ᑖᓐᓇ ᒥᓂᔅᑕᕆᔭᐅᔪᖅ ᐅᑭᐅᖅᓯᐅᒻᒥᒃ 

ᑲᑎᒪᕐᔪᐊᓕᖅᑎᓪᓗᑕ ᒪᓕᒐᓕᐅᖅᑏᑦ ᐊᖏᖅᑎᑕᐅᓇᓱᖕᓂᐊᕐᒥᖕᒪᑕ ᑮᓇᐅᔭᓂᒃ ᐊᐅᓚᔾᔪᑎᓄᑦ ᐊᑐᖅᑐᒃᓴᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ. ᐊᑐᓕᖅᑎᑕᐅᖁᓪᓗᒋᑦ ᓄᑖᑦ ᐃᖅᑲᓇᐃᔭᖅᑎᓄᑦ ᒪᓕᒐᐃᑦ ᐊᒻᒪᓗ ᐃᓕᓴᐃᔩᑦ 

ᐅᓄᖅᓯᒃᑲᓐᓂᕐᓗᑎᒃ ᓄᓇᕘᓕᒫᒥ. ᑖᒃᑯᐊ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 2023-2024 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᒃᐸᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓪᓗᓇᐅᔭᕆᐅᖅᓴᓂᕐᒥᒃ ᐃᓕᓴᐃᔨᑖᖃᒃᑲᓐᓂᕐᓂᐊᕐᒪᖔᑦ ᕕᒃᑐ ᓴᒻᒧᖅᑑᑉ 

ᐃᓕᓐᓂᐊᕐᕕᖓᓐᓄᑦ ᑕᐃᒫᒃ ᐃᒡᓗᓕᒑᕐᔪᖕᒥ ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᓚᐅᕐᒪᑕ. ᑕᐃᒃᑯᐊ ᑐᒃᓯᕌᕆᔭᐅᔪᑦ 

ᒪᓕᒡᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᑕᐃᒃᑯᐊ 

ᐃᓕᓴᐃᔩᑦ ᐊᒻᒪᓗ ᖃᔅᓯᓂᒃ ᐃᓕᓴᐃᔪᓐᓇᕐᒪᖔᑦ ᑕᒪᒃᑯᐊ ᐋᖅᑭᒃᑕᐅᓯᒪᖃᑦᑕᕐᒪᑕ ᐃᓕᓴᐃᔨᑖᒃᑲᓐᓂᕈᓐᓇᕐᓂᐊᕋᒥ 

ᐊᒻᒪᓗ ᑭᖑᓪᓕᖅᐹᖅ ᐅᖃᖅᑲᐅᔭᕋ ᐅᑎᕐᕕᒋᓗᒍ. ᐊᕐᕌᒍᑦ ᑖᒃᑯᐊ ᐸᕐᓇᐅᑏᑦ ᐊᑐᓕᖅᑎᑕᐅᕙᓪᓕᐊᒃᐸᑕ ᕕᒃᑐ 

ᓴᒻᒧᖅᑑᑉ ᐃᓕᓴᕐᕕᖓ ᐊᑕᐅᓯᒃᑲᓐᓂᕐᒥᒃ ᐃᓕᓴᐃᔨᒥᒃ ᐃᓚᔭᐅᓂᐊᖅᑐᖅ. ᖃᓪᓗᓈᑎᑐᑦ ᐃᓕᓐᓂᐊᕆᐅᖅᓴᓂᕐᒥᒃ 

ᐃᓕᓴᐃᔨᓐᖑᕈᓐᓇᕐᓗᑎᒃ.  

 

ᑕᐃᒃᑯᐊ ᕕᒃᑐ ᓴᒻᒧᖅᑐᒥ ᐃᓕᓴᖅᑐᑦ 107.5−ᖑᖕᒪᑕ. ᑕᐃᒪᐃᑦᑑᖕᒪᑦ. ᑕᐃᒃᑯᐊ ᒪᓕᒐᐃᑦ ᒪᓕᒡᓗᒋᑦ 10.75 

ᐃᓕᓴᐃᔩᑦ ᐊᑕᐅᓯᕐᒧᑦ ᐃᓕᓴᖅᑎᒧᑦ. ᐃᓚᖏᑦ ᐃᖅᑲᓇᐃᔭᖅᑏᑦ ᑕᕝᕙᓂ ᓈᓴᖅᑕᐅᖃᓯᐅᔾᔭᐅᓯᒪᓐᖏᑦᑐᑦ ᓲᕐᓗ 

ᐃᓕᓴᐃᔩᑦ ᐃᑲᔪᖅᑎᖏᑦ 12.13−ᖑᒻᒪᑦ ᕕᒃᑐ ᓴᒻᒧᖅᑑᑦ ᐃᓕᓴᐃᔨᖓ ᓈᓴᐅᑎᖏᑦ ᓈᒪᖕᒪᑕ ᐊᕐᕌᒍᑦ 

ᐃᓕᓴᐃᔨᑖᒃᑲᓐᓂᖅᐸᑕ ᑕᐃᒪ ᕕᒃᑐ ᓴᒻᒧᖅᑑᑉ ᐃᓕᓐᓂᐊᕐᕕᖓᓐᓂ 9.77−ᒧᑦ ᑎᑭᓐᓇᔭᖅᑐᖅ. ᐊᒻᒪᓗ ᓂᕆᐅᒃᖢᖓ 

ᐃᓕᓴᐃᔨᑖᒃᑲᓐᓂᓛᕐᓂᐊᕐᓂᖏᓐᓂᒃ ᐊᕐᕌᒍ ᐅᑯᐊ ᑮᓇᐅᔭᑦ ᐊᖏᖅᑕᐅᒃᐸᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 195 - 6(2): ᐆᒻᒪᖅᑯᑎᓕᐅᕈᑎᖓ ᓄᓇᓕᐅᑉ ᑭᖑᕝᕕᖅᑕᐅᓂᒃᓵᓄᑦ ᓴᓂᕋᔭᖕᒥᑦ (ᖃᐃᕐᓂᖅ) 

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  23 

 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓇ ᐊᐱᖅᑯᑎᒋᔪᒪᔭᕋ ᖁᓪᓕᖅ ᐆᒻᒪᖅᑯᑎᓕᕆᔨᖏᑕ 

ᒥᓂᔅᑕᖓᓐᓄᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐆᒻᒪᖅᑯᓯᐅᕐᕖᑦ.  

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᐱᓇᓱᐊᕈᓯᐅᓚᐅᖅᑐᒥ ᑐᐊᕕᕐᓇᖅᑐᖅᓯᐅᓕᓚᐅᕋᑦᑕ ᓴᓂᕋᔭᖕᒥ ᑕᐃᓐᓇ ᐆᒻᒪᖅᑯᓯᐅᕐᕕᒃ 

ᓄᖅᑲᖅᑐᐊᓘᓚᐅᖅᓯᒪᖕᒪᑦ. ᐅᓇ ᐊᐱᖅᑯᑎᒋᔪᒪᔭᕋ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓃᓐᖔᖅᑐᑦ 2020-2021−ᒥ 

ᑕᐃᒃᑯᐊ ᓄᑕᐅᓐᖏᓐᓂᖏᑦ ᐆᒻᒪᖅᑯᓯᐅᕐᕖᑦ 40 ᐅᖓᑖᓂᒎᖅ ᐅᕙᓐᓂᓪᓘᓐᓃᑦ ᐃᓐᓇᐅᓂᖅᓴᖅ.  

 

ᐅᓇ ᐊᐱᖅᑯᑎᒋᔪᒪᔭᕋ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᖃᓄᖅ ᓯᕗᓪᓕᐅᔾᔨᕙᓪᓕᐊᓕᕌᖓᑎᒃ ᓄᑖᕐᓂᒃ 

ᓴᓇᕙᓪᓕᐊᓂᐊᖅᖢᑎᒃ ᖃᓄᖅ ᐋᖅᑭᒃᓱᖅᑕᐅᓯᒪᖃᑦᑕᖅᐸᑦ ᑕᐃᒃᑯᐊ ᓄᑕᐅᓐᖏᑦᑐᑦ ᓯᕗᓪᓕᐅᔾᔭᐅᓂᐊᕐᓂᖏᑦ? 

ᐊᒻᒪᓗ ᓴᓂᕋᔭᒃ ᓄᑕᐅᓐᖏᓐᓂᖅᐹᒥᒃ ᓱᑯᑦᑎᐊᓃᖅᐸᓪᓕ ᓴᓂᕋᔭᒃ? ᓄᑖᒥᒃ ᖃᖓ ᓴᓇᕕᐅᓛᖅᐸ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐄ, ᓴᓂᕋᔭᒃ ᑕᐃᓐᓇ ᐆᒻᒪᖅᑯᓯᐅᕐᕕᖓ ᓄᑕᐅᔪᓐᓃᖅᐸᓪᓕᐊᖕᒪᑦ ᐅᕙᓐᓂᓪᓘᓐᓃᑦ ᐃᓐᓇᐅᓂᖅᓴᐅᖅᑰᕐᒪᑦ. 

ᑕᐃᒃᑯᐊ ᓴᓇᕕᐅᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐃᓗᓕᖃᐅᓲᖑᖕᒪᑕ ᐊᑦᑕᕐᓇᕐᔭᐃᖅᑕᐅᓯᒪᓂᖓ, 

ᐃᑯᒪᐃᓐᓇᖃᑦᑕᕐᓂᖓ, ᓄᑕᐅᓐᖏᓐᓂᖓ. ᐅᓄᖅᑐᓂᒃ ᐃᓗᓕᖃᐅᓲᖑᖕᒪᑕ, ᕿᒥᕐᕈᓇᖅᑕᐅᓕᕌᖓᒥᒃ ᑕᐃᒃᑯᐊ 

ᐆᒻᒪᖅᑯᓯᐅᕐᕖᑦ. ᐃᖅᑲᐅᒪᒍᒪ ᓴᓂᕋᔭᖏᓐᓇ ᑕᓪᓕᒪᖓᑦ, ᑎᓴᒪᖓᑦ, ᑕᓪᓕᒪᖓᓂᐅᖅᑰᖅᑐᕐᖏᓐᓇ. 1, 2, 

3−ᓯᒪᔪᑦ ᒪᓕᒡᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᓴᓂᕋᔭᒃ ᑕᐃᒪ ᓄᑖᒥᒃ 

ᐆᒻᒪᖅᑯᓯᐅᕐᕕᒃᑖᕆᐊᓕᒃ. ᐅᖃᕆᐊᖃᖅᑲᐅᒐᒪ ᖁᓪᓕᒃᑯᑦ ᒥᓂᔅᑕᖓ ᐊᒻᒪᓗ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖏᑦ ᑎᑭᓚᐅᕐᒪᑕ ᖁᔭᓕᔭᒃᑲ. ᐅᖃᖅᑳᕆᐊᖃᖅᑲᐅᒐᓗᐊᕋᒪ. ᑕᒻᒪᕈᒪ, ᑕᓪᓕᒪᐅᖕᒪᑕᐃᒃᑯᐊ 

2020-2021−ᒥ ᐃᓕᔭᐅᔪᒃᓴᐅᑕᐅᓚᐅᖅᑑᒐᓗᐊᑦ ᑐᐊᕕᕐᓇᖅᑐᒦᓕᓚᐅᕋᑦᑕ ᑐᒡᓕᐊᓂᒃ. ᒪᕐᕈᐊᖅᑎ 

ᑐᐊᕕᕐᓇᖅᑐᒦᓯᒪᓕᕋᑦᑕ. ᖁᓪᓕᒃᑯᑦ ᑕᒪᒃᑯᓂᖓᖃᐃ ᓄᑖᓂᒃ ᓴᓇᔭᐅᕙᓪᓕᐊᔪᓂᒃ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹᑦ 

ᑎᓴᒪᖓᑦ ᑕᓪᓕᖓᓃᓐᓇᑦᑕ ᐆᒃᑑᑎᒋᔭᐅᓗᓂ ᑕᐃᓐᓇ ᓴᓇᕕᐅᔪᓐᓇᕐᒪᑦ.  

 

ᒥᓂᔅᑕᖃᐃ ᑭᐅᔪᓐᓇᖅᐸ ᐃᒻᒪᖃ ᖃᔅᓯᑐᕋᔭᕐᒪᖔᑦ ᖃᐅᔨᓴᖅᑕᐅᓚᐅᕐᓗᓂ. ᖃᓄᐃᓕᖓᕙᓪᓕᑭᐊᖅ ᖁᓪᓕᒃᑯᑦ 

ᐆᒻᒪᖅᑯᓯᐅᖅᑎᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᓄᑕᐅᓂᖅᓴᐃᑦ ᐊᑐᖅᑕᐅᕙᓪᓕᐊᖕᒪᑕ 

ᑕᒫᓂ ᑲᓇᑕᒥ ᓇᒥᓕᒫᖅ. ᖁᓪᓕᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑲᑎᒪᖃᑎᖃᖃᑦᑕᖅᓯᒪᔪᑦ ᓄᑖᓂᒃ 

ᐊᑐᖅᐸᓪᓕᐊᔪᒪᓕᖅᑎᓪᓗᑕ ᒫᓐᓇ. ᐄ, ᓯᕗᓂᒃᓴᑦᑎᓐᓂ ᑕᑯᓛᑐᐃᓐᓇᖅᑕᕗᑦ. ᒫᓐᓇ ᑲᑎᖅᓱᐃᑐᐃᓐᓇᖅᑐᒍᑦ 

ᖃᓄᐃᓕᖓᖕᒪᖔᖏᑦ ᑐᑭᓯᑦᑎᐊᕐᓂᐊᕋᑦᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑖᓐᓇ ᑭᐅᖕᒪᒍ. 

ᐅᑯᓇᓂ ᓱᓕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ. ᐅᓇ ᑭᖑᓪᓕᖅᐹᕆᓪᓗᒍ ᐊᐱᖅᑯᑎᒋᔪᓐᓇᖅᑕᕋᖃᐃ. ᓴᓂᕋᔭᒃ 

ᑎᓴᒪᒋᔭᐅᖕᒪᑦ ᑕᓪᓕᒪᒋᔭᐅᖕᒪᓪᓘᓐᓃᑦ ᑕᐃᒪᐃᓕᖅᑲᐅᖕᒪᑦ. ᖁᕝᕙᕆᐊᖅᑕᐅᒃᑲᓐᓂᕈᓐᓇᓐᖏᓛᖅ 

ᓄᑕᐅᓐᖏᓐᓂᖅᐹᖑᓂᖓ ᐱᔾᔪᑎᒋᓪᓗᒍ? ᒪᑯᐊ ᐊᑭᑐᔪᖅᑎᕈᑎᒃᓴᑦ ᑕᑯᓗᒋ ᑎᓴᒪᒋᔭᐅᔪᒦᑉᐸᑦ ᓴᓂᕋᔭᒃ ᒥᓂᔅᑕᒧᑦ 

ᓇᓗᓇᐃᖅᓯᔪᓐᓇᖅᐸᕌ ᓱᒃᑲᓂᖅᓴᒃᑯᑦ ᓴᓇᕕᐅᔪᓐᓇᓐᖏᓚᖃᐃ? ᖁᔭᓐᓇᒦᒃ ᐅᖃᖅᑎ. 

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  24 

 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᒃᓱᕉᑎᖃᕐᒪᑦ. ᒫᓐᓇ 

ᓇᓗᓇᐃᖅᓯᔪᓐᓇᓐᖏᑦᑐᖓ ᓴᓂᕋᔭᒃ ᓯᕗᒧᐊᒃᑕᐅᒃᑲᓐᓂᕈᓐᓇᕐᒪᖔᑦ ᒪᓕᒐᐃᑦ ᒪᓕᖃᑦᑕᕋᑦᑎᒃᑯᑦ. ᒫᓐᓇ ᑖᒃᑯᐊ 

ᑐᖏᓕᕇᖅᓱᖅᓯᒪᓂᖏᑦ ᒪᓕᑐᐃᓐᓇᕐᓗᑎᒃᑯᑦ ᐊᑐᓚᐅᑲᖕᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 196 - 6(2): ᓄᕙᓐᓇᕐᔪᐊᖅ-19 ᑕᑯᒃᓴᕈᖅᐸᓪᓕᐊᔪᑦ ᓄᓇᕘᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᒪᔭᕋ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᓪᓗᒥ. ᑕᐃᒪ ᓱᓕ 

ᓄᓇᕐᔪᐊᒥ ᓄᕙᖕᓇᕐᔪᐊᖅ 19 ᐱᕙᓪᓕᐊᖏᓐᓇᕐᒪᑦ, ᓄᓇᕘᒻᒥᑦᑐᓂᒃ ᓱᓕ ᐅᓪᓗᒥᐅᔪᖅ ᐊᒻᒪ 

ᐅᓄᖅᓯᕙᓪᓕᐊᓪᓗᑎᒃ. ᐊᐱᕆᔪᒪᔭᕋ ᐋᓐᓂᐊᕕᖕᒧᑦ ᐅᓂᖅᐸᓪᓕᐊᔪᑦ ᓄᓇᕘᒻᒥ ᐅᓄᖅᓯᕙᓪᓕᐊᖕᒪᖔᑕ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩᑦ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ ᑕᒪᑐᒪ ᒥᒃᕼᐋᓄᑦ 

ᓄᕙᖕᓇᕐᔫᑉ. ᒫᓐᓇᐅᔪᖅ ᑐᑭᕼᐃᐅᒪᔭᒃᑯᑦ ᐋᓐᓂᐊᕐᕕᖕᒧᑦ ᐃᕼᐃᖅᑎᑕᐅᕙᓪᓕᐊᔪᑦ ᐊᒥᕼᐅᓐᖑᖅᐸᓪᓕᐊᓂᖓᑕ 

ᒥᒃᕼᐋᓄᑦ ᑐᕼᐊᖅᑎᑕᐅᕼᐃᒪᓐᖏᑦᑐᖓ. ᑭᕼᐃᐊᓂ ᐃᖢᐊᖅᕼᐊᐃᔨᒃ ᐹᑐᓴᓐ ᓂᕆᐅᖁᔨᓚᐅᕐᒪᑦ ᑕᒫᓂᒎᖅ 

ᐅᑭᐊᒃᕼᐋᒥ ᐱᑕᖃᕐᓂᐊᕋᕼᐅᑉᓗᓂᐅᒃ ᐊᒥᕼᐆᓐᖏᖅᕼᐃᒪᓂᖏᑦ ᖃᑉᓗᓈᑎᑐᑦ wave ᓂᕆᐅᖁᔨᓚᐅᕐᒪᑎᒍᑦ 

ᑕᒪᓐᓇ ᐃᕼᐅᒪᒋᔭᐅᑦᓯᐊᕐᓂᐊᖅᐳᖅᑐᖅ.  

 

ᑕᒪᒃᑯᐊ ᑲᑎᑦᑕᕌᖓᑕ ᓄᕙᖕᓂᑐᐃᓐᓇᖅ ᐊᒻᒪᓗ ᓄᕙᖕᓇᕐᔪᐊᖅ ᐊᒻᒪᓗ ᐊᕼᐃᖏᑦ ᐋᓐᓂᐊᖅᕼᐅᖅᑐᑦ 

ᐊᑕᐅᑦᓯᒃᑯᑦ ᐋᓐᓂᐊᕐᓃᑦ ᖁᒻᒧᐊᖅᕼᐃᒪᑦᑕᕼᐅᕐᒪᑕ ᐊᒥᕼᐅᓐᖒᕼᐃᒪᖅᑕᕐᒪᑕ. ᑕᒪᒃᑯᐊ ᐊᑕᐅᑦᓯᒃᑯᑦ ᐱᔭᕌᖓᑦᑕ 

ᓇᔭᓐᖑᐃᑦ ᐊᒻᒪ ᐃᖢᐊᖅᕼᐊᐃᔩᑦ ᐋᓐᓂᐊᕕᖕᒥ ᐱᓕᕆᔪᑦ ᐊᒃᕼᐅᕈᓐᓇᖅᑐᕐᔪᐊᒧᑦ ᑎᑭᑕᐅᕼᐅᕐᒪᑕ ᐊᒻᒪᓗ 

ᓄᓇᕗᒻᒥᐅᑦ ᐊᒃᕼᐅᕈᕐᓇᖅᑐᒃᑰᖅᕼᐅᕐᒪᑕᑦᑕᐅᖅ ᑕᒪᒃᑯᐊ ᐱᔾᔪᑎᒋᑉᓗᒋᑦ. ᑕᐃᒪᑐ ᑲᐱᔭᐅᕼᐃᒪᑦᓯᐊᕐᓂᐊᖅᐳᑦ 

ᓄᓇᕗᒻᒥᐅᑦ ᐃᕼᐅᒫᓗᖕᓇᖅᐸᑕ ᓄᕙᖕᓇᕐᔪᐊᕐᒧᑦ ᐋᓐᓂᐊᓕᕇᒃᑯᑕᐅᔪᒧᑦ ᑕᒪᒃᑯᐊ ᑲᐴᑎᑦ 

ᐃᑲᔪᕐᓂᖃᓪᓚᕆᒃᑑᒐᓗᐃᑦ. ᖃᐅᔨᒪᔪᒍᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᐊᕐᕌᓂ ᖃᐅᔨᒪᓇᓱᓚᐅᕋᔅᓯ ᓄᓇᓖᑦ ᖃᔅᓯᓂᒃ ᓄᕙᖕᓇᕐᔪᐊᖃᓕᕐᒪᖔᑕ 

ᐊᒻᒪ ᓄᓇᓕᖕᓄᑦ ᖃᐅᔨᒪᑎᑦᑎᕙᒃᖢᓯ. ᖃᐅᔨᒪᕙᓪᓕᐊᕕᓯ ᓱᓖ ᓄᓇᓖᑦ ᖃᔅᓯᓂᒃ 

ᓄᕙᖕᓇᕐᔪᐊᖅᑖᖅᐸᓪᓕᐊᖕᒪᖔᑕ ᓱᓕ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᒫᓐᓇ ᓇᐅᕼᐅᑎᖅᕼᐅᖅᕼᐃᒪᔪᓂᒃ ᐱᑕᖃᕈᓐᓇᐃᖅᑐᖅ. ᖃᐅᔨᕼᐊᕐᓂᕆᔭᕗᑦ 

ᐱᓕᕆᓂᕆᔭᕗᑦ ᐊᕼᐃᐊᓐᖑᕆᐊᖃᓚᐅᕐᒪᑕ ᐊᕐᕌᓂ.  

 

(ᑐᓵᔨᑎᒍᑦ) ᐅᖃᖅᑎ, ᑲᓇᑕᓗᒃᑖᒥ ᐊᓯᔨᖅᓯᒪᓕᕐᒪᔾᔪᒃ ᑕᐅᑐᒃᑕᖓᑦ ᓄᕙᖕᓇᕐᔪᐊᖅ ᑲᑕᕐᕚᓪᓕᖁᓪᓗᒍ 

ᐋᓐᓂᐊᖅᑐᓕᕆᕕᒻᒥ. ᒫᓐᓇ ᓇᐅᑦᓯᖅᑐᑕᓂᒃ ᓄᑖᓂᓪᓗ ᐱᕙᓪᓕᐊᓇᔭᖅᑐᓂᒃ ᐊᒻᒪᓗ ᐅᑎᖅᐸᓪᓕᐊᒐᓱᓐᓂᑎᓐᓄᑦ 

ᓄᕙᔾᔪᐊᕐᓇᐅᑉ ᓯᓚᑖᒍᑦ. ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᕈᑏᑦ ᐲᕋᑦᑎᒍ ᐊᓯᔾᔨᓕᓚᐅᕐᒪᑦ ᒪᓕᒋᐊᖃᖅᑐᑦ 

ᓄᕙᓐᓇᕐᔪᐊᖅ ᐱᓪᓗᒍ. ᐄ, ᐱᓇᓲᑎᒋᔪᓇᖅᑕᕗᑦ ᓱᓕ ᐊᑐᐃᓐᓇᐅᑦᑎᐊᖅᑐᑦ ᓄᓇᕗᒻᒥᐅᓄᑦ ᓴᐴᓗᑐᔅᓴᐃᑦ ᓲᕐᓗ 

ᒪᑐᐊᖅᓯᒪᓃᑦ. ᒪᑐᐊᖅᓯᒪᓃᑦ ᓄᕙᓐᓄᐊᔾᔪᐊᓂᕐᒧᑦ ᓄᕙᓐᓂᒧᑐᐃᓐᓇᒧᑦᑕᐅᖅ ᐊᑑᑎᖃᖅᐸᒻᒥᔪᑦ.  

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  25 

 

 

ᓄᕙᔾᔪᐊᕐᓇᖅ ᐱᓪᓗᒍ ᐅᖃᓗᕝᕕᒋᔭᐅᖃᑦᑕᖅᑐᑦ ᐊᑭᖃᓐᖏᑦᑐᒥᒃ ᓱᓕ ᐊᑐᐃᓐᓇᐅᔪᖅ. ᐊᒻᒪᓗ ᐄᔭᒐᖃᓕᕐᒥᔪᒍᑦ 

ᓄᕙᔾᔭᐃᒃᑯᑎᐅᔪᓐᓇᖅᑐᒥᒃ. ᐊᒻᒪ ᑕᒪᒃᑯᐊ ᐅᓗᕆᐊᓇᑐᐃᓐᓇᒦᒋᐊᖃᖅᑐᑦ ᓄᕙᓐᓇᕐᔪᐊᖅ ᐱᓪᓗᒍ ᑖᒃᑯᐊ 

ᐄᔭᒐᕐᓂᒃ ᖃᐃᑦᑎᔭᐅᔪᓐᓇᖅᑐᑦ. ᕿᓚᒥᒃᑯᓗᒃ ᖃᐅᔨᓴᕈᑎᔅᓴᐃᑦ ᓄᕙᓐᓇᕐᔪᐊᖅᑕᖃᕐᒪᖔᖅ ᐊᑐᐃᓐᓇᐅᔪᑦ ᐊᒻᒪᓗ 

ᐋᓐᓂᐊᖅᑐᓕᕆᔨᒻᒪᕆᒃ ᓱᓕ ᐊᑐᓕᖁᔨᓯᒪᒐᓗᐊᕐᒥᔪᖅ ᑕᒪᒃᑯᐊ ᓄᕙᔾᔪᐊᕐᓇᖃᕈᑎᒃ ᐃᓄᑑᒋᐊᖃᖅᐸᓪᓗᑎᒃ. 

 

ᐱᓇᓲᑎᒍᓐᓇᖅᑕᕗᑦ ᓱᓕ ᐊᑐᐃᓐᓇᐅᕗᑦ ᐃᓇᑦᓯᐊᖅᐸᕗᓪᓗ ᓄᓇᕗᒻᒥᐅᑕᐃᑦ ᐊᑐᐃᓐᓇᐅᔪᑦ ᐱᓪᓗᒋᑦ, 

ᐱᓗᐊᖅᑐᒥᒃ ᑲᐴᑏᑦ ᓄᕙᓐᓇᕐᔪᐊᖃᑦᑕᖁᓐᖏᖦᖢᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᓄᑦ ᑭᖑᓪᓕᖅᐹᖅ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᓯᔩᑦ. ᐄ, ᑕᐃᓐᓇ ᑕᓚᐴᖅᖢᒍ ᓈᐃᓴᐅᑎ ᐅᖃᐅᔾᔭᐅᓗᐊᕐᓇᖏᒻᒪᑦ ᖃᓄᖅ 

ᐱᔭᕆᐊᖃᕐᒪᖔᑦ ᐊᓂᖃᑦᑕᖏᒃᑯᕕᑦ ᒫᓐᓇ ᓄᕙᖕᓂᕐᓂᑦ ᐊᓂᖃᑦᑕᖏᒃᑯᕕᑦ ᐊᓂᔪᒪᒍᕕᑦ ᐊᓂᓚᐅᑲᒍᓐᓇᖅᑐᑎᑦ 

ᒪᑐᐊᖅᓯᒪᓗᑎᑦ ᑭᓯᐊᓂ ᓂᐅᕕᕆᐊᓚᐅᑲᒍᓐᓇᖅᑐᑎᑦ ᑭᓯᐊᓂ ᑐᐊᕕᕐᓇᖅᑐᒥᒃ ᓂᐅᕕᕆᐊᕈᓐᓇᖅᑐᑎᑦ 

ᐊᓂᑲᐅᖅᑐᕐᓗᑎᑦ. ᑕᒪᒃᑯᐊ ᐃᓱᒫᓗᒋᔭᐅᓗᐊᕈᓐᓃᖅᑐᑦ ᒫᓐᓇ ᓄᕙᖕᓇᕐᔪᐊᖅ? ᖃᓄᖅ ᓄᕙᖕᓂᖅᑎᑐᑦ 

ᑕᐅᑐᓕᖅᐸᓪᓕᐊᕕᓯᐅᒃ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᑕᒪᓐᓇ ᓄᕙᕐᓇᕐᔪᐊᖅ ᐃᕼᐅᒫᓘᑎᒋᓪᓚᕆᒃᑲᓗᐊᒃᑲᕗᒃ ᕼᐅᓕ. 

ᑭᕼᐃᐊᓂ ᑕᒪᒃᑯᐊ ᑲᐴᑎᑦ ᐊᑐᐃᓐᓇᐅᕈᖅᑎᑕᐅᓚᐅᖅᑎᓪᓗᒋᑦ ᐃᕼᐅᒫᓪᓗᓐᓇᖅᕼᐅᒐᓗᐊᖅ ᑭᕼᐃᐊᓂ 

ᑕᐃᒃᕼᐅᒪᓂᑐᑦ ᑲᐴᑎᑕᖃᓚᐅᖅᑳᖅᑎᓐᓇᒍ ᐃᕼᐅᒫᓗᖕᓂᕆᔭᕗᑦ ᐃᒻᒪᖄ ᐊᑦᓯᖕᓂᖅᕼᐅᓕᖅᑑᒐᓗᐊᖅ.  

 

ᑕᒪᒃᑯᐊ ᐱᓕᕆᔾᔪᑕᐅᔪᑦ ᐃᑲᔪᕈᑕᐅᔪᑦ ᐅᖃᐅᕼᐃᕆᐊᓂᕼᐋᕋᒃᑭᑦ ᐃᓱᐊᖅᕼᐆᑎᑦ ᐃ’ᔭᖅᑯᑎᑦ, ᒪᑐᐊᑦ, 

ᕿᓚᒻᒥᐅᔪᒃᑯᓪᓗ ᖃᐅᔨᕼᐊᕈᑏᑦ ᐃᒪᓐᓇᐅᖅᑰᖅᑐᖅ, ᑕᒪᒃᑯᐊ ᐅᕙᖓ ᓇᖕᒥᓂᖅ ᐊᑐᖅᑕᖅᓯᒪᒐᒃᑭᑦ. 

ᐃᓚᓗᒃᑖᑲᓪᓗ ᓄᕙᖕᓇᕐᔪᐊᖅᑖᓚᐅᕋᑉᑕ ᑕᖅᑭᐅᓚᖅᑐᒥ. ᓄᑕᖅᑲᑦ ᐋᓐᓂᐊᓕᖅᕼᐅᑎᒃ ᐅᕙᒍᓪᓗ ᓄᓕᐊᕋᓗ 

ᐋᓐᓂᐊᓕᖅᖢᓄᒃ. ᑕᒪᒃᑯᐊ ᓄᑕᖅᑲᑦ ᐋᓐᓂᐊᖅᑐᑦ ᑕᑯᑉᓗᒋᑦ ᓇᒡᓕᓇᓪᓚᕆᒃᑲᓗᐊᕐᒪᑕ. ᑕᒪᒃᑯᐊ ᑕᕝᕙ ᓄᑕᖅᑲᑦ, 

ᒪᒃᑯᒃᑐᑦ ᐊᒻᒪ ᐃᓐᓇᕆᔭᕗᑦ ᐃᓄᑐᖅᑲᑦ, ᑕᕝᕙ ᐱᔾᔪᑎᒋᑉᓗᒋᑦ ᑲᐱᔭᐅᕼᐃᒪᔭᕆᐊᖃᖅᑐᒍᑦ.  

 

ᐊᑐᐃᓐᓇᖅᑕᖃᓚᐅᕐᓂᖓᓂᒃ ᑕᐃᒪᑐᖅ ᓄᓇᕗᒻᒥᐅᑕᓗᒃᑖᑦ ᑲᐱᔭᐅᓂᐊᖅᐳᑦ ᑕᒪᒃᑯᓂᖓᓗ ᕼᐅᓕᓐᖏᑦᑐᓂᒃ 

ᖃᕋᑕᐅᔭᑎᒍᑦ ᑎᑎᕋᖅᕼᐃᒪᔪᓂᒃ ᐅᒃᐱᕈᕼᐅᑦᑕᖏᓪᓗᑎᒃ. ᐅᕝᕙᓘᓐᓃᑦ ᐅᒃᐱᕐᓇᖅᕼᐅᓂᒃ ᕼᐅᓕᑦᓯᐊᖅᕼᐅᓂᒃ 

ᓇᓗᓇᐃᔭᖅᑕᐅᕼᐃᒪᔪᖅᑕᖃᕐᒪᑦ ᑲᐴᑎᑦ ᐊᒻᒪ ᐊᕼᐃᖏᑦ ᑕᒪᒃᑯᐊ ᐃᑲᔪᕈᑕᐅᔫᓪᓗᐊᖅᑐᑦ ᓄᕙᖕᓇᕐᔪᐊᕐᒥᒃ 

ᐅᓇᑕᖅᑎᓪᓗᑕ. ᐊᐱᖅᑯᑎᖃᕌᖓᑕ ᓄᓇᕗᒻᒥᐅᑦ ᐊᐱᕆᑦᑕᐃᓕᓐᖏᓐᓂᐊᖅᐳᒍᑦᑐᖅ ᓇᔭᓐᖑᐊᕋᔭᕐᒥᔪᑦ 

ᐅᕝᕙᓘᓐᓃᑦ ᑕᐃᓐᓇ ᐅᖄᓚᐅᑦ ᐊᑭᖃᖏᑦᑐᖅ ᐅᖃᓪᓗᒡᕕᒋᓗᒍ ᐊᐱᖅᕼᐆᑎᒃᕼᐊᖃᕐᓂᖅᐸᑕ 

ᐱᓕᕆᑐᐃᓐᓇᕆᐊᖃᕋᑉᑕ ᓄᕙᖕᓇᕐᔪᐊᖅ ᐅᓇᑕᕈᑎᒋᓗᑎᒍ ᐃᓛᒃ, ᐊᑭᕋᕆᓗᑎᒍ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᖅᓱᖃᑦᑕᕐᓂᖅ ᐅᖃᐅᓯᒃᑯᑦ ᐅᐃᒍᕆᐊᕈᒪᔭᕋ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᔪᒪᒻᒪᑦ ᐅᐃᒍᔭᐅᖁᑉᓗᒍ ᐊᐱᖅᓱᕐᓂᖅ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᕐᒪᑦ.  

 

ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓂ ᐊᐱᖅᑯᑎᓄᑦ. 

ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᕈᑎᐅᖅᑲᐅᔪᒧᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ. 

ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᑦ ᑲᑎᒪᔨᕋᓛᓂᑦ 

ᑲᑎᒪᔨᑐᐃᓐᓇᓂᕐᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᔅᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᑎ 

ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  26 

 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 048 - 6(2): ᐅᑎᖅᑕᕈᑎᔪᑦ ᑎᑎᕋᖃᑦᑕᐅᑎᓃᑦ ᐊᑯᓐᓂᐊᒍᑦ ᒥᓂᔅᑕᖓᑕ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕋᖅᑏᑦ ᐱᓕᕆᕝᕕᐊᓂᒃ ᐱᔾᔪᑎᖃᖅᑐᑦ ᐃᒡᓗᓕᐅᓐᓂᐅᑉ 

ᐊᑐᕆᐊᓕᖏᓄᑦ ᒪᓕᒐᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑎᑦᑎᔪᒪᕗᖓ ᐊᔾᔨᖓᓂᒃ ᑎᑎᕋᕈᑎᒋᕋᑖᓚᐅᖅᑕᓐᓂᒃ 

ᒥᓂᔅᑕᕆᔭᖓᓐᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ ᐱᔾᔪᑎᒋᓪᓗᒍ ᐃᓪᓗᒧᑦ ᒪᓕᒐᐅᕙᑦᑐᓂᒃ ᒪᓕᒐᕐᒥ. 

ᐊᐱᖅᑯᑎᖃᕐᓂᐊᖅᐳᖓ ᒥᓂᔅᑕᒧᑦ ᑖᓐᓇ ᐱᓪᓗᒍ ᐅᑭᐊᔅᓵᖅ ᐃᔅᓯᕙᓂᑦᑎᓐᓂ. ᐃᓇᑉᐸᒃᑲ ᒪᓕᒐᓕᐅᖅᑏᑦ 

ᕿᒥᕐᕈᖁᓪᓗᒋᑦ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᔪᑦ ᑎᑎᖅᑲᐃᑦ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 049 - 6(2): ᐊᕙᑎᓕᕆᓂᒻᒧᑦ ᐱᔪᓐᓇᐅᑎᖏᑕ ᒪᓕᒐᖅ ᐊᕐᕌᒍᒧᑦ ᐅᓂᒃᑳᖏᑦ 

(ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑉᐳᖓ 

ᐃᓪᓗᒨᖅᓯᕆᐊᔅᓴᖅ ᐊᕙᑎᓕᕆᓂᕐᒧᑦ ᐱᔪᓐᓇᐅᑎᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᒃ ᐱᒋᐊᖅᑐᒋᑦ ᔮᓐᓄᐊᕆ 1, 

2021 − ᑏᓰᕝᕙ 31, 2021-ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᔪᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑖᓂᐅᓪ ᖃᕝᕕᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 050 - 6(2): ᐅᑎᖅᑕᕈᑎᔪᑦ ᑎᑎᕋᖃᑦᑕᐅᑎᓃᑦ ᐊᑯᓐᓂᐊᒍᑦ ᐊᑯᓐᓂᐊᒍᑦ 

ᒥᓂᔅᑕᖓᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᐊᓂᒃ ᐱᔾᔪᑎᖃᖅᑐᖅ 

ᓂᕿᑦᑎᐊᕙᓂᒃ ᑐᓐᓂᖅᓴᐃᓂᒻᒧᑦ ᑕᑯᒃᓴᐅᑎᑕᒧᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓪᓗᒧᐊᖅᓯᔪᒪᕗᖓ ᐅᓪᓗᒥ ᐊᔾᔨᖓᓂᒃ 

ᑎᑎᕋᕈᑎᒋᕋᑖᓚᐅᖅᑕᓐᓂᒃ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓᓐᓄᑦ ᑕᒪᒃᑯᐊ ᐃᓄᔅᓯᐅᑏᑦ 

ᐱᔭᑦᓴᕆᔭᐅᕙᑦᑐᓄᑦ. ᐊᐱᖅᑯᑎᖃᕐᓂᐊᖅᐳᖓ ᒥᓂᔅᑕᒧᑦ ᑕᒪᓐᓇ ᐅᑭᐊᔅᓵᖅ ᐃᔅᓯᕙᓂᑦᑎᓐᓂ. ᐃᓇᑉᐸᒃᑲᓗ 

ᒪᓕᒐᓕᐅᖅᑏᑦ ᕿᒥᕐᕈᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᔪᑦ ᑎᑎᖅᑲᐃᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 051 - 6(2): ᐅᑎᖅᑕᕈᑎᔪᑦ ᑎᑎᕋᖃᑦᑕᐅᑎᓃᑦ ᐊᑯᓐᓂᐊᒍᑦ ᑲᓇᑕᐅᑉ 

ᑎᑎᖅᑲᒃᑯᕕᖏᑕ ᑯᐊᐳᕇᓴᖓᓄᑦ ᐱᔾᔪᑎᖃᖅᑐᖅ ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥᐅᓄᓪᓗ 

ᐊᑕᐅᓯᐅᓕᖃᑎᒌᓐᓂᒻᒧᑦ ᐊᑐᒐᕐᓴᖏᓂ (ᓄᑕᕋᖅ) 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑎᑦᑎᔪᒪᕗᖓ ᑎᑎᕋᕈᑎᕆᕋᑖᓚᐅᖅᑕᓐᓂᒃ ᐊᔾᔨᖓᓂᒃ 

ᑲᓇᑕᒥ ᑎᑎᖅᑲᓂᐊᕐᕕᓕᕆᔨᒃᑯᓐᓄᑦ ᑕᕝᕙᓂ ᑕᒫᓂ ᐱᔾᔪᑎᖃᖅᑐᒥᒃ ᓄᓇᖃᖅᑳᖅᑐᓄᑦ ᓴᐃᒪᖃᑎᒌᓂᕐᒧᓪᓗ 

ᐸᕐᓇᐅᑎᐅᔪᒥᒃ. ᐊᐱᖅᑯᑎᖃᕐᓂᐊᖅᑐᖓ ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕᖓᓐᓂᒃ ᐃᔅᓯᕙᓂᑦᑎᓐᓂ ᐅᑭᐊᔅᓵᖅ. 

ᐃᓇᑉᐸᒃᑲᓗ ᒪᓕᒐᓕᐅᖅᑎᓕᒫᑦ ᕿᒥᕐᕈᑦᑎᐊᖁᓪᓗᒋᑦ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 09 - ᐲᔭᖅᑕᐅᓂᖏᑕ ᐱᖁᑎᔾᔪᐊᑦ ᐊᒻᒪᓗ ᐊᑭᓕᒃᓴᑐᖃᑦ ᒪᓕᒐᖅ, 2021-22 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᔪᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᐊᕐᓂᕐᒧᑦ. 

ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑕᐅᔪᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  27 

 

 

ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᓪᓗᒃᑯᑦ, ᐅᖃᖅᑎᑦᑎᔩ. ᐃᓛᓐᓂᒃᑯᑦ ᓇᖏᖅᓯᒋᐊᔅᓴᖅ ᐊᓕᐊᓇᐃᑦ.  

 

ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᖁᑦᑎᑦᑐᒧᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 9, 

ᖁᔭᓈᖅᑕᐅᓂᖏᑦ ᐊᑭᓕᔅᓴᐅᔪᓄᑦ ᒪᓕᒐᖅ 2021-2022 ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ.  

 

ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᖅ ᖁᔭᓈᖅᓯᔪᓐᓇᖅᑯ ᐱᖁᑎᑐᖃᐅᔪᓂᑦ ᒪᓕᓪᓗᒍ ᑎᑎᕋᖅᓯᒪᔪᒥ 24 ᐊᒻᒪᓗ 82 

ᑮᓇᐅᔭᓕᕆᓂᕐᒧᑦ ᐊᑐᐊᒐᐅᔪᓂᒃ ᒪᓕᒐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᑖᔅᓱᒧᖓ ᐱᒋᐊᖅᑎᑕᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ, ᒪᓕᒐᒃᓴᖅ 9, ᑲᑎᒪᔨᕋᓛᓄᐊᖅᑕᐅᓂᐊᖅᑯ ᒪᓕᒐᓕᕆᓂᕐᒧᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᔪᐊᓇᓯ.  

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᒥᓴᓇᐅᑉ ᓄᓇᖁᑎᖏᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᐸᓐᓂᖅᑑᑉ ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 12, ᑖᓐᓇ ᑲᒥᓯᓇᐅᑉ ᓄᓇᖓᓐᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ 

ᑐᒡᓕᐊᓂᒃ. ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᒪᔪᖅ ᑲᒥᓯᓇᐅᑉ ᓄᓇᖁᑎᖏᓐᓂᒃ ᒪᓕᒐᕐᒥᒃ ᑕᒪᒃᑯᓂᖓ 

ᐊᐅᓚᑕᐅᓂᖏᓐᓂᒃ ᑐᓂᔭᐅᓂᖏᓐᓂᓪᓗ ᒐᕙᒪᒥᒃ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. ᒪᓕᒐᒃᓴᖅ 12 

ᑲᑎᒪᔨᕋᓛᓅᖅᑕᐅᔪᖅ ᒪᓕᒐᓕᕆᓂᕐᒧᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓄᓇᓕᓐᓂ ᒐᕙᒪᒃᑯᖏᓂᓪᓗ ᐱᔨᑦᑎᖅᑎᑯᓐᓄᑦ ᒥᓂᔅᑕ, ᒥᔅᑕ 

ᔪᐊᓇᓯ.  

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ ᐱᕚᓪᓕᐅᑎᒃᓴᑦ 

ᐱᔨᑦᑎᕈᑎᒃ ᐃᑦᑐᖅᓯᐅᑎᓄᑦ ᐸᕐᓇᐅᑎᒋᔭᐅᓲᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᓂ 

ᖁᑦᑎᑦᑐᒧᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 14, ᒪᓕᒐᖅ ᐋᖅᑭᒋᐊᖅᑎᑦᑎᓂᕐᒧᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᐃᑲᔫᓯᐊᖏᑕ ᐃᖅᑲᓇᐃᔭᕈᓐᓃᖅᑐᓄᑦ ᐃᑲᔫᑎᐅᔪᓄᑦ ᐱᖁᔭᐅᔪᒥᒃ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᑖᓐᓇ ᐋᖅᑭᒋᐊᖅᓯᓂᐊᖅᑯ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᑕ 

ᐃᖅᑲᓇᐃᔭᕈᓐᓃᖅᑐᓄᑦ ᐃᑲᔫᑎᐅᔪᓂᒃ ᐱᖁᔭᖓᓂᒃ ᖃᓄᐃᓕᐅᕈᑎᖃᒃᑲᓐᓂᕈᓐᓇᖁᓪᓗᒋᑦ ᑲᑎᒪᔨᕋᓛᖏᓐᓂᒃ 

ᐊᒻᒪᓗ ᒪᓕᒐᓕᐅᕈᓐᓇᑲᓐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 

ᒪᓕᒐᒃᓴᖅ 14 ᑲᑎᒪᔨᕋᓛᓅᖅᑕᐅᓂᐊᖅᑯ ᒪᓕᒐᓕᕆᓂᕐᒧᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᓯᒪᐃᓚᒃ.  

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  28 

 

 

ᒪᓕᒐᒃᓴᖅ 11 -  ᐊᔾᔨᒌᙱᑦᑐᓄᑦ ᒪᓕᒐᓕᐊᖑᓯᒪᔪᓄᑦ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 11, ᒪᓕᒐᖅ ᑐᒡᓕᐊᓂᒃ ᓱᓇᑐᐃᓐᓇᕐᓂᒃ ᐱᔾᔪᑎᖃᖅᑐᖅ ᑖᒃᑯᐊ 

ᐊᔾᔨᒌᙱᑦᑐᐃᑦ ᑖᒃᑯᐊ ᑯᐃᓐᖑᓂᖓᓂᒃ ᐃᓅᔪᓐᓃᓚᐅᖅᑎᓪᓗᒍ ᑐᒡᓕᐊ ᐊᒻᒪ ᒫᓐᓇ ᑭᖕ ᓵᕈᔅ 

ᐱᖓᔪᒋᓂᐊᓕᖅᖢᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 

ᒪᓕᒐᒃᓴᖅ 11 ᑲᑎᒪᔨᕋᓛᓅᖅᑕᐅᓂᐊᖅᑯ ᒪᓕᒐᓕᕆᓂᕐᒧᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᖃᖅᑎᑦᑎᔪᒧᑦ ᐱᓕᕆᐋᒃᓴᓄᑦ ᒪᓕᒐᖅ ᐊᒻᒪᓗ 

ᒪᓕᒐᓕᕆᔨᓄᑦ ᐊᐱᖅᑯᑎᓄᑦ ᒪᓕᒐᖅ ᐊᒻᒪᑦᑕᐅᖅ ᐊᒧᓗᒍ ᑭᖑ+ᕕᖅᑕᐅᓗᓂᓗ ᐊᒡᒍᖅᓯᒪᔪᑦ 

ᒐᕙᒪᐅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᑎᓕᐅᕈᑎᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 13, ᒪᓕᒐᖅ ᑖᒃᑯᐊ ᐱᔾᔪᑎᖃᖅᑐᐃᑦ ᐃᖅᑲᖅᑐᐃᕕᒻᒧᑦ ᐊᓯᔾᔩᕐᓗᑎᑦ 

ᑖᒃᑯᐊ ᐃᖅᑲᖅᑐᐃᕕᒻᒧᑦ ᓴᖅᑭᖁᔭᐅᖃᑦᑕᖅᑐᐃᑦ ᑐᒡᓕᐊᓂ ᐅᖃᓕᒫᕐᓗᓂ.  

 

ᑖᓐᓇ ᒪᓕᒐᒃᓴᖅ ᑖᒃᑯᐊ ᒪᓕᒐᖅ ᓴᖅᑭᑕᐅᓕᔭᖅᑐᑦ ᐱᖓᓱᐃᑦ ᐊᕐᕌᒍᐃᑦ ᐃᖅᑲᖅᑐᐃᔪᓂᒃ ᑲᒪᒋᔭᖃᕐᓗᑎᒃ ᑖᒃᑯᐊ 

ᓄᓇᕗᑦ ᐃᖅᑲᖅᑐᐃᔨ ᕿᐱᓗᕝᕕᖏᓐᓄᑦ ᐊᒻᒪ ᑖᓐᓇ ᐃᖅᑲᖅᑐᐃᕕᒻᒧᑦ ᓴᖅᑭᖃᑦᑕᖅᑐᖅ ᐊᕕᒃᑐᖅᓯᒪᔪᐃᑦ ᑲᓇᑕᒥ 

ᐊᖏᖃᑕᐅᔪᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 

ᒪᓕᒐᒃᓴᖅ 13 ᑲᑎᒪᔨᕋᓛᓅᖅᑕᐅᓂᐊᖅᑯ ᒪᓕᒐᓕᕆᓂᕐᒧᑦ.  

 

ᑲᑎᒪᔾᔪᑎᔅᓴᖅ 19. ᑲᑎᒪᑐᐃᓐᓇᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ, ᒪᓕᒐᒃᓴᖅ 8, ᒪᓕᒐᒃᓴᖅ 10. ᒥᔅᑕ ᕼᐃᒃᔅ 

ᐃᒃᓯᕙᐅᑕᐅᓗᓂ.  

 

ᐱᒋᐊᙱᓂᑦᑎᓐᓂ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 16:04ᒥ 16:27ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᓚᐅᕐᒥᓕ. ᑲᑎᒪᓂᑐᐃᓐᓇᖅ ᐃᓗᐊᓂ 

ᒪᓕᒐᒃᓴᖅ 8 ᐊᒻᒪᓗ ᒪᓕᒐᒃᓴᖅ 10. ᒥᔅᑕ ᒪᓕᑭ ᖃᓄᐃᓕᐅᕈᒪᕕᓯ?  

 

ᒪᓕᑭ (ᑐᓵᔨᑎᒍᑦ): ᑲᔪᓯᔪᒪᔪᒍᑦ 2023-2024 ᐊᑭᑐᔪᖅᑑᑏᑦ ᒐᕙᒪᒃᑯᓐᓄᑦ ᓄᓇᓕᓐᓄᑦ ᐱᔨᑦᑎᕋᖅᑏᑦ ᐊᒻᒪ 

ᑕᐃᑲᙵᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᓈᒻᒪᒃᓴᖅᐸᑦ ᒪᓕᒐᒃᓴᖅ 10 ᑲᒪᒋᖅᑳᕐᓂᐊᕋᑦᑎᒍ?   

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  29 

 

 

 

ᒪᓕᒐᒃᓴᖅ 10 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᓄᓇᓕᖕᓂᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑏᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᐃᖅᑲᓇᐃᔭᖅᑎᓂᖕᓂᒃ ᑕᕝᕙᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᖅᐱᓰ ᐃᖅᑲᓇᐃᔭᖅᑎᖏᑦ ᑕᕝᕙᓃᖃᑕᐅᑉᐸᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ ᐃᓯᖅᑎᓚᐅᕐᒥᒃᑭ ᐃᖅᑲᓇᐃᔭᖅᑎᖏᑦ ᑕᕝᕗᖓ. ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᖓᑦ ᒥᓂᔅᑕ ᔪᐊᓇᓯ ᓇᓗᓇᐃᓚᐅᕐᒥᒃᑭ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᑐᖏᓕᕋ, ᑲᐃᔪᓪ ᓰᓕ, ᐊᒻᒪᓗ 

ᑕᓕᖅᐱᓐᓄᑦ, ᑮᓇᐅᔭᓕᕆᓂᕐᒧᑦ ᐊᐅᓛᖅᑎᑦᑎᔨ, ᒫᓐᑎ ᕼᐃᑭ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᒋᔅᓯ ᑕᒪᔅᓯ. ᓯᑕᒻᒥᕐᒥ ᓄᖅᑲᓕᕋᑦᑕ ᑕᕝᕙᓃᓚᐅᖅᑐᒍ ᒪᒃᐱᒐᕐᒥ J-3, 

ᓄᓇᓕᓐᓂ ᒐᕙᒪᒃᑯᑦ, $45,209,000. ᐊᑎᖁᑎᓐᓂ, ᒥᔅᑕ ᒪᓕᑭ ᑲᔪᓯᒋᑦ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᐱᓕᕆᔨᑎᑦ ᑐᙵᓱᒋᑦᑎ. ᓯᕗᓪᓕᖅᐹᒥᒃ ᐆᒥᖓ 

ᐊᐱᖅᑯᑎᖃᕈᒪᔪᖓ ᑖᓐᓇ ᑲᑎᒪᒋᐊᓕᖅᑎᓪᓗᑕ ᐅᖃᐅᓯᒃᓴᕆᓚᐅᖅᑕᖏᑦ ᒥᓂᔅᑕᐅᑉ ᒪᒃᐱᒐᖓᓃᑦᑐᖅ 2, 

$31.243−ᒥᓕᐊᓐ. ᒥᑦᑎᐊᕙᓕᕆᓂᕐᒧᑦ ᐊᒻᒪ ᑭᓈᓗᖃᕐᕕᖕᓄᑦ ᖁᕕᖅᑕᕐᕕᖕᓄᑦ ᑖᒃᑯᓄᖓ ᓄᓇᓕᖕᓄᑦ 7-ᓄᑦ 

ᐱᓕᕆᓂᐊᖅᑎᓪᓗᒋᑦ. ᑖᒃᑯᐊ ᑐᑭᓯᔪᒪᔭᒃᑲ ᓇᓕᐊᒃ ᓄᓇᓖᑦ ᑖᔅᓱᒥᖓ ᐱᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᑖᓐᓇ ᐅᑯᐊ ᓄᓇᓖᑦ 

ᐃᒥᖅᑕᕐᕕᖏᓐᓂ ᐱᓕᕆᕙᓪᓕᐊᔪᑦ ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᒥᑦᑎᒪᑕᓕᒃ, ᑲᖏᖅᓯᓂᖅ ᐊᒻᒪᓗ ᖃᐅᓱᐃᑦᑐᖅ. 

ᓴᓂᑭᓗᐊᖅᑕᐅᖅ ᐃᓚᒋᖃᓯᐅᑎᓪᓗᓂᐅᒃ. ᑖᒃᑯᐊᖑᑦᑕᕋᒥᒃ ᐊᒻᒪ ᓱᓕ, ᐅᖃᖅᑏ, ᑕᐃᒃᑯᐊ ᐃᓚᖏᑦ 

ᐅᑕᖅᑭᑲᐃᓐᓇᕈᓐᓇᕈᕕᑦ. ᒪᒥᐊᓇᖅ, ᐃᒃᓯᕙᐅᑖᖅ. ᑖᒃᑯᐊ ᓴᓂᑭᓗᐊᕐᓗ ᐊᒻᒪᓗ ᑲᖏᓯᓂᖅ ᑭᓈᓗᖃᕐᕕᖏᑦᑕᐅᖅ 

ᐱᓕᕆᐊᕆᔭᐅᒻᒥᒻᒪᑕ. ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓᑦᑕᐅᖅ ᓴᖅᑭᑦᑎᔪᒪᓪᓗᖓ ᐊᑐᖅᑕᐅᒐᔪᒃᑐᑦ ᓄᓇᓕᖕᓂ ᐃᓚᖏᓐᓄᑦ 

ᓄᓇᓕᖕᓂ ᐊᑐᖅᑕᐅᖏᓪᓚᑖᖅᑐᓂᒃ ᐃᒥᖏᑦ ᐱᐅᙱᓗᐊᕐᒪᑕ. ᖃᓛᖅᑎᑦᑕᕆᐊᓖᑦ ᑕᒪᒃᑯᐊ 

ᑐᐊᕕᕆᔭᐅᔾᔫᒥᒃᑲᓐᓂᕈᓐᓇᕐᒪᖔᑦ ᐱᓕᕆᐊᖑᑎᓪᓗᒋᑦ? ᑖᔅᓱᒥᖓ ᑐᓴᕈᒪᔪᖓ ᑖᒃᑯᐊ ᐱᖃᓯᐅᔾᔭᐅᓯᒪᖕᒪᖔᑦ 

ᖃᓛᖅᑎᑦᑎᕝᕕᐅᖏᓐᓇᖃᑦᑕᕆᐊᖃᖅᑐᐃᑦ ᐃᒥᕆᓂᐊᖅᑕᒥᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓚᒋᖃᓯᐅᑎᒻᒥᔭᖏᑦ ᓄᓇᓖᑦ ᐃᓚᖏᑦ 

ᖃᓛᖅᑎᑦᑎᔭᕆᐊᖃᖅᑎᑕᐅᖃᑦᑕᕐᒪᑕ ᐊᔾᔨᒌᙱᑦᑐᓂᒃ ᐱᔾᔪᑎᖃᖅᓱᑎᒃ ᐊᒻᒪᓗ ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐋᖅᑭᑦᑕᐅᕙᑦᑐᑦ, ᐃᓛᒃ ᐊᑐᓕᖅᑎᑕᐅᕙᑦᑐᑦ. ᑭᓯᐊᓂ ᐊᑭᑐᔪᖅᑐᓕᕆᐅᑎᑦᑎᓐᓂ 

ᐱᓕᕆᐊᕆᒐᓱᐊᖃᑦᑕᖅᑕᕗᑦᑕᐅᖅ ᑖᒃᑯᐊ ᐊᑯᓂ ᖃᓛᖅᑎᑦᑎᔭᕆᐊᓕᓐᓂᒃ ᑐᓴᐅᒪᑎᑕᐅᖃᑦᑕᕐᒪᑕ ᓄᓇᓖᑦ.  

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  30 

 

 

ᐃᒃᓯᕙᐅᑖᖅ, ᑐᐊᕕᕆᒐᓱᐊᖅᑕᕗᑦ ᑭᓯᐊᓂᑦᑕᐅᖅ ᑮᓇᐅᔭᐃᑦ ᓈᒻᒪᒃᓯᒍᓐᓇᖅᑎᒐᓱᐊᖃᑦᑕᕐᒥᒐᑦᑎᒍ ᐊᒻᒪᑦᑕᐅᖅ 

ᑕᒪᒃᑯᓂᖓ ᐱᓕᕆᒍᓐᓇᖅᑐᓂᒃ ᐱᔪᒻᒥᓴᐅᑎᒃᑯᑦ ᓴᖅᑭᑦᑐᖃᕆᐊᖃᖃᑦᑕᕐᒪᑦ ᓈᒻᒪᓈᖅᑐᒃᑯᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᐊᑭᑐᔪᖅᑐᕈᑕᐅᓂᐊᖅᑐᐃᑦ ᑕᐅᑐᒃᖢᒋᑦ 

ᐊᖏᔪᑲᓪᓛᓗᖕᒥᒃ ᑲᖏᖅᖠᓂᕐᒨᓐᖓᐅᔪᖃᕐᓂᐊᕐᒪᑦ. ᐊᒥᓱᑲᓪᓚᐅᓪᓗᑎᒡᓗ ᑖᒃᑯᐊ ᑲᖏᖅᖠᓂᕐᒧᑦ 

ᐱᓕᕆᐊᖑᓂᐊᖅᑐᑦ ᐊᑭᑐᔫᑎᕐᔪᐊᖑᓪᓗᑎᒃ. ᓄᓇᓕᕋᓛᖑᓂᖅᓴᐅᔪᑦ ᐱᑎᑕᐅᙱᓐᓂᖅᓴᐅᓂᖏᑦ ᑕᕝᕘᓇ 

ᐃᓱᒪᒋᔭᐅᓗᐊᙱᓐᓂᖏᑦ ᓴᖅᑭᔮᕐᓂᖅᓴᐅᖕᒪᑦ ᓄᓇᓕᕋᓛᖅᑕᖃᐅᖅᑐᖅ ᐱᑕᖃᕋᓗᐊᖅᑎᓪᓗᒍ. ᑭᓯᐊᓂ 

ᓄᓇᓕᕋᓛᖑᓂᖅᓴᐅᔪᓂᒃ ᐱᑎᑦᑎᓂᖅᓴᐅᒃᑲᓐᓂᖁᔨᒐᓗᐊᕋᒪᓕ ᐅᕙᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓂᕐᓂᐊᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᒻᒥᒃ ᑐᓴᙱᓐᓇᒪ. ᐅᖃᕈᒪᒃᐸᑦ ᒥᓂᔅᑕ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᖏᖅᓯᓂᕐᒥ ᐱᓕᕆᐊᕆᔭᐅᔭᕆᐊᓖᑦ 

ᐊᖏᓂᖅᓴᐅᑎᓪᓗᒍ ᑕᐃᒪᓐᓂᑯᖓᓄᑦ ᑖᓐᓇ ᑖᒃᑯᐊ ᑮᓇᐅᔭᐃᑦ ᐊᖏᔪᑲᓪᓚᓐᓂᒃ ᑐᒃᓯᕋᐅᑎᒋᓚᕿᕙᕗᑦ. ᑭᓯᐊᓂ 

ᑖᔅᓱᒪ ᓴᓂᕌᒍᑦ ᐱᓕᕆᕙᓪᓕᐊᒐᓗᐊᖅᑐᒍᑦᑕᐅᖅ ᐊᓯᖏᓐᓂᒃ ᓄᓇᓕᓐᓂ, ᖁᕐᓗᖅᑑᒥ ᐆᒃᑑᑎᒋᓗᒍ ᐅᕝᕙᓘᓐᓃᑦ 

ᖃᒪᓂᑦᑐᐊᖅ. ᑕᒪᒃᑯᐊ ᐱᓕᕆᕕᑦᑎᓂᑦᑕᐅᖅ ᓴᖅᑭᔮᕐᕕᐅᓯᒪᒻᒥᔫᒍᓗᐊᑦ ᐃᒪᓕᕆᔾᔪᑎᖏᓐᓂᒃ 

ᐋᖅᑭᒋᐊᕈᑎᑦᓴᐅᓂᐊᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᑐᑭᓯᓇᖅᓯᑎᑦᑎᐊᕐᒥᒐᖕᓂ. ᐅᕙᖓᑦᑕᐅᖅ ᓱᓕ 

ᒥᓂᔅᑕ ᐅᖃᐅᓯᕆᓚᐅᖅᑕᖏᑕ ᐃᓚᖏᓐᓃᑦᑐᖅ (ᑐᓵᔨᑎᒎᓕᖅᑐᖅ) ᒪᒃᐱᖅᑐᒐᖓᓂ 7, ᓯᐅᕋᓕᐅᕈᑎᓄᑦ 

ᐱᓕᕆᐊᖑᔪᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓇᓕᐊᒃ ᓄᓇᓖᑦ ᐱᓂᐊᕐᒪᖔᑕ ᑐᓴᕈᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕ ᒫᓐᓇ ᓇᓗᓇᐃᔭᖅᑐᖅᓯᒪᙱᑕᕗᑦ ᑭᓯᐊᓂ 

ᐃᓱᒪᔅᓴᖅᓯᐅᐸᓪᓕᐊᔪᒍᑦ ᓇᓪᓕᐊᒃ ᓄᓇᓖᑦ, ᖃᐅᔨᒪᔪᒍᑦ ᐊᒥᓱᐃᑦ ᓄᓇᓖᑦ ᓯᖃᓪᓖᑎᒥᒃ ᑐᐊᐸᓕᐅᕈᑎᒥᒃ 

ᐱᑖᕆᐊᖃᖅᑐᑦ ᐊᒻᒪ ᑕᒪᒃᑯᓇᙵᑦᑕᐅᖅ ᐊᐅᓚᑦᑎᒍᓐᓇᖅᑐᓂᒃᑕᐅᖅ ᐱᓕᒻᒪᒃᓴᖅᑐᖃᕆᐊᖃᕐᓂᐊᕐᒥᒻᒪᑦ. ᑖᓐᓇ 

ᐸᕐᓇᐅᑎᓕᐅᑦᑎᐊᕋᓱᐊᖅᑕᕗᑦ ᓇᓗᓇᐃᔭᓚᐅᙱᓂᑦᑎᓐᓂ ᓇᓪᓕᐊᒃ ᓄᓇᓖᑦ ᐱᑖᕐᓂᐊᕐᒪᖔᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐅᑯᓄᖓ ᐊᐱᖅᓲᑎᓂᒃ ᑎᑭᓚᐅᕐᒥᓗᖓ.  

 

(ᑐᓵᔨᑎᒎᓕᖅᑐᖅ) 2022-2023 ᐊᑭᑐᔪᖅᑐᕈᑏᑦ ᓄᓇᕗᑦ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᓯᕋᖅᑏᑦ ᐱᖃᓯᐅᔾᔨᖕᒪᑕ 

1.5 ᖃᐅᔨᓴᕐᓃᑦ ᒫᑦᓯ 31, ᑕᒪᒃᑯᐊ ᐸᕐᓇᒃᑕᐅᔪᐃᑦ ᐊᔾᔨᒌᙱᑦᑐᐃᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓯᒪᔪᑦ. 9-ᖑᔪᐃᑦ 

ᖁᓕᖏᓗᐊᖅᑐᐃᑦ ᐱᓕᕆᐊᖑᔪᐃᑦ ᒐᕙᒪᒃᑯᓐᓄᑦ. ᖃᓄᖅ ᑖᒃᑯᐊ ᓄᕙᖕᓇᕐᔪᐊᖅ ᐊᒃᑐᐃᓯᒪᕙ ᑖᒃᑯᐊ 

ᑎᑭᓵᖅᑕᐅᖃᑦᑕᖅᑐᐃᑦ ᐱᓕᕆᐊᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  31 

 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᐊ ᑮᓇᐅᔭᖅᑑᑏᑦ ᐊᒃᑐᖅᑕᐅᓯᒪᔪᐃᑦ 

ᓄᕙᓐᓇᕐᔪᐊᖅ ᐱᓪᓗᒍ. ᑕᒪᓐᓇ ᐱᓪᓗᒍ ᖃᓄᖅ ᒥᓂᔅᑕ ᑐᒡᓕᕋ ᐅᖃᒃᑲᓐᓂᕈᓐᓇᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᓄᕙᖕᓇᕐᔪᐊᖅ 

ᐊᒃᑐᐃᓚᐅᖅᑐᖅ ᓱᓇᓗᒃᑖᖑᔪᓂᒃ ᐱᓕᕆᐊᕆᔭᑦᑎᓐᓂᒃ ᓄᓇᕗᒻᒥ. ᐊᖏᕐᕋᒥᓘᓐᓃᑦ ᓴᓇᔭᕆᐊᖃᓕᖅᖢᑎᒃ 

ᐃᖅᑲᓇᐃᔭᖅᑎᕗᑦ ᐱᓚᐅᕐᒪᑕ. ᑕᒪᓐᓇ ᑖᒃᑯᐊ ᐸᕐᓇᒃᑕᐅᔪᐃᑦ ᐊᕐᕌᒎᑉ ᐃᓗᐊᓂ ᒪᓕᒃᑐᐃᑦ ᐊᐅᔭᒃᑯᑦ 

ᐱᓗᐊᖅᑐᒥᒃ. ᑖᒃᑯᐊ ᐸᕐᓇᐃᔩᑦ ᐅᐱᕐᖔᒃᑯᑦ ᐅᑭᐅᕐᓗ ᐃᓱᓕᓕᖅᑎᓪᓗᒍ ᐸᕐᓇᐃᓗᐊᓪᓚᕆᖃᑦᑕᖅᑐᐃᑦ ᐊᕐᕌᒍ 

ᐃᓗᐊᓄᑦ. ᑎᑭᓴᖅᑕᐅᖃᑦᑕᖅᑐᐃᑦ ᐱᔾᔪᑎᒋᓗᒋᑦ ᐸᕐᓇᖕᓂᕐᒧᑦ ᐱᔾᔪᑎᖃᓗᐊᙱᑦᑐᐃᑦ. ᑖᒃᑯᐊ 

ᐃᓚᐅᖃᑦᑕᖅᑑᒐᓗᐊᑦ ᑭᓯᐊᓂ ᓄᕙᖕᓇᕐᔪᐊᖅ ᐃᒃᐱᒋᓚᐅᖅᑕᕗᑦ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑭᐅᒪᑦᑎᐊᕐᒥᒐᔅᓯ. ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ 2023-

2024 ᐊᑭᑐᔪᖅᑑᑏᑦ ᒐᕙᒪᒃᑯᓐᓄᑦ ᓄᓇᓕᖕᓄᑦ ᐱᔨᑦᓯᕋᖅᑐᑎᒃ $1.5-ᒥᓕᐊᓐ ᖃᐅᔨᓴᕐᓂᕐᒧᑦ ᑎᑎᕋᖃᑦᑕᖅᑐᐃᑦ 

ᒪᓕᒐᓕᐅᕐᕕᖕᒧᑦ ᐊᒃᑑᕝᕙ 18, 2022 ᑖᒃᑯᐊ ᓄᑖᓂᒃ ᐱᑕᖃᓚᐅᙱᑦᑐᐃᑦ ᐸᕐᓇᒃᑕᐅᔪᐃᑦ ᐊᕐᕌᒎᑉ 

ᑮᓇᐅᔭᖅᑑᑎᐅᑉ ᐃᓗᐊᓂ.  

 

ᑭᓯᐊᓂ ᑖᒃᑯᐊ 2023-2024 ᑮᓇᐅᔭᐃᑦ ᐸᕐᓇᒃᑐᐃᑦ $1.5-ᒥᓕᐊᓐ ᑐᕌᖓᓂᐊᖅᑐᖅ ᐱᓕᕆᐊᖑᔪᐃᑦ 

ᐊᖏᖅᑕᐅᓯᒪᔪᐃᑦ ᑮᓇᐅᔭᐃᑦ ᑲᑎᒪᔨᖏᓐᓄᑦ ᑮᓇᐅᔭᖅ 2023-2024. ᑖᒃᑯᐊ ᓄᑖᓂᒃ ᐱᑕᖃᙱᑉᐸᑦ ᑖᒃᑯᓄᖓ 

ᐸᕐᓇᒃᑕᐅᔪᓂᒃ 2023-2024, ᓱᖕᒪᑦ ᑖᒃᑯᐊ ᑐᒃᓯᕋᖅᐱᓯ $1.5-ᒥᓕᐊᓐ ᐸᕐᓇᖕᓂᕐᒧᑦ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑖ. ᑐᒃᓯᕋᖅᑐᒍᑦ 

ᑮᓇᐅᔭᖅᑑᑎᒃᑯᑦ ᐊᔾᔨᒌᙱᑦᑐᐃᑦ ᓱᓕ ᐸᕐᓇᒃᑕᐅᔪᐃᑦ ᐱᓕᕆᐊᖑᔪᐃᑦ ᑖᒃᑯᐊ ᑲᔪᓯᔪᓐᓇᖁᓪᓗᒋᑦ 

ᐱᓕᕆᐊᕆᔭᖏᑦᑕ ᐃᓗᐊᓂ. ᑕᒪᓐᓇ ᖃᐅᔨᒪᔪᓯ ᒪᓕᒐᓕᐅᖅᑏᑦ ᐊᕐᕌᒍᑕᒫᑦ ᐱᓕᕆᐊᖑᔪᐃᑦ ᐸᕐᓇᒃᑕᐅᓂᖓᓄᑦ 

ᑐᑭᓯᐅᒪᔭᒃᑯᑦ ᐃᓱᒪᒋᔭᐅᓯᒪᔪᐃᑦ ᑖᒃᑯᐊ ᐊᕐᕌᒎᔪᒥ ᐱᔪᒪᔪᒍᑦ ᐃᓚᐃᓕᖏᓪᓕᒍ ᑲᔪᓯᓗᑕ ᑖᒃᑯᐊ 

ᐊᖏᖅᑕᐅᓯᒫᓂᑦᑐᐃᑦ ᐱᓕᕆᐊᔅᓴᐃᑦ ᑕᐃᑲᙵᑦ ᐱᓗᑕ, ᐃᒃᓯᕙᐅᑖᖅ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᐃᒪ ᐸᕐᓇᓂᕐᒧᑦ ᖃᐅᔨᓴᕐᓂᖅ ᓱᓕ 

ᓇᓕᐊᒃ ᐱᒋᐊᖅᓯᒪᙱᓚᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᖓᓐᓂᒃ ᐊᕐᕌᒍᖓᓃᒃᑲᑦᑕ ᓱᓕ 

ᐅᑕᖅᑭᒐᓛᑲᐃᓐᓇᕈᓐᓇᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᙱᑦᑎᐊᕋᒪ ᐱᓕᕆᐊᖑᔪᓂᒃ ᐸᕐᓇᒃᑕᐅᒋᐊᓕᓐᓂᒃ 

ᐱᒋᐊᖅᑕᐅᓯᒪᙱᑦᑐᓂᒃ ᑕᐃᒫᖑᙱᑐᐃᓐᓇᕆᐊᖃᕆᓪᓗᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑕᐅᙱᑦᑐᖃᓚᐅᙱᑎᓪᓗᒍ ᓱᓕᖃᐃ ᑖᒃᑯᐊ ᐱᓕᕆᐊᖑᓂᐊᖅᑐᐃᑦ 

ᐸᕐᓇᒃᑕᐅᓯᒪᔪᐃᑦ ᐅᓪᓗᕐᒥᒃ ᑖᔅᓱᒥᖓ ᓇᓕᖅᑯᑦᑎᓯᒪᕙᑦ ᐊᑐᕐᓂᐊᖅᑕᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐃᓚᖏᑦ ᐊᔾᔨᒌᙱᑦᑐᓃᒻᒪᑕ ᐸᕐᓇᓂᕐᒥᒃ ᓲᕐᓗ 

ᐱᒋᐊᕋᑖᒥᓃᑦ ᐅᕝᕙᓘᓐᓃᑦ ᓯᕗᒧᐊᑉᐸᓪᓕᐊᓂᖅᓴᐅᓯᒪᔪᐃᑦ ᐊᓯᖏᓐᓄᑦ. ᐃᒻᒪᖄ ᑖᓐᓇ ᑐᖏᓕᕋ 

ᐅᓂᒃᑳᖅᑎᒋᐊᓪᓚᑲᓐᓂᕈᓐᓇᕈᕕᐅᒃ ᖃᓄᐃᓕᖓᓕᕐᒪᖔᑕ ᑖᒃᑯᐊ ᐸᕐᓇᒃᑕᐅᓯᒪᔪᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐸᕐᓇᒍᑎᔅᓴᐃᑦ ᑮᓇᐅᔭᑦ ᑐᓂᔭᐅᓲᑦ 

ᐊᖏᖅᑕᐅᒐᐃᒻᒪᑕ ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ. ᑕᑉᐸᐅᙵᓲᖑᒻᒪᑕ ᐊᐅᓚᑦᑎᒍᑕᐅᓂᐊᕐᓗᑎᒃ 

ᐸᕐᓇᓐᓂᐅᓂᐊᖅᑐᓄᑦ. ᐅᐊᑦᑎᐊᕈᐊᐃ. ᐸᕐᓇᒍᑎᔅᓴᐃᑦ ᑮᓇᐅᔭᐃᑦ ᐸᕐᓇᓂᕐᒧᑦ ᑐᕌᖓᓲᖑᔪᑦ ᐱᓕᕆᐊᔅᓴᓄᑦ 

ᓴᖅᑭᖅᑕᐅᓯᒪᔪᓄᑦ ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓄᑦ ᐊᕐᕌᒍᑕᒫᑦ.  

 

ᐊᔾᔨᒌᙱᑦᑐᒥᒃ ᐃᖏᕐᕋᓂᖃᖅᐸᒻᒪᑕ ᐸᕐᓇᓂᕐᒥᒃ ᖃᐅᔨᓴᕐᓃᑦ ᒪᓕᑦᑐᑎᒃ ᖃᓄᑎᒋ ᑐᐊᕕᕆᐊᖃᕐᓂᖏᓐᓂᒃ 

ᐱᔾᔪᑎᖃᖅᑐᑎᒃ ᐊᒻᒪᑦᑕᐅᖅ ᒪᓕᒐᖃᕆᐊᖃᕐᓂᖏᓐᓂᒃ. ᓇᓗᓇᐃᖅᑕᐅᓯᒪᓲᑦ ᐸᕐᓇᑕᐅᒋᐊᓖᑦ ᐱᒋᐊᖅᓯᒪᔪᑦ 

ᐊᒻᒪᓗ ᐃᖏᕐᕋᐃᓇᖅᑐᐃᑦ ᖃᓄᑎᒋᓗ ᐱᔭᕆᐊᑐᓂᖓ ᒪᓕᑦᑐᒍ ᐋᖅᑭᑦᑕᐅᓯᒪᓲᖑᒻᒪᑕ ᓯᕗᓪᓕᐅᒋᐊᖃᕐᓂᖏᑦ.  

 

ᖃᑦᑎᑦ ᐱᒋᐊᖅᓯᒪᒻᒪᖔᑕᓗ, ᖃᑦᑎᑦ ᐱᒋᐊᖅᓯᒪᙱᒻᒪᑕ ᐊᐱᕆᔪᖃᕋᑖᕐᖓᑦ ᐊᒻᒪᓗ ᖃᑦᑎᑦ ᐱᔭᕇᖅᓯᒪᒻᒪᖔᑕ 

ᐃᓯᕋᔅᓴᐅᓕᕐᓗᑎᒃ. ᒫᓐᓇ ᑮᓇᐅᔭᓂᒃ ᐱᔭᕇᕈᑎᔅᓴᖏᓐᓂᒃ ᐱᒍᒪᓂᐊᖅᑐᒍᑦ ᐊᒻᒪᑦᑕᐅᖅ ᐊᓯᖏᑦ ᐸᕐᓇᑕᐅᒋᐊᓖᑦ 

ᐸᕐᓇᑕᐅᖏᓐᓇᕈᓐᓇᓂᐊᕐᖓᑕ ᖃᐅᔨᒪᑦᑎᐊᕈᒪᓪᓗᑕ ᐸᕐᓇᒍᑎᔅᓴᖃᑦᑎᐊᕐᓂᐊᕋᓗᐊᕐᒪᖔᑦᑕ ᑮᓇᐅᔭᓂᒃ 

ᐊᕐᕌᒍᓕᒫᒧᑦ. ᑎᑎᕋᐅᔭᖅᑕᐅᓂᔅᓴᖓᓄᑦ ᑎᑭᐅᑎᑎᑦᑎᒐᓱᐊᖅᑎᓪᓗᑕ ᐸᕐᓇᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᐊᒻᒪ ᑐᖏᓖᑦ. (ᑐᓵᔨᑎᒎᓕᖅᑐᖅ) ᑕᐃᒪᓕ ᓇᓕᐊᒃ 

ᐸᕐᓇᑕᐅᔭᕆᐊᓖᑦ ᖄᖏᐅᑎᓯᒪᕙᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔭᕐᓂᖏᑦᑐᖅ ᐱᔾᔪᑎᒋᓪᓗᒍ 

ᐱᓕᕆᐊᖑᔭᕆᐊᓕᓐᓂᒃ ᐸᕐᓇᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂᒃ ᑐᓂᓯᓲᖑᒐᑦᑕ ᐊᒻᒪᑦᑕᐅᖅ ᖃᐅᔨᔪᒐᑦᑕ ᐃᓚᖏᑦ 

ᑭᖑᕙᕆᐊᖅᓯᒪᒻᒪᑕ ᓄᕙᓐᓇᕐᔪᐊᖑᓚᐅᖅᑐᖅ ᐱᔾᔪᑕᐅᓪᓗᓂ. ᐊᒻᒪ ᓇᓕᐊ ᑭᖑᕙᖅᑎᑕᐅᓯᒪᒻᒪᖔᑕ 

ᑎᒃᑯᐊᖅᓯᒪᒋᐊᖓ ᒫᓐᓇ ᐱᔭᕆᐊᑐᑲᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ ᑭᐅᔭᐅᔪᓐᓇᖅᑐᖅ. (ᑐᓵᔨᑎᒎᓕᖅᑐᖅ) ᓇᓕᐊᓪᓕ ᐸᕐᓇᓂᕐᒧᑦ 

ᖃᐅᔨᓴᕐᓃᑦ ᑮᓇᐅᔭᖏᓐᓂᒃ ᐊᑐᓗᐊᖅᓯᒪᓕᖅᑲᑦ ᐊᑐᕈᒫᕐᓂᐊᖅᑐᓂᒃ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᐱᑕᖃᙱᑦᑐᖅ. ᐸᕐᓇᑕᐅᓯᒪᔪᖅ 

ᖃᐅᔨᓴᕐᓃᑦ ᑲᔪᓯᒍᓐᓇᓂᐊᖅᑐᐃᑦ ᑮᓇᐅᔭᖅᑖᖅᓯᒪᓂᖏᑦ ᒪᓕᓪᓗᒋᑦ. (ᑐᓵᔨᒃᑰᖏᑦᑐᖅ) ᑐᑭᓯᓇᕐᓂᖅᑲᑦ (ᑐᓵᔨᒃᑯᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓇᔭᐅᓂᐊᖅᑎᓪᓗᒋᑦ ᐱᖁᑏᑦ ᓂᐅᕕᐊᒃᓴᐅᔪᓂᓛᒃ 

ᐊᑭᑦᑐᖅᐸᓪᓕᐊᖏᓐᓇᓕᕐᒪᑕ ᑖᒃᑯᐊ ᑐᒃᓯᕋᒃᑲᓐᓂᕆᐊᖃᕐᓂᐊᖅᐹᑦ ᑐᒃᓯᕋᖅᓯᒪᔭᖓᑕ ᖄᒃᑲᓐᓂᐊᒍᑦ 

ᐊᑭᑐᓗᐊᖅᑐᐊᓗᖕᒥᒃ ᑳᓐᑐᕌᖑᔪᐃᑦ ᓴᓇᔭᐅᔾᔪᑎᒃᓴᖏᓐᓄ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕆᔭᐅᕙᓪᓕᐊᖏᓐᓇᖅᑑᒐᓗᐊᖅ 

ᐊᒻᒪᓗ ᓇᓚᐅᑦᑖᕐᓂᕆᔭᐅᖃᑦᑕᖅᑐᖅ ᑖᒃᑯᓇᙵᑦ ᐊᑭᑐᔪᖅᑐᕈᑎᓂᒃ ᓲᕐᓗ ᐅᓪᓗᒥᒨᖓᓂᖅᓴᓂᒃ 

ᐱᓯᒪᐃᓐᓇᐅᔭᕋᓱᐊᕋᓗᐊᖅᑎᓪᓗᑕ ᐊᑭᑦᑐᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ. ᑕᐃᒃᑯᐊ ᓇᓚᐅᑦᑖᕈᑎᒋᔭᐅᖃᑦᑕᖅᑐᑦ ᓲᕐᓗ 

ᑲᔪᓯᒍᑎᒋᖃᑦᑕᖅᑕᕗᑦ ᑕᐃᒪᓐᓂᑯᖓᓄᑦ ᐊᑭᑦᑐᖅᐸᓪᓕᐊᔪᑦ ᐊᑭᑐᓂᖅᓴᒥᒃ ᑐᔅᓯᕋᖃᑦᑕᖅᐳᒍᑦ ᑕᐃᒪᐃᓐᓂᑯᖓᓄᑦ. 

ᑐᑭᓯᓇᕐᓂᖅᐸᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓇᓕᐊᒃ ᐸᕐᓇᓂᕐᒧᑦ ᖃᐅᔨᓴᕐᓃᑦ ᐱᔭᕇᖅᑕᐅᓛᖅᑐᒋᔭᐅᕙᑦ 

ᑖᓐᓇ ᐃᓱᓕᓚᐅᖅᑎᓐᓇᒍ ᑮᓇᐅᔭᓕᕆᔾᔪᑏᑦ ᐊᕐᕌᒍᖓ 2022-2023? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. ᒪᒥᐊᓇᖅ 

ᐃᓛᖃᐃ (ᑐᓵᔨᑎᒍᑦ) ᑭᐅᓪᓚᕆᒍᓐᓇᙱᑦᑕᕗᑦ ᐱᔾᔪᑎᒋᓪᓗᒍ ᐸᕐᓇᑕᐅᔭᕇᖅᑲᑕ ᐊᐅᓪᓛᓕᕋᔭᕐᒥᒻᒪᑕ 

ᑎᑎᕋᐅᔭᖅᑕᐅᓂᖓᓄᑦ. ᐊᓯᖔᖏᓐᓂᒃ ᑮᓇᐅᔭᖅᑖᕆᐊᖃᓕᕋᔭᕐᒥᔪᑦ ᑎᑎᕋᖅᑕᐅᔾᔪᑎᔅᓴᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ ᓇᓗᓇᐃᖅᓯᖕᒪᑦ ᑖᔅᓱᒥᖓ. (ᑐᓵᔨᑎᒎᓕᖅᑐᖅ) ᐅᓪᓗᒥᒧᓪᓕ 

ᑕᐃᒪ ᓇᓕᐊᒃ ᓄᓇᓖᑦ ᒐᕙᒪᕋᓛᖓ ᑐᓂᓯᓯᒪᙱᓚᑦ ᓄᑖᕆᐊᕈᕆᐊᖅᓯᒪᔭᖏᓐᓂᒃ ᑲᑎᑎᖅᓯᒪᔪᓂᒃ ᓄᓇᓖᑦ 

ᑲᔪᓯᔾᔪᑎᔅᓴᖏᓐᓂᒃ ᐸᕐᓇᐅᑎᖏᓐᓂᒃ ᐃᕝᕕ ᐱᓕᕆᕕᖓᓄᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᒪᒥᐊᓇᖅ, ᐃᒃᓯᕙᐅᑖᖅ. ᐊᐱᕆᖅᑰᖅᑐᖅ (ᑐᓵᔨᑎᒎᓕᖅᑐᖅ) ᓇᓕᐊᒃ ᓄᓇᓖᑦ 

ᑐᓂᓯᓯᒪᙱᓚᑦ? (ᑐᓵᔨᑎᒎᕈᓐᓃᖅᑐᖅ) ᐅᑎᕐᕕᒋᔪᓐᓇᕐᓂᐊᕈᒃᑯ, ᐃᑦᓯᕙᐅᑖᖅ, (ᑐᓵᔨᑎᒍᑦ) ᐅᑎᕐᕕᒋᓂᐊᖅᑲᕋ 

ᑖᓐᓇ ᑭᐅᔾᔪᑎᔅᓴᖃᓕᕈᒪ ᒫᓐᓇᕈᓗᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓂᕆᐅᒋᓂᐊᓕᖅᑲᕗᑦ. ᓇᓗᓇᐃᕆᐊᒃᑲᓐᓂᕈᓐᓇᖅᑮᑦ 

ᑭᐅᔾᔪᑎᒋᖅᑲᐅᔭᐃᑦ ᒥᔅᑕ ᒪᓕᑭᒧᑦ. ᐅᖃᖅᓯᒪᒻᒪᑦ ᓄᑖᓂᒃ ᑕᐃᒪ ᐱᓕᕆᐊᖑᔪᓂᒃ ᓴᖅᑭᖅᓯᔪᖃᔾᔮᙱᒻᒪᑦ. ᑕᕝᕙᓂ 

ᓇᓗᓇᐃᖅᑐᕈᑎᓯ ᐅᖃᓕᒫᖅᑐᒋᑦ $1.5-ᒥᓕᐊᓐᒎᖅ ᑐᕌᖅᑎᑕᐅᓂᐊᕐᖓᑦ ᐊᖏᖅᑕᐅᓯᒪᔭᕇᖅᑐᓄᑦ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ.  

 

ᑖᓐᓇᓕ ᑕᖅᑲᒃᑯᓂᖓ ᑐᓴᖅᑎᑦᑎᔪᖅᔫᔮᖅᑯᒍᑦ ᑮᓇᐅᔭᖏᓐᓂᒃ ᐊᒥᒐᖅᓯᔪᖃᕐᓂᖓᖅᑲᐃ ᓇᒥᑭᐊᖅ 

ᓇᓕᐊᓐᓂᑭᐊᖅ? ᑕᐃᒃᑯᐊ ᐸᕐᓇᒍᑎᔅᓴᖏᓐᓂᒃ ᑮᓇᐅᔭᖃᑦᑕᐅᑎᒋᒐᔭᙳᐊᕐᓂᕋᓗᐊᕐᖓᑕᓕᒃ. ᓄᑖᓂᓪᓕ ᑕᐃᒪ 

ᐱᓕᕆᐊᔅᓴᓂᒃ ᓴᖅᑭᓯᔾᔮᙱᒃᑯᔅᓯ ᑐᑭᓯᕗᖓᓕ ᑕᐃᒪ ᑕᐃᒪᐃᓕᑎᓪᓗᓯ ᐊᑐᕈᒫᕐᓂᐊᖅᑐᓂᒃ ᑮᓇᐅᔭᓂᒃ 

ᐊᒥᒐᖅᓯᓐᓂᕋᔅᓯ ᐸᕐᓇᒍᑎᔅᓴᒥᓂᐅᔪᓂᒃ? ᒥᓂᔅᑕᐅᓪᓗ ᑭᐅᔾᔪᑎᖓᓂ ᐅᖃᖅᑲᐅᓪᓗᓂ ᐊᑕᖏᖅᑐᑎᓪᓗ ᑖᒃᑯᐊ 

ᐊᑐᓗᐊᕐᓂᑯᖃᕐᓂᖏᑦᑐᐃᒡᒎᖅ. ᓇᓗᓇᐃᕆᐊᕈᓐᓇᖅᑭᐅᒃ? ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐱᓕᕆᓂᐅᔪᑦ 

ᑲᔪᓯᔾᔪᑎᒋᖃᑦᑕᖅᑕᕗᑦ ᓇᒥᑐᐃᓐᓈᓕᕋᓗᐊᖅᑎᓪᓗᒋᑦ ᐱᔭᐅᕙᓪᓕᐊᓂᖓ ᑲᒪᒋᔭᐅᕙᓪᓕᐊᓂᖓ. ᒫᓐᓇ 

ᑎᑎᕋᖅᓯᒪᔭᖁᑎᕗᑦ ᑕᑭᔪᑲᓪᓚᐅᒻᒪᑕ ᐱᓕᕆᐊᖑᔭᕆᐊᓕᓐᓂᒃ ᐊᒥᓱᐊᓗᓐᓂᒃ ᓇᓗᓇᐃᖅᑐᐃᓯᒪᔪᑦ. ᐃᓚᒋᒻᒪᒍ 

ᑕᒪᔅᓱᒪ ᐱᓕᕆᓂᐅᔫᑉ ᓄᑖᕈᕆᐊᖅᓯᒐᓱᐊᕐᒥᒐᑦᑕ ᑐᑭᓯᐅᒪᔾᔪᑎᒋᔭᐅᔪᓂᒃ ᖃᓄᐃᓕᖓᖃᑦᑕᕆᔪᔭᖏᓐᓂᒃ 

ᓄᕙᓐᓇᕐᔪᐊᑕᖃᓚᐅᖅᑎᓐᓇᒍ.  

 

ᓄᓇᓖᑦ ᐃᓚᖏᑦ ᑕᑯᓐᓈᖅᑐᑎᒍ ᐱᒋᐊᓕᖏᑦ ᑕᕝᕙᓂ ᑲᔪᓯᑐᐃᓐᓇᓂᐊᖅᐸᓪᓚᐃᔪᒍᑦ ᖃᐅᔨᒪᑦᑎᐊᕋᓱᓪᓗᑕ 

ᐸᕐᓇᑎᐊᖅᐸᒃᑲᓗᐊᕐᒪᖔᑦᑕ ᐊᑐᕈᒫᕐᓂᐊᖅᑐᖁᑎᑦᑎᓐᓂᒃ ᐊᒻᒪ ᑲᔪᓯᒍᓐᓇᕐᓂᐊᕋᓗᐊᕐᒪᖔᑕᓗ 

ᑲᔪᓯᑦᑎᐊᕈᓐᓇᓂᐊᕐᒪᖔᑕ ᖃᐅᔨᒪᒐᓱᓪᓗᑎᒍ.  

 

ᐃᒃᓯᕙᐅᑖᖅ, ᐊᐱᖅᑯᑎᐅᕋᑖᖅᑐᖅ ᑭᐅᒍᒃᑯ ᑭᐅᒻᒪᖔᒃᑯᓘᓐᓃᑦ ᓇᓗᓇᐃᕈᓐᓇᖅᑭᐅᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑎᑎᕋᖅᓯᒪᔪᑦ ᖃᐅᑉᐸᑦ ᕿᒥᕐᕈᐊᑦᑎᐊᕆᐊᖃᓛᖅᐸᓪᓚᐃᔭᒃᑲ 

ᑭᐅᑦᑎᐊᖅᑲᐅᒐᓗᐊᕐᒪᖔᖅᐱᑦ ᖃᐅᔨᒋᐊᓛᖅᑯᖓ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᔪᓐᓇᓵᕐᒪᑦ. ᓱᓕ ᐅᔭᕋᓄᑦ ᑐᐊᐸᓕᐅᕈᑎᒥᒃ 

ᐊᐱᖅᑯᑎᒃᓴᖃᕋᒪ. ᓄᓇᓖᑦ 8-ᖏᓐᓇᐅᑎᓪᓗᒋᑦ ᐱᔪᒪᔪᐃᑦ 16 ᐱᔭᕆᐊᖃᓗᐊᙱᑎᓪᓗᒋᑦ, ᓇᓕᐊᒃ ᓄᓇᓖᑦ 

ᖃᓄᖅ ᑖᓐᓇ ᓂᕈᐊᖅᑕᐅᓂᖅᓴᐅᓇᔭᕐᒪᖔᑦ ᓄᓇᓖᑦ ᑐᑭᓯᒍᒪᔪᖓ ᐊᒻᒪ ᐅᓇᖃᐃ ᖃᓪᓗᓈᑎᑐᐱᓪᓚᒡᓗᒍ. 

(ᑐᓵᔨᑎᒎᓕᖅᑐᖅ) ᓇᓕᐊᒃ ᒐᕙᒪᒃᑯᑦ ᓄᓇᓕᓐᓂ ᑐᐊᐸᓂᒃ ᓯᖁᓪᓗᐃᑎᖃᙱᓚᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᑲᐃᓐᓇᕐᓗᖓᖃᐃ 

ᐊᐱᖅᑯᑎᐅᖅᑲᐅᔪᒧᑦ ᓇᓕᐊᒃ ᓄᓇᓕᒃ ᑐᔅᓯᕋᐅᑎᓂ ᐸᕐᓇᐅᑎᖏᓐᓂᒃ ᑐᓂᓯᓯᒪᙱᒻᒪᖔᑕ ᓄᓇᓕᖓᑕ 

ᑲᔪᓯᔾᔪᑎᔅᓴᖏᓐᓂᒃ. ᑕᐃᑲᙵᓂ ᐊᐃᐳᕈ 5, 2022. 18ᖑᔪᔪᑦ ᐊᖏᖅᑕᐅᓯᒪᔪᑦ ᓄᓇᓖᑦ: ᐃᑉᐱᐊᕐᔪᒃ, 

ᖃᒪᓂᑦᑐᐊᖅ, ᐃᓪᓗᓕᒑᕐᔪᒃ, ᓴᓪᓕᖅ, ᑰᕌᕐᔪᒃ, ᖁᕐᓗᖅᑑᖅ, ᓇᐅᔮᑦ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ ᐊᒻᒪ 

ᑲᖏᖅᓯᓂᖅ, ᖃᐅᓱᐃᑦᑐᑦ, ᓴᓂᑭᓗᐊᖅ, ᓴᓂᕋᔭᒃ, ᑕᓗᕐᔪᐊᖅ ᐊᒻᒪ ᑎᑭᕋᕐᔪᐊᖅ. 

 

ᑕᓪᓕᒪᑦ ᑐᓂᓯᓯᒪᓕᖅᑐᐃᑦ ᐸᕐᓇᐅᑎᒥᓂᒃ ᑭᓯᐊᓂ ᕼᐋᒪᓚᖏᓐᓄᑦ ᐱᖁᔨᕗᖔᕈᑎᒥᓂᕐᒥᒃ ᒪᓕᑦᑎᑎᓯᒪᙱᒻᒪᑕ 

ᐊᒻᒪᑦᑕᐅᖅ ᐊᐅᓱᐃᑦᑐᖅ, ᑭᙵᐃᑦ, ᐸᓐᓂᖅᑑᖅ ᐊᒻᒪ ᐊᑕᐅᓯᖅᑕᐅᖅ ᑐᓂᓯᓯᒪᙱᒻᒥᔪᖅ, ᐊᕐᕕᐊᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐅᑎᕆᐊᕐᓗᖓᑦᑕᐅᖅ ᐊᐱᖅᑯᑎᒋᕋᑖᖅᑕᖓᓄᑦ ᐊᐃᑉᐹᓄᑦ. ᑖᓐᓇ ᑐᐊᐸᓕᕆᓂᖅ ᕼᐋᒪᓚᓂᒃ 

ᐱᓕᕆᖃᑎᖃᓲᖑᔪᒍᑦ ᑐᐊᐸᓕᕆᓕᕋᐃᒐᑦᑕ. ᐃᓚᖏᑦᑕᐅᖅ ᓄᓇᓖᑦ ᓱᓇᑯᑖᖃᕇᕐᖓᑕ ᐱᓕᕆᔾᔪᑎᖃᕇᖅᑐᑎᒃ, 

ᐋᖅᑭᔅᓯᓯᒪᔭᕇᖅᑐᑎᒃ ᓯᖁᓪᓖᓂᕐᒥᒃ. ᕿᒥᕐᕈᓂᐊᖅᑐᒍᑦ ᓇᑭᑦ ᐅᔭᕋᓛᔅᓴᓂᒃ ᐱᒐᓱᐊᖃᑦᑕᓂᐊᕐᒪᖔᑦᑕ 

ᓯᖁᓪᓗᕋᔅᓴᓂᒃ, ᓱᑯᑦᑎᐊᓂᒃ ᓄᓇᖓᓂ. 

 

ᕼᐋᒪᓚᖓᑕ ᑭᓪᓕᖓᑕ ᓯᓚᑖᓂᓪᓘᓐᓃᑦ ᐱᖃᑦᑕᓂᐊᖅᑲᑕ ᐃᓂᖓ ᓇᓗᓇᐃᖅᑕᐅᓗᓂ ᑐᐊᐸᔅᓴᓂᒃ 

ᐲᔭᐃᕕᐅᖃᑦᑕᓂᐊᖅᑐᖅ. ᐊᒻᒪᓗ ᐊᐅᓚᑕᐅᒍᑎᔅᓴᖏᑦᑕᐅᖅ ᑕᐃᒪᐅᒻᒥᒻᒪᑕ, ᐱᓕᒻᒪᔅᓴᐃᒋᐊᖃᕋᔭᖅᐸᓪᓚᐃᓪᓗᑕᓗ 

ᐊᐅᓚᑦᑎᒐᔭᖅᑐᓂᒃ. ᑕᐃᒪ ᒪᓕᒐᓕᐅᖅᑎ ᐅᑎᕐᕕᒋᔪᓐᓇᕐᓂᐊᖅᑕᕋ ᓄᓇᓖᑦ ᓇᓕᐊᒃ, ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᓴᐅᑎ ᐃᓕᑕᕆᓂᐊᕋᒃᑯ. (ᑐᓵᔨᑎᒍᑦ) ᓄᖅᑲᖅᐸᓪᓕᐊᔪᒪᓕᖅᖢᖓ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  35 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᑖᓐᓇ ᐊᐃᕙᐅᑕᐅᔪᓐᓇᙱᑦᑐᖅ. ᐊᖏᖅᑐᑦ. ᐊᑭᕋᖅᑐᖅᑐᑦ. 

ᖁᔭᓐᓇᒦᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ, ᓇᖏᖅᓯᓂᐊᓕᕋᒪ. ᐃᖅᓱᖅᑎ, ᐅᑯᐊ ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ (ᑐᓵᔨᒃᑯᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔨᕋᓛᕈᑎᑎᑦ ᒪᓕᒐᒃᓴᖅ 10ᓕᕆᖅᑲᐅᔪᑦ ᐊᒻᒪᓗ 

ᓄᖅᑲᖅᐸᓪᓕᐊᓕᖅᑎᓪᓗᑕ ᐱᖁᔨᕗᖔᕈᑦ ᑖᓐᓇ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐲᔪᖅ ᒥᔅᑕ ᔪᐊᓇᓯ. ᐱᖁᔨᕗᖔᕈᑦ ᓈᒻᒪᖕᒪᑦ. ᐊᖏᖅᑐᑦ. 

ᐊᑭᕋᖅᑐᖅᑐᑦ.  

 

ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ 9-ᒧᐊᖅᐸᑦ ᐅᓪᓛᒃᑯᑦ ᑲᑎᒪᓛᖅᑐᑦ.  

 

ᑲᑎᒪᔾᔪᑎᔅᓴᐃᑦ ᓅᕖᕝᕙ 1: 

 

1. ᑐᔅᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ  

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ  

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

9. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ 

10. ᑐᒃᓯᕋᐅᑏᑦ ᐊᑎᓕᐅᖃᑎᒌᔅᓯᒪᔪᑦ 

11. ᑭᐅᔾᔪᑏᑦ ᑐᒃᓯᕋᐅᑎᓄᑦ ᐊᑎᓕᐅᖃᑎᒌᔅᓯᒪᔪᓄᑦ  

12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ 

13. ᑎᑎᖅᑲᓂᒃ ᓴᖅᑭᑎᑦᑎᓂᖅ 

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᓂᐊᓂᕐᒧᑦ 

15. ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ 

16. ᐱᖁᔨᕗᖔᑦ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

19. ᑲᑎᒪᑐᐃᓐᓇᕐᓂᖅ ᒪᓕᒐᒃᓴᓂᒃ ᐊᓯᖏᓂᓪᓗ 

ᒪᓕᒐᒃᓴᖅ 8 

ᒪᓕᒐᒃᓴᖅ 10 

20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ  

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

22. ᑲᑎᒪᔾᔪᑎᔅᓴᑦ 



ᓇᒡᒐᔾᔭᐅ, ᐅᑐᐱᕆ 31, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  36 

 

 

 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᑲᐃᓐᓇᖅᐳᒍᑦ ᐱᒋᐊᓛᕆᕗᒍᑦ ᖃᐅᒃᐸᑦ ᐊᐃᑉᐱᖅ ᓅᕖᕝᕙ 1-ᒥ, 1:30-ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:01ᒧᐊᖅᑎᓪᓗᒍ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


